
E PËRDITSHME INFORMATIVE

Koha

Presidentin e Serbisë, Aleksandër Vuçiq,
në ditën e parë të vizitës në veri të Ko-
sovës e ka takuar Fikret Demirin, zyrtar i
lartë i Ministrisë së Kulturës në Qeverinë
e Kosovës, raportojnë mediet serbe, tran-
smeton "Zëri.info". Demiri, pjesëtar i ko-

munitetit goran në Kosovë, ka qenë me
Vuçiqin bashkë në shërbimin ushtarak
të ish-Jugosllavisë. Mediet serbe po ash-
tu kanë raportuar se Vuçiq dhe Demiri
janë adhurues të ekipit serb të futbollit
Crvena Zvezda.

Kush është Fikret Demiri, zyrtari i Qeverisë së
Kosovës, që e takoi Vuçiqin?

Kosova,
bankomat në
tavolionat e
bixhozit poltik 

Marshin e Vuçiqit në Kosovën
qendrore nuk duhej ta ndalonin
drenicakët,por institucionet e
Kosovës. Drenicakët dhe gjithë
kosovarët kanë votuar që të jenë
të mbrojtur nga Vuçiqi dhe
duket absurde që të njejtit vo-
tues tash të luajnë rolin e
mbrojtësve të rendit

Për çdo vit në Maqedoni nga aksidentet në komunikacionin humbin jetën një numër i
konsiderueshëm i fëmijëve. Të dhënat zyrtare flasin se për një periudhë tre-katër vjeçare në

JA KUSH ËSHTË SPORTISTI MË I PAGUAR  

LeBron Xhejms është më i paguar në botë. Ai do të përfitojë

38.3 milion dollar për sezon.E përkthyer kjo në 467

mijë në ndeshje, 9700 dollarë në minut ose 162

për second.Në 4 vitet e ardhshme, Xhejms

do të përfitojë rreth 153 milionë dol-

larënga kontrata e tij e re me Los

Anxhelos Leikërs. Kalimi i tij nga Klive-

lend Kavaliers te leikërsat është nje lajm që

ka mbushur faqet e para të gazetave në SHBA. SportK
o

Arlind Ajeti do
t’i bashkohet
këtij klubi të
madh
Mbrojtësi shqiptar, Arlind Ajeti vazhdon

të mbetet i lirë pas shkëputjes së kon-

tratës me Torinon.Në vitin e fundit, Ajeti

ishte i huazuar tek skuadra tjetër italia-

ne Crotone dhe luajti shumicën e nde-

shjeve. Por Torino nuk llogariti në shër-

bimet e shqiptarit dhe e la të lirë të

largohet. Edhe përkundër disa ofertave,

llapjani nuk arriti të siguronte një kon-

tratë, shkruan Telegrafi. Por në ditët e

fundit në skenë për të ka dalë gjiganti

italian Napoli. Mbrojtësi rumun Vlad

Chiriches ka këputur ligamentet dhe do

të mungojë gjatë. Napoli nuk mund të

transferojë futbollistë dhe po shikon

opsionet e lojtarëve të lirë. Arlind Ajeti

është në listë dhe për të nënshkruar me

Napolin duhet ta fitojë betejën me Flo-

rentin Pogban, Diego Polentan, Seba-

stian Basong dhe Serdar Tasci.

Gjetan Keta është kampioni

i ri i botës për peshat e mesme

në kategorinë WBU. Në duelin e

zhvilluar në Dibër , boksieri sh-

qiptar mundi boshnjakun Sla-

dan Janjanin. Ishte një ndeshje

ku Gjeta ishte gjithë kohës supe-

rior ndaj rivalit të tij.
Agresiviteti i tij u vu re që në

raundet e para të sfidës duke

bërë që Janjanin të mos i rezi-

stojë shumë Gjetës duke u

tërhequr në raundin e pestë të

sfidës, ndërkohë që në raundet e

mëparshme ai ra dy herë në

Knock Down. Për Gjetën, që u

ngjit në ring pas një shkëputjeje

disa mujore, kjo ishte fitorja e

23 në karrierë.
Goditje fituese dhe të njëpa-

shme në fytyrën e kundërshtarit

ato të Gjetan Ketës i cili i përk-

rahur fuqishëm edhe nga pu-

bliku shqiptar nuk e vuri

asnjëherë në diskutim fitoren.

Në fund të sfidës së tran-

smetuar drejtpërdrejt në Super-

sport, Gjetan Keta u shfaq

shumë i lumtur që bëri krenarë

të gjithë shqiptarët duke fituar

edhe në vitin e heroit tonë

kombëtar Gjergj Kastriot Skën-

derbeu, ndërsa falenderoi fan-

sa por edhe Digitalb-in për mbë-

shtetjen që i kanë dhënë.

Federata e Futbollit e Ko-

sovës ka njoftuar për gjërat të

cilat nuk do të lejohen të futen

në stadiumin ”Adem Jashari” në

ndeshjen e sotme (e hënë) të Ko-

sovës kundër Ishujve Faroe.

Shishet e qelqit, shishet e

plastikës, pijet alkoolike, ushqi-

mi, ombrella, çantat e shpinës,

armë zjarri dhe çfarëdo arme

apo mjeti tjetër të rrezikshëm

janë gjërat që do të ndalen në

kontrollin e parë, njofton FFK,

përcjell Klan Kosova.

Në kontrollin e dytë në hyrje

të stadiumit nuk do të lejohen:

Shishet e plastikës, kanaqe, shi-

she qelqi. Gjithashtu do të bëhet

kontrolli i tupanëve dhe flamuj-

ve dhe gjërave tjera si armë,

thika, boksa të hekurt, pankarta

me mbishkrime ofenduese ose

raciste dhe gjëra që nuk janë te

lejuara, shkrepëset, mjete piro-

teknike, parfume apo deodo-

rant, gjëra tjera te ngurta, om-

brella. Kjo është ndeshja e parë

zyrtare e Kosovës në stadiumin e

rinovuar ”Fadil Vokrri”.

Skocia do të presë Shqipërinë të

hënën në mbrëmje në Glasgou për

ndeshjen parë të Ligës së Kombeve

(e dyta për Shqipërinë). Trajneri i

skocezëve është kritikuar për

humbjen në miqësore ndaj

Belgjikës me rezultat 4:0, ndonëse

ishte e qartë se kundërshtari ishte

ekipi që doli në vendin  e tretë në

Kampionatin Botëror të dy muajve

më parë. Gjithsesi Alex McLeish ka

një kërkesë të veçantë për këtë nde-

shje, ai kërkon mbështetjen e tifozë-

ve ndaj Shqipërisë.
“Ne e dimë se në Hampden loj-

tarët do të duhet të reagojnë dhe të

rrisin lojën e tyre. Nuk e dimë se sa

tifozë do të jenë në stadium, por do

të ishte e shkëlqyeshme për djemtë,

nëse do të kishim shumë tifozë për

të na mbështetur”-është shprehur

trajneri i Skocisë, duke vijuar: “E

dimë që nuk është aq tërheqëse sa

Belgjika, por kjo është një ndeshje

zyrtare. Në çdo triumf tonin në

Hampden kemi pasur të paktën 40

deri në 50000 mijë tifozë që na

kanë mbështetur”-shprehet Alex

McLeish.
Më tej trajneri skocez është sh-

prehur se skuadra e tij nuk do të

luajë e mbyllur në mbrojtje, duke

parkuar autobusin për 90 minuta.

“E vetmja gjë që duhet të ndryshojë

jemi ne. Të gjithë jemi dakord për

mënyrën se si duhet të luajmë. Nuk

duam të parkojmë autobusin në

portën tonë për 90 minuta. Gabi-

met individuale përsëri na prishën

punë të premten, duke kontribuar

në tre nga golat që pësuam”-shton

McLeish.

Në fund ai ka shtuar se Skocia

duhet të fitojë ndeshjen e së hënës.

“Nuk mund të ulem këtu dhe të

them se nuk kemi nevojë të fitojmë

dhe të themi që jemi akoma duke

eksperimentuar. Jo, sigurisht që

duam të fitojmë, dhe ne duhet të

fitojmë”-ka thënë trajneri i ekipit

kombëtar të Skocisë, Alex McLeish.

Ndërkohë , Kombëtarja e Sh-

qipërisë është nisur dje (e diel) për

në Skoci për ndeshjen që do të zhvil-

lojë atje e vlefshme për Ligën e

Kombeve. Ashtu siç u lajmërua

ditën e djeshme, futbollistët kanë

fluturuar nga terminali i udhëtarë-

ve dhe jo në pjesën VIP, kjo pasi siç

u bë e ditur salla nuk kishte kapaci-

tet të përballonte numër aq të

madh personash. Djemtë e Panuçit

do të zhvillojnë takimin e dytë të

vlefshëm për grupin C të Ligës së

Kombeve, pasi 2 ditë më parë fituan

me Izraelin në “Elbasan Arena” me

rezultatin 1-0

Trajneri i Skocisë deklarohet para ndeshjes me Shqipërinë?

Gjetan Keta, kampion bote në WBU

Kombëtarja e
Shqipërisë është nisur
dje (e diel) për në Skoci
për ndeshjen që do të
zhvillojë atje e vlefshme

për Ligën e Kombeve.
Ashtu siç u lajmërua
ditën e djeshme,
futbollistët kanë
fluturuar nga terminali i

udhëtarëve dhe jo në
pjesën VIP, kjo pasi siç u
bë e ditur salla nuk
kishte kapacitet të
përballonte numër aq të

madh personash.

Këto gjëra nuk do të lejohen të futen në stadiumin ”Fadil Vokrri”

LAVDET ME ÇIFTELI PËR NDALESËN E VUÇES ME
BARRIKADA 
“Leximi semantik: Vuçiqi erdhi, kaloi ku deshti. Në
veri, aty ku praktikisht e ka kontrollin. Tentimi për
vizitë në Skenderaj, veprim tipik i doktrinës
politike serbe. Ta shpërfaqë mungesën e çfarëdo
pushteti në atë pjesë (pjesa tjetër e Kosovës),
rrjedhimisht ta posedoj argumentin se shteti i
Kosovës është "krijesë artificiale". Lavdet me çifteli
për ndalesën e Vuçes me barrikada janë argëtim
folklorik për masën. NE heroizëm me çifteli, në
Bruxel elegji për Kosovën!”, ka shkruar në profilin e
tij në Facebook, gazetari Bekim Kupina.

SOT U PA SE THAÇI E HARADINAJ NUK E
KONTROLLOJNË GJITHË KOSOVËN
“Sot Hashimi me Ramushin i treguan botës, ( në
marrëveshje me Vuqiqin) që Kosovën e
kontrollojnë poshtë nga Drenica e Mitrovica e
jugut. Në Ujman e Veri Vuqiqi aty sndalet dot. Sot
plani i Hashimit e Vuqiqit për projektimin e vijave
të ndarjes së Kosovës u jetësuan. Tash na mbetet
neve me vendos a me pranu planin djallezor të tyre
apo me rezistu. Besoj që Kosova ka djem e qika që
rezistojnë dhe do ua prishin planin Hashim Vuqiq
per ndarjen e Kosoves. Sot heshtja do të thotë
pranim. Ju që sot po heshtni po e rrezikoni
ardhmërinë e Kosoves më shumë se ata që po
punojnë për realizimin e planit Hashim Vuqiq. Ne
skem punë me Vuqiqn sepse ai ka interesat e veta,
neve na duhet ti ndalim këta tanët se Vuqiqit pa ta
i rrezohet projekti”, shkruan në profilin e tij në
Facebook, deputeti i LDK-së, Haxhi Avdyli.

BASHKIMI ME PRESHEVËS VETËM NË
GOOGLEMAPS! 
“Këtë komedinë e "pajtimit" që e luajtën sot dyshja
e karagjozllëqeve ballkanike, Vuçiq-Thaçi, quajeni
si një desant komik të tyre
të dështuar mbi pavarësinë dhe sovranitetin e
Kosovës, se u dual mashtrimi që deshën ta quajnë
paqe "historike",se qenkan pajtuar shtrembër me
njëri tjetrin:Vuçiq të marrë në tokë atë që ka
Kosova, Thaçi TË BËJË bashkimin e PRESHEVËS
VETËM NË Googlemaps’, ka shkruar në profiling
etij në Facebook, studiuesi Nijazi Muhamedi.

VUÇIQ: KURRË S’E
NJOHIM PAVARËSINË 
E KOSOVËS
Serbia nuk do ta njohë pavarësinë
e Kosovës, por as nuk do të nxisë
luftë e konflikt në Kosovë, ishin
mesazhet që presidenti i Serbisë,
Aleksandar Vuçiq ua transmetoi
qytetarëve serbë të tubuar në
Mitrovicën Veriore. Fjalimin e tij,
Vuçiq e mbajti në përmbyllje të
vizitës dyditore në pjesën veriore
të Kosovës. Aty, u prit nga një
numër i konsiderueshëm i
qytetarëve serbë, ndërkohë që
qyteti ishte përplot me fotografi e
pankarta që i dëshironin
mirëseardhje Vuçiqit.
“Ju them se ata që e thonë se unë
duhet të pranojë pavarësinë e
Kosovës deri në fund të vitit, ju
garantoj se kjo është gënjeshtër”,
tha Vuçiq. Sipas tij, krejt për çka ai
po angazhohet është një zgjidhje
kompromisi dhe zgjidhje
paqësore.
“Kur u thonë se dua ta ndryshoj
kufirin, nuk po ua thonë të
vërtetën”, tha Vuçiq, duke shtruar
më pas pyetjet, sipas tij plotë
dilema –“ku është kufiri sot?”.
“Në fakt, unë dua t’i ndryshoj të
drejtat e juaja dhe t’ua mundësojë
të gjitha drejtat që u takojnë në
botën e qytetëruar”, nënvizoi ai.
Se kur do të arrihet marrëveshja
me shqiptarët, theksoi ai, kjo nuk
mund të dihet. Por, nuk e
përjashtoi mundësinë që diku pas
një kohë, qoftë edhe pas 50
vjetësh, serbët dhe shqiptarët të
jetojnë në fqinjësi dhe miqësi me
njëri-tjetrin.
“Nuk është vizioni im për një
Kosovë pa shqiptarë apo edhe më
keq, një Kosovë pa serbë”, tha
Vuçiq, duke tërhequr vërejtjen se
vizioni i tij nuk mbështetet në
mite, por në realitet.
Ai rikujtoi edhe fundvitet e 80-ta
dhe vitet e 90-ta kur kishte nisur
dhe më pas ishte shpartalluar ish-
Federata Jugosllave dhe fjalimet e
zjarrta të ish-presidentit serb,
Sllobodan Millosheviq.
“Kënduam, kush po thotë e kush
po rren, që Serbia është e vogël”,
tha Vuçiq.
Kjo këngë dhe plotë mitingje,
sipas tij, u mbajtën në Knin të
Kroacisë, në Sarajevë apo edhe në
Prishtinë. Por, sot, si në Knin, ashtu
edhe në Sarajevë e Prishtinë, nga
një numër i konsiderueshëm,
jetojnë vetëm qindra apo mijëra
serbë. Presidenti i Serbisë,
Aleksandar Vuçiq, në ditën e dytë
të vizitës në Kosovë ka qëndruar
në veri të Mitrovicës, ku në
Sheshin “Shumadia, po iu
drejtohet qytetarëve serbë me një
fjalim. Vuçiq në fjalimin e tij
fillimisht u ka kërkuar falje
banorëve të Banjës qe nuk ka
mundur t’i vizitojë. Mirëpo
premtoi që kur të vjen herën tjetër
do t’i vizitojë. Ai tha që ka guxim të
luftojë për popullin e vet për një të
ardhme më të mirë.
“Do të bëj gjithçka. Le të më
quajnë tradhtar. Dy gjëra nuk do
t’i bëj, nuk do ta gënjej popullin
tim dhe nuk do të punoj kundër
shtetit tim”.
“Kur po ju thojnë që dua t’i
ndryshoj kufijtë nuk është e
vërtetë. Dua të ruaj gjithçka që
është e mundur në Kosovë, pasi
situatën nuk e kemi njëjte si para
30 viteve”. Vucic thotë se serbët
kanë mbështetjen e botës,
paralajmëron rritjen e Serbisë, ka
thënë Vuçiqi.

(OraInfo, 9 shtator)

MEDIACitate

Marshin e Vuçiqit në Kosovën qendrore nuk duhej ta ndalonin
drenicakët,por institucionet e Kosovës. Drenicakët dhe gjithë ko-
sovarët kanë votuar që të jenë të mbrojtur nga Vuçiqi dhe duket
absurde që të njejtit votues tash të luajnë rolin e mbrojtësve të
rendit, kur atë mundet komod me e krye policia e Kosovës. Alek-
sandar Vuçiqi jo rastësisht e zgjodhi Ujmanin për të treguar se
kush në të vërtetë edhe praktikisht e administron këtë pjesë të Ko-
sovës, kurse  marshimin drejt Drenicës e bëri për të tentuar sim-
bolikisht kapitullimin e atyre që bashkë me NATO-n e çliruan
Kosovën. 

Pak rëndësi ka nëse Vuçiqi i kaloi apo jo barrikadat e drenicakë-
ve. E rëndësishmja është në përpjekjen e tij për të guxuar ta prek
vijën e zjarrit ku Kosova ka kohë që është dorëzuar para ofenzi-
vave politike e diplomatike të Beogradit. Do të ketë shumë njerëz
(sot e dje) që do të mundohen  ta relativizojnë këtë poshtërim që
Vuçiqi ia bëri klasës politike të Kosovës, por  pak e rëndësishme
është çka thuan ata që paguhen me kontrabandën e fitmprurjes
informale në kurriz të interesave të Kosovës. 

Më e rëndësishme se kjo është balada që vajtueshëm dhe pa zë
del nga goja e qindra mijëra familjeve të Kosovës, të cilat mallki-
min në adresë të politikanëve të papërgjegjshëm kosovarë e kanë
mbështjellë me lëkurën e djegur në flakën e shtëpive të padëm-
shpërblyera nga Serbia kriminale e Vuçiqit. Është homazhi i
pagdhendur në gurin e mijëra të pagjeturve nga Kosova që Ser-
bia kriminale e Vuçiqit i mban si trofe betejash të pambaruara me
politikanë të Prishtinës që gjeografinë e atdheut të tyre po e më-
sojnë në kurset serbe e natës.

Lideri serb nuk erdhi në Kosovë për të qajtur hallet e bashkëkom-
basve të tij. Ai erdhi në Kosovë për të përkthyer fuqinë e ndikimit
të tij politik në pasojat që mund t’i vijnë në të ardhmen negocia-
tave Prishtinë-Beograd. Loja me terma fjalësh ku “korrigjimi i
kufijve” ishte zgjedhur gjoja për të shprehur komoditetin e li-
dervë të Prishtinës në raport me Beogradin zyrtar, tani po del të
jetë me prapavijë, sepse Vuçiqi në vend të lojës ka zgjedhur vepri-
min konkret në terren. Ai në Ujman erdhi bashkë me simbolikën
se deri ku mund të shkojë ambicja e tij në negociatat që po i  bën
me Hashim Thaçin. Ky i fundit bashkë me Ilir Metën po kujdese-
shin që troftat të mos jenë shumë të përcëlluara në zgarën që ki-
shin përgatitur kuzhinierët  vlonjatë, ndërkohë që drenicakët
pas barrikdave me lisa të prerë pa lejen e “shumarit”, po përvë-
loheshin në priten e radhës që ua kishte ngritur pabesia e liderë-
ve. 

Vuçiqi herën tjetër mund të vijë edhe në mes të Prishtinës dhe
do të ketë “spin doktora” që do të thonë se kjo u bë “në pajtim me
miqtë ndërkombëtarë”. Ndërkombëtarët po përdoren si
çamçakëz nga do goja të palara që marrjen me politikë  e kanë
mësu duke mbllaçit copa suxhuki të paqëruar. Krejt kjo erë e
keqe që i vie politikës kosovare, burimin e ka te ham-hamllëku
i çunave lakmiçarë që vetëm me politikë arritën të bëhen bizni-
smenë. Por me një ndryshim kundrejt rivalëve të tyre serbë. Për-
derisa politikanët serbë po bëjnë biznes me tokat e Kosovës,
politikanët e Prishtinës, në anën tjetër,  po e sporvojnë veten në
biznese familjare që Kosovën e përdorin vetëm si bankomat në
tavolionat e bixhozit poltik.

Vuçiqi po arrin që prostitucionin e vet politik ta shes si nder-
shmëri para bashkësisë ndërkombëtare, kurse këta tanët gjithë
atë lavdi të korrur në luftë po e kontrabandojnë për do interesa
meskine që asnjëherë nuk do t’ua shohin hairin.

Kosova, bankomat
në tavolionat e
bixhozit poltik 

Emin AZEMI

PROTESTAT DHE BLLOKIMI I RRUGËVE, ASPAK
NUK NA NDIHMOJNË
”Qeveria e Republikës së Kosovës, ditë më parë
kishte miratuar kërkesën për vizitën e Presidentit të
Serbisë në Kosovë, duke përfshirë itinerarin e saktë.
Por, për shkak të rrethanave të reja të krijuara dhe
ruajtjes së sigurisë së qytetarëve dhe të vetë
delegacionit të presidentit serb, sot Qeveria e
Kosovës ka marrë vendim për anulimin e vizitës së
tij në fshatin Banje.
Si President i Kosovës, e mirëkuptoj plotësisht
reagimin e qytetarëve të Drenicës, të cilët kanë
shprehur revolten e tyre të arsyeshme kundër një
vizite të tillë. Kjo tregon se plagët e dhimbjes dhe
luftës janë ende shumë të freskëta.
Megjithatë, në kohën kur jemi duke bërë përpjekje
për paqe dhe pajtim, protestat dhe bllokimi i
rrugëve, aspak nuk na ndihmojnë.
Prandaj, unë e kuptoj edhe zhgënjimin e banorëve
të komunitetit serb në fshatin Banje, për
pamundësinë e realizimit të kësaj vizite.
Të gjithë duhet të përmbahemi dhe të tregojmë
kulturë minimale njerëzore të mirëkuptimit dhe
komunikimit njerëzor.
Ne duhet të dimë të ngrihemi mbi vetveten, mbi
plagët dhe dhimbjet e shumta. Duhet ta bëjmë
këtë për hir të paqes dhe pajtimit. HTH”, ka shkruar
në profilin e tij në Facebook , president i Kosovës,
Hashim Thaçi, pas bllokimit të rugës për Vuçiqin
nga ana e drenicakëve. 



Tetovë, 9 shtator - Kryetari i Bashkimit De-
mokratik për Integrim, Ali Ahmeti, u
takua me ambasadorin e misionit të
ODIHR-it në Maqedoni, Jan Petersen.

Nga partia kumtuan se Ahmeti dhe
Petersen kanë diskutuar për referendu-
min më 30 shtator, Marrëveshjen e Pre-
spës, si dhe situatën politike në vend.

Ahmeti e informoi ambasadorin Pe-
tersen se Bashkimi Demokratik për Inte-
grim është e angazhuar për mbajtjen e
suksesshëm të referendumit dhe se ka
krijuar Shtab qendror si edhe 35 shtabe

komunale, ndërsa fushatën në terren do
të fillojë nesër me takimin e parë me qy-
tetarët e Tetovës.

Ahmeti foli për rëndësinë e referendu-
mit si një mundësi më në fund qytetarët
të zgjedhin për integrimin euro-atlantik,
duke qenë se pothuajse dy dekada vazh-
dimisht mbi 80 për qind e qytetarëve
mbështesin anëtarësimin në NATO dhe
Bashkimin Evropian. Ai e shfrytëzoi
mundësinë që t’i bëjë thirrje opozitës që
të dalë më 30 shtator dhe të bëhet pjesë e
suksesit të përbashkët. 

Ahmeti pret 
ambasadorin Peterson

Omer XHAFERI

Shkup, 9 shtator - Qarkullimi i au-
tomjeteve në afërsi të shkollave
dhe çerdheve duhet të realizohet
me kujdesin më të madh. Stati-
stikat e Këshillit Republikan për Si-
guri në Komunikacion (KRSK), fla-
sin se viteve të kaluara pjesë e
aksidenteve në komunikacionin
rrugor janë edhe fëmijët e mitur.
Fushata e fundit edukative e ini-
ciuar nga KRSK e titulluar “Shkël-
qyeshëm (5) - nëse kujdesesh për
fëmijët në rrugë”, kryesisht ju de-

dikohet prindërve dhe shoferëve
si kujdestar më të shpesh të nxënë-
sve dhe parashkollorëve. Të dhë-
nat e publikuara nga ky Këshill tre-
gojnë se fëmijët nën moshën 12
vjeçare, nuk kanë aftësi të mjaf-
tueshme të vlerësojnë largësinë e
veturës dhe kohën e mjaftueshme
për kalimin e rrugës. Një situatë e
tillë më tepër e komplikon edhe
fakti se jo rrallë herë fëmijët e kë-
saj moshe dinë të jenë të pakuj-
desshëm dhe tempera-
ment.”Fëmijët përfshihen në
grupin e pjesëmarrësve të rre-
zikuar në komunikacionin rrugor.
Mungesa e përvojës dhe mos dija
për rregullat në komunikacion pa-
raqet rrezik për jetët e tyre. Kësisoj,
kujdesi i shoferëve për lëvizjen e
sigurt të tyre duhet të jetë në
shkallet më të lartë të vetëdijes”,

thonë nga KRSK-ja. Përgjegjësi më
të madhe për jetën e fëmijëve në
komunikacion pa dyshim se kanë
prindërit. Duke e përmendur kor-
nizën ligjore nga Këshilli në fjalë
theksojnë se fëmijët nën moshën
12 vjeçare nuk duhet të ulen në kar-
rigen përparme të shoferit. Një
praktikë e tillë nuk duhet të zba-
tohet as atëherë kur udhëtimi nga
shtëpia drejtë shkollës është i
shkurtë.”Nevoja për të realizuar
kësi lloj fushata për siguri më të
madhe ndaj fëmijëve në komu-
nikacionin rrugore buron nga fak-
ti se vetëm gjatë vitit 2015, nëntë
fëmijë të moshës katër vjeçare e
kanë humbur jetën në aksidente
rrugore, gjegjësisht gjatë kësaj
periudhe fatkeqësisht kanë ndër-
ruar jetë 13 fëmijë të moshës pesë
deri në tetëmbëdhjetë vjet. Ky

trend negativ ka vazhduar edhe
gjatë vitit 2016 ku jetën e kanë
humbur gjithsej 13 fëmijë nga
mosha pesë deri në
nëntëmbëdhjetë vjet. Një situatë
e ngjashme është regjistruar
edhe gjatë vitit të kaluar. Duke u
bazuar në këto statistika vijmë në
përfundim se në Maqedoni për
një periudhë tre-katër vjeçare
jetën e ka humbur një klasë e tërë
më fëmijë, që paraqet një humbje
e pazëvendësueshme për familjet
dhe shoqërinë në përgjithësi”,
thonë nga KRSK. Fushata sensibi-
lizuese “Shkelqyshëm 5”, sic njof-
tojnë nga KRSK do të vazhdojë të
zhvillohet edhe gjatë periudhës
në vijim. Krijimi i një sistemi të
vlerash shoqërore në të cilën kul-
tura në komunikacion, etika, qa-
sja dhe shprehitë e njerëzve do të

zënë vende të posaçëm paraqet
mënyrën më efikase për përmirë-
simin afatgjatë të sigurisë në ko-
munikacion. Qëllimi i këtyre fu-
shatave sipas KRSK është edukimi
dhe informimi i pjesëmarrësve në
komunikacion, në këtë rast
prindërve, shoferëve dhe fëmijëve
për rregullat që duhet respektuar
gjatë kohës kur ato gjenden në
rrugë.

“Çdo gabim dhe çdo mos
njohje e kanë çmimin e vet, por
mos dija dhe gabimet në komu-
nikacionin rrugore kushtojnë jetë
njerëzish. Koha e fundit është që
të gjithë ne si shoqëri dhe çdonjë-
ri individualisht të merë përsipër
përgjegjësinë e tij dhe të kontri-
buoj në rritjen e sigurisë komu-
nikacionin rrugore. Tash varet prej
nxënësve se vallë do ta meritosh
notën pesë për shofer”, thuhet në
moton dhe porosinë e kësaj fu-
shata që pritet realizohet gjatë
javëve në vazhdim.

Ndryshe, prej rrugëve më të
frekuentuara në Shkup, siç njof-
tojnë institucionet shtetërore pa
dyshim se janë bulevardet “Cve-
tan Dimov” dhe “Nikolla Karev”.
Përgjatë këtyre akseve që pjesëri-
sht shtrihen edhe në territorin e
Komunës së Çairit, funksionojnë
edhe dy shkolla fillore, siç janë “Li-
ria” dhe “Kongresi i Manastirit”.
Ndonëse në afërsi të këtyre insti-
tucioneve edukativo arsimore ek-
zistojnë mbikalime për lëvizjen
më të sigurt të fëmijëve, fatkeqë-
sisht ato pak shfrytëzohen nga
nxënësit dhe këmbësorët tjerë.

Ish-ambasadori amerikan në Shkup, Filip
Riker, ka dërguar raport nga 5 nëntori i vitit
2018, të titulluar si “Maqedonia: Ish-presiden-
ti Gligorov ka bërë thirrje në lidership të
guximshëm dhe zgjidhje për emrin”, publikoi
Uikiliks. Në të, Gligorov thekson se është për
kompromis për çështjen e emrit, por “linja e
kuqe” është që të sigurohet që gjuha dhe iden-
titeti të quhen “maqedonas”.

Dokumenti është siguruar dhjetë vjet më
vonë me Marrëveshjen e Prespës.

Në raportin e Rikerit, sipas Uikiliksit,
thuhet se Gligorov ka shprehur zhgënjim për
shkak të mungesës së udhëheqësisë së

guximshme politike të Qeverisë aktuale, mun-
gesë që ai e konsideron për bazë për mbylljen
e marrëveshjes me emrin, transmeton MIA.

Ai konsideron se me udhëheqësi efikase
maqedonasit mund të pranojnë kompromis
për emrin, duke theksuar se linjat e kuqe janë
vetëm epitet që do ta përshkruajë gjuhën dhe
identitetin, thekson Riker në raportin.

“Gligorov, gjithashtu, tha se Maqedonia
duhet të kuptojë se nuk është qendër e uni-
versit politik për SHBA-në dhe NATO-n dhe
duhet t’i njohë kufijtë e verdiktit të shteteve të
tjera dhe organizatave për zgjidhjen e pro-
blemeve të vendit”.

AKSIDENTET RRUGORE NË RRITJE

Haraçin po paguajnë nxënësit
Për çdo vit në
Maqedoni nga
aksidentet në
komunikacionin
humbin jetën një
numër i
konsiderueshëm i
fëmijëve. Të dhënat
zyrtare flasin se për një
periudhë tre-katër
vjeçare në vendin tonë
është shuar një klasë e
tërë më fëmijë. Për këtë
arsye nga KRSK
apelojnë në ngritjen e
vetëdijes shoqërore
dhe kujdes më të madh
gjatë vozitjes në afërsi
të shkollave

Uikiliks zbulon qëndrimet
eGligorovit rreth emrit

Shkup, 9 shtator - Senatori
amerikan, Ron Johnson i cili sot
po qëndron për vizitë në Maqe-
doni ka treguar se e vetmja
mundësi e integrimit të Maqedo-
nisë në NATO është arritja e një
marrëveshje për emrin me Gre-
qinë.

“Është e rëndësisë së veçantë
për Maqedoninë dhe Greqinë ta
zgjidhin çështjen e emrit. Kemi dy
lider të guximshëm, dy kryemini-
stra të cilët u gjetën në pozitë të
rëndë. Ne sigurisht duam ta mbë-
shtesim zgjidhjen e këtij problemi
dhe kjo është mënyra e vetme që
Maqedonia të hyjë në NATO. Ajo
është shumë e rëndësishme për
rajonin e Ballkanit dhe Maqedoni-
së”, ka deklaruar Johnson.

Ai gjithashtu ka kërkuar nga
qytetarët që të mos anashkalojnë
referendumin që do të mbahet
më 30 shtator.

“ I inkurajojmë të gjithë qyte-
tarët të dalin të votojnë në refe-

rendum, pa dallim nëse pajtohen
apo jo me marrëveshjen, patjetër
të dilni dhe të votoni dhe t’ju tre-
goni liderëve të juaj çfarë ndjeni.
Është tejet e rëndësishme të dilni
dhe të votoni. Ne jemi këtu që të

ju mbështesim dhe t’i inku-
rajojmë qytetarëve të Maqedoni-
së për një referendum të sukses-
shëm”, ka shtuar senatori
amerikan. Para Maqedonisë John-
son ka vizituar edhe Greqinë kur-

se sot në vizitën në Shkup ai ka
takuar edhe kreun e Kuvendit, Ta-
lat Xhaferi.

Maqedoninë një ditë më parë
e ka vizituar edhe kancelarja gjer-
mane, Angela Merkel.

Shkup, 9 shtator - Në takimin
ndërmjet kryetarit të Kuvendit të
Republikës së Maqedonisë, Talat
Xhaferi dhe senatorit të Shteteve
të Bashkuara të Amerikës (SHBA),
Ron Xhonson, ky i fundit ka thek-
suar se ka ardhur në Republikën e
Maqedonisë për ta konfirmuar
mbështetjen e SHBA-së për tejka-
limin e pengesës së fundit – refe-
rendumin, për anëtarësim të Ma-
qedonisë në NATO.

Senatori Xhonson, ka nënvi-
zuar se anëtarësimi në NATO e ga-
ranton sigurinë e Republikës së

Maqedonisë, a me këtë nxitet rritja
e ekonomisë, që në fakt është edhe

qëllimi primar. Ai gjithashtu u
falënderua për kontributin e deri-

tanishëm të vendit tonë në misio-
net e NATO-s dhe për përcaktimin
për harxhim të 2% të BPV për
mbrojtje.Kryetari Xhaferi tha se vi-
zita e Xhonson-it është vazhdimë-
si e mbështetjes nga SHBA-të, e
shfrytëzoi rastin të falënderohet
për ndihmën dhe mbështetjen
tridhjetëvjeçare që SHBA-të ia ja-
pin Republikës së Maqedonisë.
Kryetari po ashtu shprehu falën-
derim edhe për angazhimin pozi-
tiv të Ambasadës së SHBA-ve në
Republikën e Maqedonisë dhe per-
sonelit të ambasadës.

Zaev:
Ribalancit 
i buxhetit,
nga fundi i
shtatorit 
apo në tetor 
Shkup, 9 shtator - Nga fundi i
këtij muaji dhe fillimi i muajit
të ardhshëm do të bëhen anali-
za lidhur me nevojën për riba-
lancin e buxhetit dhe ky ven-
dim do të sillet paralelisht me
fushatën e referendumit. Këtë e
theksoi sot kryeministri Zoran
Zaev, duke iu përgjigjur pyetjes
së gazetarëve në konferencën
për shtyp në Qeveri me mini-
strat nga sfera e ekonomisë, në
të cilën i prezentuan arritjet
ekonomike në vend, transme-
ton Medial.mk.
Ministri i Financave Dragan
Tevdovski para ca kohësh dek-
laroi se nuk do të ketë ribalanc
të buxhetit, likuiditeti në arkën
shtetërore është i shkëlqyer
dhe nuk ka nevojë për ribalanc.
Por, megjithatë janë duke u
bërë analiza dhe nëse ka nevojë
mund të ketë edhe korrigjime.
“Buxheti ka performanca stabi-
le”, potencoi sot Zaev, duke
theksuar se dobësi e vetme
është realizimi i investimeve
kapitale. Është formuar komi-
tet special për zhvillimin infra-
strukturor të shtetit dhe ndër-
timtarisë, në të cilin merr pjesë
çdo resor në shtet, në të cilin ka
investime kapitale, të parapara
në buxhet dhe në ndërmarrjet
publike, të cilat janë pjesë
përbërëse e buxhetit.
Ministri i Transportit dhe
lidhjeve, Goran Sugareski
përkujtoi se në fillim në Kuvend
është miratuar aneks marrëve-
shja për autostradën Kërçovë –
Ohër, me çka bëhet lirimi i 205
milionë eurove, të cilat do të sh-
frytëzohen në intensifikimin e
ndërtimit të autostradës. Është
paralajmëruar se në tetor do të
ketë aneks të ri, me të cilin
saktë do të kumtohet shuma
për mjetet plotësuese për
rindërtimin e kësaj autostrade.
pritet se shpejti të përfundojë
edhe autostrada Milladinovc –
Shtip.

Xhaferi pret senatorin Ron Xhonson

Shkup, 9 shtator - Komiteti Ek-
zekutiv i VMRO-DPMNE-së, të
martën do të marrë qëndrim për
referendumit, ka mësuar “Nezavi-
sen vesnik” (Gazeta e pavarur).
Qëndrimi do të jetë që qytetarët
vetë të vendosin se si do të votojnë

në referendum. Ndryshimi i qën-
drimit të VMRO-DPMNE-së, për të
mos thirr në bojkot, ka ardhur si
rezultat i takimit që u realizua dje
mes kancelares gjermane, Angela
Merkel dhe kryetarit të VMRO-
DPMNE-së, Hristijan Mickoski.

Shkup, 9 shtaor - Është e rëndësish-
me të kemi një ligj cilësor dhe
reforma cilësore. Nga përvoja,
them se, nga nxitimi ynë dhe nga
sjellja e reformave të shpejta, stu-
dentët dhe fëmijët tanë do të kenë
pasoja, ka deklaruar  ministri i Ar-

simit dhe Shkencës, Arbër Ademi
në intervistë për Radio Evropën e
Lirë në gjuhën maqedonase, njof-
ton Medial.mk. “Për këtë arsye, nuk
duhet të lejojmë që askush të ek-
sperimentojë me fëmijët, ka thënë
Ministri Ademi.

Johnson: Referendumi, rruga
e Maqedonisë për në NATO

Ademi: Kemi një ligj cilësor
dhe reforma cilësore

Zbulohet dita kur opozita merr
vendim për referendumin

Një grup intelektualësh shqip-
tarë nga qytete të ndryshme të Ma-
qedonisë, të shtunën në  Kërçovë
kanë mbajtur takimin e radhës, që
për temë qendrore kishte situatën
polituike në vend, sidomos atmo-
sferën para dhe pas referendumit.
Me këtë rast ky grup ka lëshuar për
opinionin publoik edhe një komu-
naktë shtypi.

“Të shtunën u mbajt takimi i
radhës i Këshillit të intelektualëve,
përfaqësuesve të sektorit civil dhe
veprimtarëve shqiptarë në Maqe-
doni, për sensibilizimin e opinionit
të brendshëm dhe ndërkombëtar
për domosdoshmërinë e elimini-
mit të të gjitha formave të diskri-
minimit kolektiv të shqiptarëve dhe
mundësitë e avancimit të statusit
juridik-kushtetues dhe politik të po-
pullit shqiptar në Maqedoni, si çë-
shtje e cila imponohet me referen-

dumin e 30 shtatorit për Marrëve-
shjen mes Maqedonisë dhe Greqisë
për ndryshimin e emrit kushtetues
të shtetit dhe çështjen e integrimit
të shtetit në NATO dhe BE.

Në takimin i cili u mbajt në
Kërçovë, morrën pjesë: Mamut
Skenderi (Strugë, LQSHA-SHBA),
Osman Kadriu (Shkup-Kërçovë), Mi-
laim Fejziu (LSHB, Gostivar), Adil
Mustafa (IGFM, Tetovë), Dashamir
Marku (Dibër), Nafi Pollozhani
(SHBDPSH, Strugë), Alush Kambe-
ri (Tetovë), Gafur Adili (Kërçovë), Va-
lon Kurtishi (Ilirikum Liber-
tas,Tetovë), Meli Jakupi (LSHB,
Gostivar), Pllumi Veliu (Manastir),
Qamil Qamili, Shpend Bajrami
(LSHB, Gostivar) dhe Abdulla Meh-
meti (Tetovë, ASHASHA-Shkup).

Pas shumë diskutimeve të gja-
ta, përmbajtjesore dhe të argumen-
tuara, nga të gjithë pjesëmarësit,

përmes diskutimeve dhe analizave
të hollësishme u arrit pajtim në
lidhje me shumë çështje, sidomos
për mënyrën e veprimit të mëtej-
shëm, edhe atë: të përgatitet një
dokument politik-juridik me kërke-
sa të qarta dhe të argumentuara me
të cilin ky Këshill do t’i drejtohet Qe-
verisë së Maqedonisë, Kryeministrit,
partive politike të shqiptarëve në
Maqedoni, përfaqësive diplomatike
në Shkup dhe faktorëve
ndërkombëtarë, me çka parash-
trohet domosdoshmëria që me
ndryshimet kushtetuese që do të
bëhen në frymën e Marrëveshjes së
Prespës, të trajtohet seriozisht dhe
zgjidhet statusi juridik-kushtetues
i popullit shqiptar dhe statusi i
gjuhës shqipe zyrtare në Maqedo-
ni.Ky Këshill kërkon që përfaqësue-
sit shqiptarë të jenë pjesë aktive në
procesin e ndryshimeve kushtetue-

se, me atë që të përfshihen edhe ek-
spertë të fushës përkatëse të pro-
pozuar nga ky Këshill, me të drejta
të barabarta me anëtarët tjerë të
komisionit i cili do të përgatit draf-
tin e amandamenteve kushtetue-
se.

Nga ky Këshill do të jepen pro-
pozime konkrete për zgjidhjen de-
mokratike dhe të drejtë të këtyre
çështjeve, në frymën e konventave
ndërkombëtare dhe të traditës sh-
tetformuese mbi parimet e së cila-
ve është krijuar dhe duhet të ndër-
tohet më tej shteti i Maqedonisë,
me sigurimin e barazisë së plotë ku-
shtetuese të shqiptarëve me maqe-
donasit dhe të tjerët që jetojnë në
këtë shtet.

Sipas analizave, në frymën e
Marrëveshjes së Prespës pritet që
ndryshimet e reja kushtetuese të
bëhen mbi konceptin qytetar të sh-

tetit, me çka do të eliminohet çdo
formë e pabarazisë, diskriminimit
dhe mohimit të edentitetit kombë-
tar, historik, kulturor dhe gjuhësor i
qytetarëve me përkatësi të ndrysh-
me, duke e ruajtur me këtë traditën
e derisotme shtetformuese të ma-
qedonasve, shqiptarëve dhe të
tjerëve që jetojnë në shtetin e për-
bashkët të Maqedonisë.

Me këtë rast duhet të tejkalohen
dallimet, të eliminohen diskrimini-
mi dhe padrejtësitë e krijuara me
Kushtetutën e vitit 1991, e cila është
sjellë pas referendumit të njëan-
shëm për paravarësinë e Maqedoni-
së, të cilin nuk e kanë mbështetur
qytetarët shqiptarë në Maqedoni
dhe as nuk e kanë votuar atë Kush-
tetutë, si dhe ndyshimet e Kushte-
tutës të vitin 2001 në frymën e
Marrëveshjes kornizë të Ohrit, e cila
ka prodhur krizë, pakënaqësi dhe
tensione ndëretnike të vazhduesh-
me në të kaluarën. Edhe ligjet e sjel-
la në pajtim me Kushtetutën e deri-
sotme, gjithashtu kanë qenë
diskriminues, jodemkoratikë dhe
të pazbatueshëm.

Përveç Preambulës, pritet që
edhe në pjesën normative të Kush-
tetutës të saktësohet sidomos sta-
tusi i gjuhëve zyrtare, i gjuhës ma-
qedonase dhe shkrimit të saj, i
gjuhës shqipe dhe shkrimit të saj
në nivel shtetëror, si dhe përdorimi
i gjuhëve të tjera, të ndryshme nga
gjuhët zyrtare, të cilat i flasin shu-
mica e qytetarëve në nivel të vetëqe-
verisjes vendore”, thuhet në Komu-
nikatë.

Aida XHONI

Shkup, 9 shtator – Fakultetet e Ma-
tematikës në Maqedoni po përje-
tojnë debakël. Askush nuk dëshi-
ron të studiojë matematikën.

Derisa shkollat fillore dhe të
mesme mundohen të gjejnë më-
simdhënës të matematikës, në afa-
tin e parë e regjistrues në Institutin
për Matematikë pranë fakultetit
matematiko-natyror në Shkup
(FMN), janë paraqitur vetëm 12
kandidat. 

Hiç më mirë nuk qëndrojnë
shifrat edhe në Universitetin e Te-
tovës, aty kanë konkurruar vetëm
13 kandidat, dy prej të cilëve janë
nga Kosova. Interes afërsisht i
ngjashëm ka qenë edhe vitin e ka-
luar dhe vitet paraprake. Këtë vit
numër i ulët i kandidatëve janë pa-

raqitur edhe në drejtimet tjera të
Institutit të  Matematikë. Nëse
merret parasysh se vitin e kaluar
në afatin e dytë regjistrues janë
paraqitur edhe dhjetëra kandidat
në Institut, këtë vit mezi se do të
bëhen 35 studentë – larg nga kuo-
ta nga gjithsej 195 vende të lira (125
të rregullt, 40 me kofinancim dhe
30 me korrespodencë).

Përgjithësisht, për gjashtë in-
stitutet pranë FMN-së, interesi
është shumë i ulët. Sipas rezultate-
ve nga lista preliminare, 279 stu-
dentë konkurrojnë për 1.235 ven-
de(615 të rregullt, 405 me
kofinancim dhe 400 me korrespo-
dencë).

“Jemi larg nga plotësimi i
kuotës. Interesimi me vite është i
tillë”, thotë Gjorgji Markovski,
udhëheqësi i Institutit të Matema-

tikës pranë FMN-së.
Në fakultetin e shkencave ma-

tematiko-natyrore në Universite-
tin e Tetovës, në bazë të konkursit
pranoheshin 480 student, ndërsa
në ciklin e parë janë pranuar vetëm
105 studentë edhe atë në drejti-
met gjeografi, informatikë, kimi,
biologji, matematikë dhe fizikë.

Në drejtim matematikë (drejti-
mi arsimor), në afatin e parë janë
regjistruar vetëm 13 studentë edhe
atë dy shtetas të Kosovës, ndërsa të
tjerët të Maqedonisë. Në bazë të
konkursit, në këtë drejtim pra-
noheshin 60 studentë, 30 të rre-
gullt me kuotë shtetërore, dhe 30
të rregullt me kofinancim. Shuma
e pagesës në kuotë shtetërore
është 200 euro, ndërsa shuma e
pagesës me kofinacnim është 400
euro.

Në pyetjen se përse interesi për
të studiuar matematikë është kaq
i ulët, kur ka nevojë për kuadër ai
sqaron:

“Problem është se shumë pak
përzgjedhin matematikën.
Përgjigjen duhet ta gjejmë në
gjithë shoqërinë. Nga studentët e
gjeneratave të fundit kam për-
shtypjen se ta nuk duan të pu-
nojnë si mësimdhënës. Paga është
problemi më i vogël. Mënyra me
të cilën duhet të fitojnë punë, pre-
sionet e përditshme nga të gjitha
anët për notë më të lartë ndërsa
nxënësi nuk e meriton atë dhe të
ngjashme”, tha Gjorgji Markovski.
Ai gjithashtu si problem thotë se
ekziston qe një dekadë pasi me
reformat sistematike të arsimit të
larë u vendos që kuota e rregullt
të jetë 200 euro.

DREJTIMET E MATEMATIKËS PËRJETOJNË DEBAKËL

Mezi regjistrohen 25 kandidatë
Në fakultetin e
shkencave
matematiko-natyrore
në Universitetin e
Tetovës, në bazë të
konkursit
pranoheshin 480
student, ndërsa në
ciklin e parë janë
pranuar vetëm 105
studentë edhe atë në
drejtimet gjeografi,
informatikë, kimi,
biologji, matematikë
dhe fizikë

TAKIM I RADHËS I KËSHILLIT TË INTELEKTUALËVE SHQIPTARË

Shqiptarët të kenë status shtetfomues
pas Marrëveshjes së Prespës
Ky Këshill kërkon që
përfaqësuesit shqiptarë të
jenë pjesë aktive në
procesin e ndryshimeve
kushtetuese, me atë që të
përfshihen edhe ekspertë
të fushës përkatëse të
propozuar nga ky Këshill,
me të drejta të barabarta
me anëtarët tjerë të
komisionit i cili do të
përgatit draftin e
amandamenteve
kushtetuese

|||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

Koha



Osmani: 
Vite me
radhë kemi
pritur këtë
moment
Tetovë, 9 shtator - Përfaqësues
të Qeverisë, ministra, zëvendë-
sministra, sekretarë shtetëror
dhe deputetë të kryesuar nga
Zëvendëskryetari i Qeverisë për
Çështje Evropiane, Bujar Osma-
ni kanë  realizuar  takime me
banorët e komunës së Tearcës
në kuadër të karvanit "Zëri yt".
Me këtë rast, zëvendëskryemi-
nistri Osmani, tha se këto taki-
me janë për të dëgjuar hallet e
qytetarëve. “Me këtë takimi
mendoj se arrimë shumë qëlli-
me, fillimisht mendoj se e përa-
frojmë qeverinë tek qytetari,
aty ku jeton, edhe na kthejnë
neve për nevojat e tyre dhe ju
jepet mundësi atyre që të sh-
trojnë kërkesat e tyre që zako-
nishtë nuk kanë mundësi ti sh-
trojnë për shkakë të mos
mundësisë për të pasur qasje.
Këto inciativa na zbresin atje ku
duhet atje prej ku edhe ne
vijmë, ti dëgjojmë hallet e për-
ditëshme të njerëzive diçka
edhe të kryjëm nga ato kërkesa.
BE siç thash edhe herën e ka-
luarr nuk është vetëm politika
të mëdhaja por është rregulla
të përditëshme nga hudhja e
mbeturinave deri në funksioni-
min e administratës dhe ato
pozicione që do negocijomë
tani me BE do ngelin gjith-
monë”  deklaroi Osmani.Ai më
tej theksoi në këto takime do të
diskutohet edhe për referendu-
min.Shfrytëzojmë këto takime
për të biseduar për temën më
të rëndësishme që është refe-
rendumi, edhe pse ky karvan
nuk ka lidhje me referendumin
dhe do vazhdojë edhe pas deri
në fund të mandatit dhe besoj
edhe në mandatet e ardhshme,
por këtë muaj  do shfrytëzojmë
që të bisedojmë edhe për këtë
temë siç  është Nato,  BE dhe
temën e nevojës për dalje në
referendum.Mua më kënaq ajo
që kemi popullatë të pjekur e
cila nuk ka dilem se çfar vendi-
mi do të merrë por është këna-
qësi ku bashakërisht I ndajmë
këto momente pasi kemi pritur
vite e  vite me rradhe që të
afrohemi në derën e BE-së
NATO”, theksoi Osmani.

Remzije BILALLI

Shkup, 10 shtator - Viti i ri shkollor
filloi pa ndryshime të mëdha
strukturore të cilat u paralajmë-
ruan nga ministrja e mëparshme e
Arsimit dhe Shkencës Renata De-
skoska. Risitë kishin të bënin me
arsimin fillor , risi e cila mbeti
vetëm në nivel të bisedimeve, pasi
që autoritetet nuk arritën ti sjellin
këto në fillim të këtij viti shkollor.
Gjithashtu ishte i paraparë edhe
ligj i ri për shkollat e mesme.

Ministria e Arsimit dhe
Shkencës kishte njoftuar shumë
ndryshime në vitin akademik
2018/19  të cilat janë shpallur në
mandatin e ministres Deskoska,
ku parashihej plotësim më i thje-
shtë i ditarit elektronik,numri i orë-
ve mësimore do të shkurtohej,të
shtunat nuk do të punoheshin,do
të ulej numri i nxënësve nëpër kla-
sa dhe shumë ndryshime të tjera. 

Nga Ministria e Arsimit dhe
Shkencës (MASH) deklaruan se do

të punojnë për zbatimin e këtyre
reformave të shpallura në arsim,
që nga fillimi i mandatit të qeveri-
së së re, pa përjashtim se cili mini-
stër do të jetë . Disa nga aktivitetet
janë në përgatitje, ndërsa një
numër aktivitetesh dot fillojnë që
të përgatiten në vijim.

“Të gjitha premtimet e mëpar-
shme do të realizohen sepse janë
të siguruar me Ligjin për Arsim Fil-
lor. Këto janë premtime kryesore
të programit të qeverisë për refor-
mat në arsim dhe sigurisht se do të
realizohen. Bëhet fjalë për reformë
të guximshme  që përfshin ndërri-
me më serioze në sistemin arsimor
dhe për këtë arsye është e nevojsh-
me që Ministria e Arsimit dhe
Shkencës dhe shkollat të jenë
plotësisht të përgatitura përpara
se të paraqesin reformat e shpallu-
ra në procesin arsimor.  Reduktimi
i orëve dhe numri i fëmijëve në kla-
sa krijon sfida serioze organizative.
Koncepti parasheh mentorimin e
mësuesve më me përvojë mbi ata
më me pak përvojë, si dhe kryerjen

e detyrave të caktuara administra-
tive në shkollë,me anë të së cilës do
të plotësohen të gjitha orët që më-
simdhënësit i kishin para redukti-
mit të orëve në mënyrë që refor-
ma të sigurojë sigurinë e të gjithë
të interesuarve në procesin arsi-
mor” deklaruan MASH për  Ga-
zetën  KOHA.

Në lidhje me këtë më-
simdhënësit thonë se janë më se të
nevojshme që të bëhen disa nga
këto ndryshime sidomos në pro-
gramin e Kembrixhit. Ata presin
që premtimi nga  MASH të reali-
zohet, sidomos për ndryshimin e
programeve sepse nuk mund të
vazhdojnë dhe nuk kanë progres
me këtë program.

“Ne jemi të pajtimit që të bëhet
ndryshime në programin Kem-
brixh sepse nuk korespodojnë me
atë çka mësohet në shkollat e me-
sme ,kurse në shkollat e mesme
është larguar programi i Kem-
brixhit dhe ne duhet që të ligjë-
rojmë plus tema nga plan progra-
mi i paraparë që nxënësit të jenë të

përgatitur dhe në rrjedha në të
ardhmen. Presim edhe shkurtimin
e orëve mësimore sepse ne
mbajmë edhe orë plotësuese që
janë angazhim i madhë për ne. Sa
i përket ditarit elektronik vlerë-
sojmë që së paku njeri të hiqet
,kemi punë të dyfishtë dhe
ndonjëherë duhet ti lëmë nxënësit
anash duke u angazhuar me dita-
rin elektronik,pra të kemi vetëm
një ditarë mjafton për evidentim”
u shpreh  Salahudin Hamiti zë-
vendësdrejtor i shkollës fillore “Pa-
najot Ginovski” në Shkup.

Mes të tjerash mësimdhënësit
u shprehen të pakënaqur edhe për
mungesën e furnizimin me tekstet
shkollore që sipas tyre çdo vit hasin
në problemin e njëjtë edhe pse në
kohë dërgohet tek MASH  numri i
nxënësve për libra.

Ndërkohë,  MASH përsëri njof-
toi se programet mësimore të
Kembrixhit nuk do të përdoren më
në shkollat e mesme ,ndërsa shkol-
lat fillore do të mësojnë me të njëj-
tin program sikurse vitet e kaluara 

Shkup, 9 shtator - Shkollimi fillor 9
vjeçar në gjuhën shqipe mbetet
ëndërr e përgjysmuar e fëmijëve të
lagjes Idrizovë, të komunës Gazi
Babë të Shkupit. Edhe pse arsimimi
në gjuhën amtare është I garan-
tuar me ligj, këtë të drejtë fëmijët
shqiptarë e gëzojnë deri në klasën
e pestë në shkollën fillore “Petar
Petroviç Njegosh”. Për ciklin e lartë
të arsimit fillor ata detyrohen të
ndjekin në Shkollat e Çairit ose në
“25 Maji” në Hasanbeg. Pos kësaj,
në mungesë të kuadrit disa nga
lëndët i kanë ndjekur në maqedo-
nisht.

“Atje në shkollën “Njegosh” i
kemi pasur gjuhën angleze e kemi
pas maqedonisht, Arsimin Teknik e
kemi pas maqedonisht, Shkencat
natyrore I kemi pas maqedonisht
ndërsa unë kam mësuar shqip.
Edhe larg shumë, më autobusë, në
ora 6 po duhet të nisem prej shtëpi-
së që të mbërrij në orë të mësimit”,
transmeton alsat-m.

Prindërit shprehen të zhgënjyer
për mos zgjidhjen e problemit
shumëvjeçar. Ata thonë se kërke-
sat e panumërta kanë përfunduar
në vesh të shurdhër, andaj ka dety-
ruar ata që fëmijët t’i regjistrojnë
në paralelet maqedonase që nga
klasa e parë. “Kërkojmë nga institu-
cionet, nga Qeveria, nga Ministria e
Arsimit, nga komuna që tu jipet e
drejta nxënësve tanë shqiptarë dhe
jo të diskriminohemi me vite, për-
se mos të kemi shkollën. Shkolla
ekziston, ne nuk kemi nevojë për
investime në shkollën me miliona

denarë, kemi shkollën, shkolla ri e
zbrazët. Shkolla pas orës 12 ose 13
është e zbrazët. Ne jemi të gatshëm
që edhe prej orës 13 e deri në ora 20
ti mbajmë nxënësit, vetëm mësi-
met ti bëjnë këtu.. E tash, të tregoj
të drejtën të gjithëve na është
mbush mendja që ti regjistrojmë
maqedonisht, s’kemi ku me i dër-
guar”, deklaroi Rizvan Seferi, prind.

Këtë vit në shkollën fillore “Kon-
gresi i Manastirit” në Çair, në klasë
të gjashtë janë regjistruar gjashtë
nxënës të lagjes Idrizovë. Drejtori,
Faik Xhoni tha se do të mirëpret

nxënësit por apeloi Institucionet
përkatëse për zgjidhjen e proble-
mit.

“Tash ka filluar edhe këtu të rri-
tet numri I nxënësve, mirëpo nëse e
kalon 34 ose 36, tash me ligjin e ri
nëse e kalon numrin 30 do të ketë
vështirësi mirëpo do të kërkojmë
që të hapen paralele të reja te ne.
Çdoherë do t’ju dalim në ndihmë
atyre nxënësve sepse nxënësit nuk
janë fajtorë, duhet të kërkohet që
edhe atje të hapet shkolla deri në
klasën e nëntë”, u shpreh Faik Xho-
ni, sh.f “Kongresi I Manastirit”.

Në shkollën “Petar Petroviç Nje-
gosh në Idrizovë këtë vit mësimin e
kanë nisur 12 filloristë shqiptarë.
Sipas të dhënave të prindërve, në
çdo paralele me mësim në gjuhën
maqedonase regjistrohen nga 5
ose 6 nxënës shqiptarë. Kreu i Gazi
Babës, Borçe Georgievski tha se çë-
shtjen do ta shqyrtojë pasi të ketë
marrë një kërkesë nga prindërit e
nxënësve.

Nxënësit shqiptarë pa paralele shqipe në Idrizovë
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

HENDIKEPET E VITIT TË RI SHKOLLOR

Pa reformat e paralajmëruara
Reformat e paralajmëruara
në arsim nga ish ministrja e
arsimit Deskoska, që
duheshin të realizoheshin
këtë vit, mbetëm vetën
temë diskutimi pasi që ky
vit shkollor filloi pa
ndryshime të mëdha. Nga
MASH deklaruan se edhe
përkundër faktit se kush
është ministër, reformat e
premtuara në arsim do të
realizohen sepse janë pjesë
e programit të qeverisë 

Koha

Fisnik PASHOLLI

Shkup, 9 shtator-  Qytetarët e Maqe-
donisë prej muajit mars të vitit të
ardhshëm do të mund të zgjedhin
kompaninë prej të cilës do të blejnë
rrymë. Me liberalizimin e tregut
energjetik,  krahas EVN-së, amvisë-
ritë me energji do të mund të  furni-
zohen nga më shumë  kompani të
tjera, apo me fjalë të tjerq  qytetarët
do të mund të blejnë energji elek-
trike nga më shumë kompani  ngja-
shëm me ofertat në tregun e teleko-
munikacionit. Konform Ligjit të ri
për energjetikë në rrjedhë e sipër
është edhe shpallja e tenderit  për
zgjedhjen e “furnizuesit universal”,
si  firmë që do të garantojë  se asnjë
konsumator nuk do të mbetet pa
energji elektrike. Organet kompe-
tente që rregullojnë tregun energje-
tik në shtet nuk presin shtrenjtim të
rrymës për qytetarët. 

Nga ana tjetër , ekspertët e
energjetikës presin një rritje të butë
të çmimit të energjisë eletrike ,
ndërsa me kalimin e kohës presin
stabilizimin e tregut energjetik në
shtet.

Sipas numrit një të Komisionit
Rregullator për Energjetikë, Marko
Bislimovski ,  qytetarët nuk duhet të

druajnë se në tregun e rregulluar
do të ketë rritje të çmimit të rrymës,
ndërsa një gjë e tillë nuk pritet as në
tregun e lirë me përjashtim të ra-
steve nëse ndodh rritje e dukshme
e rrymës së importuar. “ Nuk pres
që të ketë luhatje të çmimit për am-
visëritë , bile mund të ndodhë që ai
të jetë më i volitshëm në tregun e
rregulluar në raport me çmimet në
tregun e lirë”, thotë , kryetari i KRE,
Marko Bislimovski. Ai shton se në
tregun e rregulluara nuk pritet të
anulohet as tarifa e lirë e rrymës.

Në favor të mbrojtjes së stan-
dardit të amvisërive pritet që firma
që do të fitojë tenderin qeveritar
dhe do të bëhet furnizues univer-
sal , do të duhet të mbrojë qytetarët
nga luhatjet eventuale të mëdha
në treg, andaj edhe në shtatë vitet e

para , afër 80 për qind e prodhimta-
risë vendore të rrymës, apo e Elek-
tranave të Maqedonisë do të shkojë
për amvisëritë dhe nuk do të im-
portohet rrymë e shtrenjtë prej ja-
shtë. 

Në ndërkohë, pritet që në  vitet
e ardhshme që me çmimin më
konkurruese të rrymës që do ta
prodhojnë  Elektranat e  Maqedoni-
së, përdorimin më të madh të gazit
në amvisëri dhe industri, paraqitjen
e kompanive të reja që do të ofrojnë
rrymë për shitje , që të gjithë loj-
tarët në tregun energjetik të ga-
rojnë me oferta më të mira për kon-
sumatorin. Nga ana tjetër, profesori
universitar Goran Rafajllovski thotë
se është e pritshme që çdo ndry-
shim të sjellë një dinamikë  më të
madhe në treg, por megjithatë pas

dy tremujorëve të parë mund të pri-
tet stabilizim i situatës.

“ Ekziston mundësia që fillimi-
sht të ketë rritje të energjisë elek-
trike për shkak të tregut vendor të
pazhvilluar që do të sjellin luhatje
dhe rritje të vogël të çmimeve te
konsumatorët,  por kjo do të zgjasë
përderisa nuk balancohet gjendja ,
apo  nuk zhvillohet tërësisht meka-
nizimi i tregut të ofertës dhe kërke-
sës”, shton më tej Rafajllovski.

Në ndërkohë, Komisioni Rregul-
lator do të definojë në mënyrë të
qartë edhe përmbajtjen e marrëve-
shjeve për furnizim me rrymë duke
përjashtuar të gjitha klauzolat e
pandershme në kontratë. Risi tjetër
në Ligjin për Energjetikë se kompe-
tentët nuk do të lejojnë të shkyçen
kategoritë e prekshme të qytetarë-

ve për shkak llogarive të papaguara
përgjatë periudhës së dimrit.  Pritet
që në të ardhmen të caktohen edhe
konsumatorët e rrymës që do të
mbrohen në aspekt sezonal. Gjitha-
shtu amvisëritë që do të furnizohen
në tregun e hapur, do të mbrohen
në aspektin e asaj,  se çdo herë do të
kenë furnizim me rrymë, ndërsa në
të vërtetë furnizuesi universal do të
jetë furnizuesi i fundit. 

Ndryshe ,  përkundër faktit se
çmimet e energjisë elektrike në Ma-
qedoni janë më të ulëta se ato në
shtetet e Bashkimit Evropian,
megjithatë kur krahasojmë fuqinë
blerëse apo  pagat tona prej 300
euro në raport me 3000 euro, bie
fjala në , në Danimarkë, del se lloga-
ritë e energjisë elektrike për një am-
visëri  tek ne janë gati të njejta si në
shtetet perëndimore. Kjo mbështe-
tet,  edhe nga fakti se sipas të dhë-
nave të Eurostat për vitin 2016,  një
kilovat orë në Maqedoni ka kush-
tuar 0.083 euro,  ndërsa nga ana
tjetër në Danimarkë,  një kilovat orë
e energjisë elektrike kushton  0.308
euro, tregojnë të dhënat e Zyrës
evropiane të Statistikës.

Sipas Eurostat , çmime më të
lira se Maqedonia të rrymës, ka
vetëm  Kosova me 0.059,   Serbia
me 0.065 euro dhe Ukraina me
0.032 euro për kilovat rrymë. Gjitha-
shtu, duhet përmendur se këto sh-
tete akoma nuk kanë kaluar proce-
sin e privatizimit të së paku një
pjesë të sistemit elektroenergjetik.

Në ndërkohë , Eurostat njofton
se çmime të ngjashme të rrymës si
në Maqedoni, paguajnë  Shqipëria
dhe Bosnje e Hercegovina me nga
0.084 euro për një kilovat orë. Çmi-
me  të shtrenjta   paguajnë edhe
Mal i zi me 0.097  dhe  Moldova me
0.092 euro për një kilovat orë. Nga
ana tjetër Danimarka me 0.308
dhe Gjermania me 0.298 euro për
kilovat orë paguajnë   rrymën më
shtrenjtë në Evropë. Çmimi mesa-
tar i një kilovat ore rrymë në 28 sh-
tetet e BE-së në vitin 2016 ishte
0.205 euro .

Remzije BILALLI

Shkup, 9 shtator - Në Maqedoni
punëdhënësit më të mëdhenj janë
firmat e vogla me tre deri në nëntë
punëtorë, sipas të dhënave më të
fundit nga Enti Shtetëror i Stati-
stikave (ESHS). Në tremujorin e
dytë të këtij viti janë shpallur 1,795

vende të lira pune.
Sipas ESHS në këtë periudhë,

rezultojnë se tregu i punës së Ma-
qedonisë për momentin ka 7199
vendet të reja të punës dhe shkal-
la e vendeve të lira ishte 1,44 për
qind. Profesionet të cilët më së
shumti kërkohen nga sektori i biz-
nesit privat janë shitësit, auto-
mekanikë, mirëmbajtës të
higjienës, kuzhinierë, rrobaqepës
ndërsa  ka gjithashtu edhe 128 ven-
de të lira pune  programerët. Nga
ana tjetër më pak të kërkuar janë
zyrtarë të larte ,drejtor, punëtorët
profesionalë në bujqësi, pyllta-
ri,peshkimi dhe gjueti dhe punë-
torë ushtarak.

Shkalla më e lartë e vendeve të
lira të punës ka në sektorin e ako-
modimit dhe shërbimit të ushqi-
mit me 2.59 për qind ose 585 vende
të lira pune, ndërsa shkalla më e

ulët është në sektorin e energjisë
elektrike, gazit, avullit dhe ajrit e
cila është 0.24%. Në tremujorin e
dytë, rajoni i Pellagonisë kishte
normën më të lartë të vendeve të
lira dhe ishte 2.05%. Në të njëjtën
kohë, numri më i madh i vendeve
të lira, gjithsej 3,581, regjistrohen
në rajonin e Shkupit ndërsa rajoni
Verilindor ka numër më të vogël
të vendeve të lira të punës, me
vetëm 180 vende. Dy rajonet tjera
ai Jugperëndimor me 693 vende të
lira të punës dhe Juglindor 632
janë përafërta mes vete.

Numri më i madh i vendeve të
lira të punës, përkatësisht 2.794,
është në grupin e pestë të profe-
sioneve - punëtorë të shërbimit
dhe shitjeve ndërsa më pak vende
ka për anëtarët e organeve legji-
slative dhe ekzekutive, shteti dhe
zyrtarë të lartë civilë me gjithsej

38 vende të lira të punës.
Në faqen e internetit të Agjen-

sioni për Punësim në Republikën e
Maqedonisë (APRM) dje ishin pu-
blikuar shpallje për mbushjen e
rreth 7,500 vendeve të punës. Më
shumë se gjysma, ose mbi 4,400
njoftime, ishin shpallur nga
punëdhënësit e Shkupit. Pas
Shkupit, numri më i madh i punë-
torëve kërkohej në Vinicë ,rreth
505 punëtorë,ndërkaq në Kru-
shevë nuk kishte nevojë për asnjë
punësim. Në më shumë se tre
mijë vende pune shpalljet e rekla-
mave ishin nga  kompanitë tregta-
re, ndërsa në industrinë e përpuni-
mit dje ka pasur ofertë për më
shumë se 2,000 punësime.  Në
çdo të pestën e reklamave të sh-
pallura dje kërkohej një mirëm-
bajtës higjiene. Sipas shpalljes së
(APRM) gjithsej 1.410 mirëm-

bajtës të higjienës janë të nevoj-
shëm për ambientet rezidenciale
dhe afariste.

Nga APRM theksuan se si
punëdhënësi do të zgjedh punë-
torin nëpërmjet shpalljeve në ga-
zete,mediumeve online apo në
ndonjë mënyrë tjetër është i dety-
ruar të paraqesë një kërkesë të
plotësuar deri tek APRM për ne-
vojën e një punonjësi përpara pu-
blikimit të njoftimit publik.

Numri i personave të papunë
deri në muajin korrik të vitit 2018
ka qenë 95.421. Më shumë ka në
Shkup 15.836, pason Tetova 11.469,
Prilepi 6.820. Të papunë, më me
numër janë ata pa arsim- 41.628,
me arsim jo të plotë të mesëm -
13.240, me arsim të mesëm janë
26.584. Të papunë me fakultet të
kryer janë 11.495, 909 magjistra
dhe 33 doktorë të shkencave. 

MAQEDONI, 7,199 VENDE TË LIRA PUNE

Më të kërkuar - kuzhinierët, rrobaqepësit, programerët
Në bazë të të dhenave
Entit Statistikor në
Maqedoni ka gjithsej 7199
vende të lira pune,mirëpo
më të kërkuar mbesin
kuzhinierët, rrobaqepësit,
programerë ndërsa vlen
të theksohet se në cdo të
pestën shpallje kërkohet
mirëmbajtës i higjienës

||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

LIBERALIZIMI I TREGUT TË ENERGJISË ELEKTRIKE

Mund të ketë rritje
të butë të çmimit

Komisioni Rregullator do
të definojë në mënyrë të
qartë edhe përmbajtjen e
marrëveshjeve për
furnizim me rrymë duke
përjashtuar të gjitha
klauzolat e pandershme
në kontratë. Një risi në
Ligjin për Energjetikë
parasheh që  kompetentët
nuk do të lejojnë të
shkyçen kategoritë e
prekshme të qytetarëve
për shkak llogarive të
papaguara përgjatë
periudhës së dimrit

Koha

Koha

Koha, e hënë, 10 shtator 2018 

Në pajtim me nenin 84 të Ligjit për procedurë të përgjithshme administrative (“Gazeta Zyrtare e 
RM” nr. 124/15) Agjencia për përkrahje financiare në bujqësi dhe zhvillim rural, edhe përkundër 
përpjekjeve për të bërë dorëzim në rregull të akteve administrative të sjella nga procedura 
administrative bën shpallje publike me: 
 

LAJMËRIM 
Agjencia për mbështetje financiare në bujqësi dhe zhvillim rural ka sjellë akte administrative të 

cilat nuk mund t’i dorëzojë personalisht edhe atë: 
 
1. Vendimi nr. 16-2251/2 të datës 23.07.2018 për MHE KOZJAÇKA SHPKNJP, rr.  Bul. 8-mi 

Septemvri, nr. 4-1/21, Karposh, Shkup. 
2. Vendim nr. 16-1406/3 të datës 08.05.2018 për Millovan Davçevski, rr. Kamka Tocinova nr. 

34A,Veles. 
3. Lajmërim nr. 16-360/1 të datës 15.01.2018 për DEMIRALI SHPKNJP, f. Budakovë, 

Mogillë.  
4. Lajmërim nr. 16-1352 të datës 27.02.2018 për Toni Mileski, rr. Braqa Macanovski nr. 79, 

Krivogashtani.  
5. Lajmërim nr. 12-1-298/2 të datës 23.05.2018 për Zvezda Dukoska, f. Senokos, k. Dollneni, 

Prilep. 
6. Lajmërim nr. 2017-82-0001431/2 të datës 03.04.2018 për IZ EUROLAZAR, Mitevski Goce, 

rr. Koçanska nr. 26, Shtip. 
7. Lajmërim nr. 2016-78-0005362/3 të datës 27.09.2018 për Vuçkov Tome, f. Popçevë nr. 117, 

Strumicë.  
8. Ankesë nr. 42-1-317/3 të datës 29.05.2018 për Trajço Iliev, rr. Cenka Pavllova nr. 3/4, 

Strumicë. 
9. Ankesë nr. 12-228/124 të datës 26.06.2018 për Ljupço Kokalevski, rr. Sava Kova eviq nr. 

57, Manastir. 
10. Ankesë nr. 42-1-605/2 të datës 31.01.2018 për IZ Jabolcë Faik Amazovski, f. Jabolcë, 

Sopishte, Shkup. 
11. Lajmërim nr. 2017-58-0000021/2 të datës 27.02.2018 për Kosovrasti Ajredin, f. Banishte, 

Dibër. 
12. Vendim nr. 12-761/217 të datës 19.07.2018 për Todorovski Perica, rr. Tode Dumba 68/1-8, 

Kumanovë. 
13. Lajmërim nr. 2018-74-0089122/2 të datës 17.07.2018 për Zhika Milk, f. Obrshani, 

Krivogashtani, Prilep. 
14. Vendim nr. 12-761/258 të datës 06.08.2018 për IZ Lide farm, rr. Zhika Jovanoviq Shpanac, 

nr. 2/30, Kumanovë. 
15. Vendim nr. 12-761/260/1 të datës 08.06.2018 për NPSHT Biljana Promet SHPK, rr. Dimçe 

Ivanovski nr. 10 Shkup. 
 
Ftohen personat e lartpërmendur në afat prej tetë (8) ditëve nga dita e publikimit të këtij 
lajmërimi të paraqiten në lokalet e Agjencisë për përkrahje financiare në bujqësi dhe zhvillim 
rural – Shkup për të marrë vendimet, ndërsa nëse nuk paraqiten, ky lajmërim përmes shpalljes 
publike do të konsiderohet si dorëzim në rregull në pajtim me nenin 87 paragrafi 2 të Ligjit për 
procedurë administrative (“Gazeta Zyrtare e RM” nr. 38/05). 

 
 

 
REPUBLIKA E MAQEDONISË 
KOMUNA E STRUGËS 

 

SHESHI “NËNË TEREZA” P.N., 6330 STRUGË
Tel. +389 46 781 335, 781 223, 782 015, Faks 781 434 

web: struga.gov.mk, e-mail: kryetari@struga.gov.mk, info@struga.gov.mk 

 
Në bazë të nenit 50 paragrafit 1 pika 9 të Ligjit për vetëqeverisje lokale (“Gazeta zyrtare e 

Republikës së Maqedonisë” nr. 5/02), nenit 23 paragrafi 3 të Ligjit për Ndërmarrje publike (“Gazeta 
zyrtare e Republikës së Maqedonisë” nr. 38/96, 6/02, 40/03, 49/06, 22/07, 6/12, 119/13, 41/14, 138/14, 
25/15, 61/15 dhe 39/16) dhe nenit 25 të Statutit të NP “Komunallno” - Strugë, Kryetari i komunës së 
Strugës, shpall 
 
 

 KONKURS PUBLIK 
për zgjedhje të drejtorit të 
NP “Komunallno” – Strugë 

 
Komuna e Strugës ka nevojë për zgjedhje të drejtorit të NP “Komunallno” – Strugë me mandat prej 4 

(katër) viteve. 
 
Kandidatët përveç kushteve të përgjithshme të parapara me Ligj duhet t’i plotësojnë edhe këto 

kushte të veçanta: 
- Të ketë të kryer VI A sipas Kornizës së kualifikimeve të Maqedonisë me më se paku 240 kredi sipas 

SETK ose të ketë të mbaruar shkallë VII/1; 
- Të ketë përvojë pune të paktën 5 vjet në profesion; 
- Paga bazë neto mujore 37.755,00 denarë. 

 
Kandidatët me fletëparaqitjen duhet të dorëzojnë: 

- Program për punë dhe zhvillim të ndërmarrjes. 
- Dëshmi për arsim të kryer në origjinal ose vërtetuar në noter; 
- Certifikatë për shtetësi; 
- Certifikatë që nuk i është shqiptuar aktvendim i plotfuqishëm për ndalim profesioni, veprimtarie ose 

detyrimi; 
- Vërtetim mjekësor; 
- Dëshmi për përvojë pune. 

 
 

Konkursi zgjat 5 (pesë) ditë pune nga dita e publikimit. 
 
Fletëparaqitjet të pakompletuara dhe jashtë afatit nuk do të shqyrtohen. 
 
 
Zgjedhjen e drejtorit e kryen Kryetari i komunës së Strugës në afat prej 10 ditëve nga dita e 

dorëzimit të dokumenteve nga ana e komisionit. 
 

Fletëparaqitja me dokumentet e nevojshme të dorëzohen: në arkivin e Komunës së Strugës ose me postë 
në adresën Komuna e Strugës rr.”Marshall Tito” – pn – Strugë, me shenje për Konkurs publik. 

KOMUNA E STRUGËS 
Kryetar i komunës, 

Dr. Ramis Merko 

 
Në bazë të nenit 110, 114, 166, 167, 172, 173, 175 dhe 182 të Ligjit për arsim sipëror, nenit 22 paragrafi 4 dhe 
nenit 23 të Ligjit për marrëdhënie pune dhe në bazë të Vendimeve të Këshillit mësimor-shkencor të Fakultetit 

juridik dhe Akademisë së artit 
 

UNIVERSITETI “GOCE DELLÇEV” – SHTIP 
Publikon 

KONKURS 
Për zgjedhjen e mësimdhënësve të njësive në kuadër të Universitetit  

 
1. FAKULTETI JURIDIK  
1.1 Mësimdhënës në titullin titullar Profesor titullar me korrespodencë për sferën – mësimore 

shkencore: 
-E drejta penale - (1 realizues)  
2.    AKADEMIA E ARTIT FIGURATIV  
2.1 Mësimdhënës në titullin titullar Profesor titullar me korrespodencë për sferën – mësimore 

shkencore: 
-Pikturimi dhe teknikat e pikturimit - (2 realizues)  
 
Kriteret për zgjedhje: 
 
- Shkencëtarët e afirmuar, artistë dhe profesionistë të praktikës, të cilët i plotësojnë kushtet për zgjedhje në titull, 

ndërsa për të cilin nuk ka vend të lirë për zgjedhje në titullin mësimor-shkencor, mund të zgjidhen në universitetin 
në titullin docent titullar dhe profesor titullar me korrespodencë, sipas kushteve dhe procedurave të përcaktuara 
me Ligjin për arsim sipëror. Kandidatët duhet ti plotësojnë edhe kushtet e përgjithshme të përcaktuara me Ligjin 
për marrëdhënie pune dhe kushtet e posaçme sipas Rregullores për kriteret dhe procedurën për zgjedhje në titujt 
mësimor-shkencor, shkencor dhe mësimor të Universitetit “Goce Dellçev” – Shtip. 
 
- Për docent, profesor me korrespodencë dhe profesor të rregullt për lëndët profesionale-artistike mund të zgjidhet 
edhe person i cili nuk ka shkallë doktor i shkencave, i cili ka të mbaruar arsim të lartë përkatës nga shkalla e dytë, 
vepra të pranuara artistike dhe profesionale gjegjësisht arritje të cilat janë të rëndësishme për afirmimin e kulturës 
dhe artit në dhe jashtë vendit si dhe aftësi për punë mësimore. Kandidatët duhet të plotësojnë edhe kushtet e 
përgjithshme të caktuara me Ligjin për marrëdhënie pune dhe Rregulloren për kriteret dhe procedurën për 
zgjedhje në titujt mësimor-shkencor, shkencor dhe mësimor të Universitetit “Goce Dellçev” – Shtip. 
 

- Docenti dhe profesori me korrespodencë në fakultet, gjegjësisht akademinë e artit figurativ zgjidhen 
për periudhë prej pesë vjet.  

- Kandidatët të cilët do të zgjidhen, do të realizojnë mësim në Universitetin “Goce Dellçev” – Shtip, në 
pajtim me marrëveshjen në të cilën do të rregullohen të drejtat dhe obligimet e ndërsjella.  

 
Dokumentet e nevojshme për kandidatët për zgjedhje në titujt mësimor, mësimor – shkencor: 
- fletëparaqitje; 
- diplomë për arsim të mbaruar përkatës – për punim të mbrojtur të magjistraturës/doktoraturës (një kopje të 

diplomës në origjinal dhe tre kopje të vërtetuara në noter; diplomat e huaja të jenë të nostrifikuara dhe të 
plotësuara me ekuivalencë të notave); 

- certifikatë për provimet e dhëna të ciklit të parë dhe të dytë të studimeve 
- biografi të shkurtë (në katër kopje); 
- listë të punimeve të publikuara shkencore dhe profesionale 
- nga një kopje të punimeve; 
- vërtetim se njeh një prej gjuhëve të huaja  
- një kopje të punimit të magjistraturës/doktoratës; 
- certifikatë të shtetësisë; 
 Konkursi zgjatë 8 ditë pune nga dita e publikimit. 
Zgjedhja do të realizohet në afatin e paraparë në nenin 172 të Ligjit për arsim sipëror (deri në 6 muaj nga 

publikimi i konkursit). 
Dokumentet të dorëzohen në arkivin e: 
1. Fakulteti juridik Shtip rr. “Krste Misirkov” nr. 10A; tel. 032-550-450 
2. Akademia e artit figurativ Shtip rr. “Krste Misirkov” nr. 10A; tel. 032-550-986; 

LAJMËRIM  
Lajmërohen qytetarët dhe subjektet juridike nga hapësira e përfshirë me Propozim Ndryshimin dhe plotësimin e Nj. U. “Treta MUB”, 

pjesë e Bllokut urban 49 Përfshirja planore mes rr. “Narodna Revolucija”, rr. “Aco Borozanski” dhe rr. “Mile Kipra” - Komuna e 
Kumanovës, se kryetari i Komunës së Kumanovës ka sjellë Vendim për organizim të: 

ANKETË TË SERISHME PUBLIKE  
Lajmërohen qytetarët dhe subjektet juridike të Komunës së Kumanovës se në periudhën prej 10.09.2018 deri më 25.09.2018 

organizohet anketë e serishme publike për hapësirën e përfshirë me Propozim Ndryshimin dhe plotësimin e Nj. U. “Treta MUB”, pjesë 
e Bllokut urban 49 Përfshirja planore mes rr. “Narodna Revolucija”, rr. “Aco Borozanski” dhe rr. “Mile Kipra” - Komuna e Kumanovës, 
se kryetari i Komunës së Kumanovës. 

Shtojcat grafike dhe tekstuale nga Propozim plani i PDU do të prezantohen në Sirtarët komunal në Sheshin e qytetit, që gjenden 
tek ish “Tutun” – Kumanovë. 

1. Anketë publike organizohet në lidhje me Propozim Ndryshimin dhe plotësimin e Nj. U. “Treta MUB”, pjesë e Bllokut urban 49 
Përfshirja planore mes rr. “Narodna Revolucija”, rr. “Aco Borozanski” dhe rr. “Mile Kipra” - Komuna e Kumanovës, se kryetari i 
Komunës së Kumanovës, dokumentacioni teknik nr. 1310-06 

 
Për kohëzgjatjen e anketës të serishme publike personat e interesuar fizik dhe juridik informacione më të hollësishme mund të 

marrin në Komunën e Kumanovës, Sektori për urbanizëm dhe veprimtari komunale dhe mbrojtje të ambientit jetësor dhe natyrës.  
Gjatë anketës së serishme publike propozimet ose vërejtjet e tyre mund t’i parashtrojnë të gjitha subjektet e interesuara fizike dhe 

juridike në listat anketuese. Listat anketuese mund të merren dhe të parashtrohen në Arkivin e Njësisë së vetëqeverisjes lokale të 
Komunës së Kumanovës.  

 
PREZANTIMI PUBLIK 

Më datë 19.09.2018 në ora 12ºº, në sallën e takimeve në Komunën e Kumanovës organizohet prezantim publik të Propozim 
Ndryshimin dhe plotësimin e Nj. U. “Treta MUB”, pjesë e Bllokut urban 49 Përfshirja planore mes rr. “Narodna Revolucija”, rr. “Aco 
Borozanski” dhe rr. “Mile Kipra” - Komuna e Kumanovës. 

 
Komuna e Kumanovës  

Kryetari i Komunës  
Maksim Dimitrievski  

Në bazë të nenit 22 paragrafi 1 dhe nenit nga Ligji për marrëdhënie pune (Gazeta Zyrtare e R. Maqedonisë numër 
62/2008, 130/2009, 50/2010 dhe 124/2010) më datë 06.09.2018 
 

NPVK “MAVROVO” – Hanet e Mavrovës 
Publikon 

SHPALLJE PUBLIKE 
 

Për nevojën për punësim për kohë të pacaktaur të punës për  
  1. Udhëheqës të grupit. . . . . . . . . . . ....... . . . . . . . . . . . . . 1(një) realizues 
  2. Punëtor i përgjithshëm komunal . . . . . . . . . . . . . . . . . . 2 (dy) realizues 
    

Kandidatët së bashku me fletëparaqitjen duhet të parashtrojnë dokumentet në vijim: 
-Dëftesë për arsimin e mesëm të mbaruar për pozitën 1  
- Dëftesë për arsimin fillor të mbaruar për pozitën 2  
-Certifikatë të lindjes, 
-Certifikatë të shtetësisë, 
-Certifikatë se nuk është i dënuar dhe  
-Certifikatë të mjekut. 
 
Shpallja zgjatë 5 (pesë) ditë nga dita e publikimit të shpalljes në shtypin ditor, ndërsa zgjedhja do të realizohet në afat 

prej 5 (pesë) ditë nga dita e përfundimit të shpalljes. Fletëparaqitjet e dorëzuara pas afatit dhe të pakompletuara nuk do të 
merren parasysh gjatë shqyrtimit.  

Fletëparaqitjet së bashku me dokumentacionin e nevojshëm duhet të dorëzohen më së voni deri në ora 15 në ditën e 
përfundimit të shpalljes publike në adresën: NPVK – MAVROVO  

1256 Hanet e Mavrovës.       
                                                                NPVK – MAVROVO  

Drejtor 
Aleksandra Mateska  



Duhej të ishte ditë e shënuar
për të gjithë familjen, por një
pakujdesi e çastit e ka kthyer da-
smën në mort.

Hasan Koyun po kërcente në
dasmën e së motrës në Nidge të
Turqisë, kur vëllai i tij i vogël mori
armën dhe nisi të qëllonte në
shenjë gëzimi. Nga një video e xhi-
ruar nga të pranishmit në dasmë
shihet se Ramazan Koyun tërheq
këmbëzën e pistoletës pa e ngri-
tur ende tytën e saj në ajër duke
qëlluar në kokë të vëllain, baba të
dy fëmijëve. I plagosuri rëndë u
dërgua menjëherë në spitalin Nig-
de Omer Halisdemir, por pavarësi-
sht ndërhyrjes së mjekëve nuk ar-
riti tu mbijetojë plagëve, raporton
Klan. Policia nisi menjëherë heti-
met dhe arrestoi 9 persona. Si re-

zultat i hetimeve u provua se ishte
vëllai i viktimës ai që kishte qël-
luar. Ramazan Koyun u kap së ba-

shku me armën e krimit.
Video është shpërndarë gjerë-

sisht në median sociale në

përpjekje për të rritur ndërgjegjë-
simin kundër përdorimit të armë-
ve në raste gëzimi.

Policia italiane e provincës së
Piacencës ka shkatërruar një
bandë grabitësish banesash e
përbërë nga 3 shtetas shqiptarë.

Gjatë 20 ditëve të fundit ata
kishin kryer 18 grabitje vilash e ba-
nesash në komunat e Monticelli
d’Ongina, Castelvetro Piacentino,
Villanova sull’Arda, Caorso, San
Pietro in Cerro e Cortemaggiore.

Të arrestuarit janë;
1- shqiptari M.I 22 vjeç banues

në komunë  Romano di Lombar-
dia në provincën e Bergamos i ske-
duar dhe i arrestuar më parë për
vjedhje nga policia italiane.

2- shqiptari J,G 25 vjeç banues
në komunën Castelvetro Piacenti-

no në provincën e Piacencës i dë-
nuar më parë nga drejtësia italia-
ne dhe me një urdhër dëbimi 5
vjecarë nga territori italian.

3-shqiptari K.L 23 vjeç banues
në Castelvetro Piacentino në pro-
vincën e Piacencës i dënuar kohë

më parë nga Prefektura e Berga-
mos me urdhër dëbimi nga terri-
tori italian për 5 vite radhazi.

Hetimet e policisë italiane
kanë nisur gjatë muajit gusht, pas
sinjalizimeve të shumta të ba-
norëve të provincës së Piacencës

për numrin e madh të grabitjeve
në territorin e tyre.

Pas vënies nën kontroll të
zonës, policia italiane ka mundur
të identifikoj automjetin tip Volvo
e cila përdorej nga anëtarët e
bandës e më pas të vë nën pranga
3 shqiptarët.. Policia italiane ka
denoncuar dhe të fejuarën e njërit
prej shqiptarëve të arrestuar. Ajo
është një 28 vjeçare shqiptare e
cila ishte transferuar të jetonte në
Romë duke marrë me vete një pje-
së të objekteve të grabitura nga
banda me një vlerë prej 20 mijë
euro. Ndër objektet e sekuestrua-
ra janë çanta të markave luksoze,
bizhuteri e para cash.

Persona të
panjohur
vjedhin dy
xhami në
Tetovë
“Persona të panjohur në
mbrëmjen me të premtes dhe
të shtunën në dy xhami të Te-
tovës janë bërë dy vjedhje të
rënda”, informoi zëdhënësi i
SPB Tetovë, Marjan Josifoski.
Në xhaminë Gam – Gam që
ndodhet në rrugën “Borçe
Koçovski”, pas objektit të
Gjykatës Themelore të Tetovës,
kryesit dhunshëm e kanë hapur
kutinë prej druri dhe kanë
marrë rreth 300 denarë. Ata
dhunshëm e kanë hapur edhe
derën ndihmëse të xhamisë në
anën perëndimore dhe kanë
hyrë në të ku janë përpjekur
dhunshëm ta hapin hapësirën
e arkëtarit, por nuk kanë arritur,
dhe kanë hyrë në hapësirën e
Këshillit të xhamisë ku nuk
kanë marrë asgjë.
Në të njëjtën periudhë persona
të panjohur me kanë vjedhur
në xhaminë e Pashës në Tetovë
kanë vjedhur diku rreth 1000
denarë. Në të dyja vendet poli-
cia ka bërë hetimin e vendit
dhe punon për identifikimin e
kryesve dhe zbardhjen e plotë
të rastit.

Zëri i Enkelejdës, është thuajse
i shuar. Lotët nuk i ndalen për asnjë
moment. Ka vetëm pak minuta, që
është kthyer nga varrezat, ku
prehet Skerdilajd Konomi, bashkë-
shorti i saj gjykatës, i cili u ekzeku-
tua barbarisht paraditen e 9 shta-
torit të 2009. Ndonëse kanë kaluar
shtatë vite, dhimbja nuk i është
zbehur aspak. Por, Enkelejdës i
është dashur të bëhet e fortë, për
dy fëmijët e prindërit e Skerdit, të
cilët humbën djalin e vetëm.

“Shtatë vite janë si shtatë ditë.
Skerdi mungon kudo. Habitem sesi
e kam gjetur forcën për t’i përbal-
luar të gjitha”, thotë Enkelejda,
mes lotësh. Pas disa minutash he-
shtje, rrëfen dramën: “Ja kështu
ditë e bukur si sot, ishte edhe kur u
vra Skerdi. U nis për në punë. ‘Do

merrem me dosjet’ – më tha.
Ne nuk dimë ende kush e vrau.

Kemi të drejtë ta dimë. Dikush
duhet të na e thotë përse dhe kush
e vrau Skerdin. S’di nëse ka fjalë
për të përshkruar çfarë tronditje
pësuam. Prekëm fundin”….

Zëri i të birit, kumbon gjithan-
dej nëpër shtëpi. Ai ishte pak
muajsh kur i ati iu ekzekutun ditën
për diell në zemër të Vlorës. Është
rritur tashmë. Ka nisur shkollën.
Megjithatë ka një kërkesë për të
ëmën, do ta njohë babanë sa më
shumë. “Vajza është bërë e fortë
në karakter. U rrit para kohe, pas
dramës që na ra. Djali është i
vogël, kërkon të shikojë fotot, ta
njohë babanë përmes tyre. I
kërkon vazhdimisht”, tregon Enke-
lejda.

Qetësisht e pyes nëse ka shpre-
së, se autorët e krimit do të ndë-
shkohen ndonjëherë nga drejtë-
sia. Hesht. Nuk ka shumë për të
folur. Duket se me vitet shpresa i
është venitur. “Me kohën ikën dhe
shpresa. Shpresa vdes e fundit nuk
diskutohet, por unë jam bërë
shumë pesimiste. Skerdi është har-
ruar. Nuk di se çdo bëjë Vettingu,
nëse do ta rihapë dosjen. Por, kjo
është një dosje që edhe një që nuk
merr vesh nga drejtësia, po ta hapë
ja gjen fundit. Çështja e pronave
rri atje ku është, arsyen përse nuk
e dimë. Vrasësit nuk zbulohen.
Gjërat janë të lidhura”, thotë ajo. A
ndihesh e frikësuar Enkelejda pas
asaj që i ndodhi Skerdit?- “Po – më
përgjigjet – kam frikë”.

“Tani kam filluar të mendoj për

të ikur nga Shqipëria. Shpresoja
shumë se do të vihej drejtësi. Sker-
di u përpoq të kërkonte të drejtën.
E drejta e jetës është parësore. Pa-
staj edhe e drejta e pronës. Ai e
kërkoi këtë të drejtë dhe i ndodhi
gjëma. Ai ishte një shembull për
të tjerët, që kushdo që kërkon të
drejtën e pronës, ashtu do ta pë-
sojë”, vijon më tej gruaja.

Përpos dhimbjes, Enkelejdës i
qeshin sytë, kur kujton ditët me
njeriun e zemrës. “10 shtatorin e 13

viteve më parë, ai erdhi dhëndër
në shtëpinë time. Unë isha nuse.
Rrugëtimi jonë edhe pse i shkurtër,
ishte i mbushur me plot dashuri,
na e prenë në mes, barbarisht.
Skerdi ishte vetëm 33 vjeç. Mbushi
40 në shkurt….”.

Sot Enkelejdës i mungon
gjithcka nga Skerdi. Por, Skerdi ish-
te i pazëvendësueshëm. Jo se ishte
bashkëshorti im, por ai ishte
shumë njerëzor, nuk e meritonte
këtë fund” (Tiranapost)

Gruaja e gjyqtarit të vrarë kërkon drejtësi

Arrestohet banda shqiptare e vilave në Piacenca

Vëllai vret vëllain 
në dasmën e motrës

T
ashmë kaloi një muaj që
kur u nda nga ne Adem De-
maçi, “Mandella e Shqip-
tarëve. Nuk më lejoi së-

mundja ime e rëndë që të jem
pararendës për ti shprehur për-
shtypjet dhe konsideratat e mia për
Adem Demaçin, këtë figurë emble-
matike për mbarë popullin shqiptar.
Për Adem Demaçin për herë të parë
dëgjova në vitet e 50-ta të shekullit
të 20-të kur në revistën “Jeta e Re”
botohej si fejton romani “Gjarpitë e
Gjakut” kur lexuesit flisnin me ad-
mirim për këtë shkrimtar të guxim-
shëm. Ndërkaq Adem Demaçin si
gazetar i “Faktit” unë e takova në vi-
tin 2005 në Dibër dhe i propozova
që ta realizojmë një intervistë.
Adem Demaçi pranoi pa hezitim
duke thënë se gazeta “Fakti” ka kryer
një mision të shenjtë gjatë luftëra-
ve të UÇK-së në Kosovë dhe Maqe-
doni. Siç më tregoi Baca Adem gjatë
një vizite të tij në Shqipëri i kishte
pyetur miqtë e tij atje se ku mund të
gjente një vend të përshtatshëm
me qetësi dhe vetmi të plotë për ta
shkruajtur romanin e tij “Heli dhe
Mimoza”. Miqtë nga Shqipëria i ki-
shin propozuar që të vinte në Dibër
në Banjat e Dibrës. Më tej Adem
Demaçi u shpreh se për Dibrën e
Madhe kishte mësuar nga historia
se ka qenë qendër patriotike, e rezi-
stencës, si zonë luftarake e Elez Isu-
fit kundër ushtrive serbe. Edhe gjatë
jetës së tij nëpër burgje Baca Adem
kishte takuar dibranë si Xhevdet
Dacin, atdhetarin trim nga Dibra e
Vogël, pastaj Nehat Bellçishtën
gjatë studimeve në Beograd,
Burhan Pashollin e kishte njohur në
gjimnaz, i cili kishte kaluar nëpër
burgje. Kam takuar, thoshte ai, di-
branë në SHBA, Evropë dhe nëpër
botë. Dibranët janë shumë të vyer,
të organizuar e të bashkuar. Në Ko-

sovë ka shumë persona të pagëzuar
me emrin dibran.

“E KEQJA E MAQEDONISË ËSHTË
SE SHUMË E KA KOPJUAR

SERBINË” 
Ja disa fjali nga intervista e ime

e parë me Adem Demaçin e botuar
në “Fakti” më 31 dhjetor 2005 me ti-
tull “E keqja e Maqedonisë është se
shumë e ka kopjuar Serbinë”. “Për
herë të parë më burgosën në vitin
1955 në moshën 21-22 vjeçe, pastaj
në vitin 1964 dhe në vitin 1975. Jam
liruar nga burgu në prill të vitit 1990.
Kam vuajtur gjithsej 28 vite burg

në burgjet Sremska Mitrovicë, Nish,
Pozharevc dhe në Stara Gradishka
në burgun më të poshtër në ish Ju-
gosllavi që ishte ferr i vërtetë ku 14
vite kam patur një teneqe në vend
të nevojtores, kam punuar punë të
vështira, kam patur ushqim të
dobët, ujë të ndotur në një klimë
me mjegull dimër e verë. Të gjitha
këto i kam tejkaluar falë Zotit e sot
ndjehem më i fortë se kurrë. Kam
qenë i lumtur që rregjimi i Serbisë
më zgjodhi mua të më anatemojë
dhe ta zbatojë politikën e vet për
nënshtrimin e inteligjencës shqip-
tare, kam qenë i lumtur për këtë se-

pse e kam ditur dhe njohur forcën
time, që ka ardhur si rezultat i
edukatës që kam patur nga nëna
ime dhe mësuesit e mij që më kanë
frymëzuar në drejtim të duhur. Bur-
gun e kam konsideruar si punën
time. Në burg kam patur shumë
përjetime të hidhura, por kjo ka
qenë kostoja e domosdoshme për
të kryer misionin tim për të qenë
shembull për të tjerët. Në burgje
jam takuar me persona që kanë
qenë të frymëzuar nga libri im
“Gjarpitë e Gjakut”. Kështu filloi Lë-
vizja Revolucionare për Bashkimin
e Shqiptarëve. Kjo e detyroi rregji-
min titist që më në fund ta lejojë
përdorimin e flamurit kombëtar sh-
qiptar dhe hartimin e amendamen-
teve kushtetuese në vitin 1974. Edhe
sot vazhdon rezistenca shqiptare
kundër zgjidhjeve gjysmake që na i
imponojnë Serbia bashkë me disa
faktorë të huaj. Burgu për mua ka
qenë si vend pune. Burgu vërtetë
është skëterrë, por kur je në burg
për patriotizëm dhe ideal kjo të jep
forcë që burgun ta përjetosh si vend
pune.

Gjatë luftës rezistencën e orga-
nizuan ata që më së paku ishin të
përgatitur për atë punë, e nisën

Adem Demaçi jetoi
dhe veproi në mesin
tonë dhe shërbeu si
idol duke nxitur shumë
gjenerata që të jenë të
guximshëm në
kërkimin e të drejtave
të shqiptarëve. Ai do të
mbetet gjithnjë
shembëlltyre e ndritur
patriotike. Adem
Demaçi ishte dhe
mbetet ylli ndriçues
dhe dijamant i çmuar
në mesin e
shqiptarëve. Le të
turpërohen të gjithë
ata që bënë mëkat
ndaj Adem Demaçit. 

KOHA PËR KARIKATURËN E DITËS

Le të turpërohen të gjithë ata që 
bënë mëkat ndaj Adem Demaçit Nga

Rexhep Torte

njerëzit me vullnet të madh, por me
përgatitje të vogël luftarake që mbë-
shtetej në disa kurse të shkurtëra.
Ata që ishin të shkolluar si kolonelë
e gjeneralë nuk u organizuan në
këtë kryengritje siç ndodhi në Sllove-
ni, Kroaci e Bosnjë. Unë i besoj se-
riozisht Zotit. Unë nuk ika nga Pri-
shtina përkundër kërcënimeve të
serbëve, dhe isha frymëzim edhe
për të tjerët që nuk u larguan nga
Prishtina. Zoti ishte ai i cili i kishte
në dorë këto punë. Pas Rambujesë
intervenoi edhe NATO. Nuk besoj
se kjo garniturë kosovare për ne-
gociata mund të arrijë atje ku
duhet. Këtu luhet një lojë e madhe
që të manipulohet me popullin
tonë. Populli ynë është i përcaktuar
për të qenë i pavarur. Shqipëria ka
patur dhe ka mundësi që ta luajë
më mirë rolin e saj si shtet amë.
Maqedonasit ende nuk e kuptojnë
që shqiptarët të jenë të barabartë
me maqedonasit. E keqja e Maqe-
donisë është se shumë e ka kopjuar
Serbinë. Zgjidhja më e mirë është
se duhet bërë më shumë se sa që
parasheh Marrëveshja e Ohrit”.

“TË GJITHË KANË MARRË COPA
TROJESH NGA NE” 

Herën e dytë Adem Demaçin e
takova më 10 shtator të vitit 2006
derisa kurohej dhe pushonte në
Banjat e Dibrës “Capa”. Me këtë rast
e zhvilluam edhe intervistën e dytë
lidhur me situatën në Kosovë, proce-
sin e negociatave për statusin final të
Kosovës dhe rethanat politike
mbarëshqiptare. Kjo intervistë u bo-
tua në gazetën “Fakti” më 15-16 shta-
tor 2006, me titull “Po bëhen hile të
mëdha ndaj Kosovës” dhe “Të gjithë
kanë marrë copa trojesh nga ne”, po
shkëpusim  disa fjali nga kjo intervi-
stë. “Në këtë situatë dramatike po

bëhen përpjekje që 5-6 % e serbëve
ta kontrollojnë Kosovën nëpërmjet
komunave të pavarura serbe. Është
duke u bërë një copëtim para se të
njihen kufijtë e Kosovës dhe para se
Kosova ta fitojë statusin e pavarur.
Qëllimi është që Serbia të përfitojë
edhe në Kosovë siç bëri në Bosnjë e
Hercegovinë ku krijoi Republika Sr-
pskën. Në këtë mënyrë Serbia dë-
shiron në Kosovë të ketë shtrirje në
katër anët e Kosovës, do të zinte ven-
det më strategjike, tokën më të mirë
dhe rrugët më të rëndësishme që
kur të dëshirojë ta bllokojë jetën në
Kosovë. Ky grup negociator i shqip-
tarëve nuk ka fuqi që ti kundërshtojë
këto trysni të Serbisë, dhe si rezultat
i kësaj bëjnë lëshime pas lëshimeve,
duke lejuar decentralizime në vija
etnike. Kështu që Lugina e Preshevës
me pjesët që i takojnë të mbetet e
rrethuar nga Tokat e Komunat ser-
be. Përmes një farë sigurimi që duan
tu bëjnë manastireve e kishave ser-
be preket pasuria private e qindra
fshatrave, edhe pse këto manastire
e kisha serbe janë ndërtuar mbi the-
melet e kishave orthodokse që ekzi-
stonin para se sllavët të vinin në Ko-
sovë e në Ballkan. Para se të fillohet
me negociata është dashur fillimi-
sht të njihet Pavarësia e Kosovës, të
njihen kufijtë e Kosovës të ndërrohet
Kushtetuta e Kosovës, të nxirret Ligji
për decentralizimin. Serbët kërkojnë
që nëpërmjet decentralizimit ta
zgjerojnë Serbinë në kurriz të terito-
reve të Kosovës. Qëllimi i Serbisë
është ta dramatizojë Kosovën, të
mos lejojë të jetë e qetë Kosova, dhe
të arsyetohen ato mijëra vrasje, dje-
gie dhe persona të humbur. Ata që i
bënë krimet në Kosovë janë në pu-
shtet në Beograd. Në botë është
duke u krijuar përshtypja sikur sh-
qiptarët pajtohen për të ndodhur

këto gjëra. Ne jemi i vetmi komb në
Evropë i vetmi shtet dhe i vetmi po-
pull në botë që rrethohemi me veten
tonë. Të gjithë kanë marrë copa
trojesh nga ne. Ne jemi të udhëhe-
qur nga njerëz të cilët i zgjedhin të
huajt. Qysh tani shihet se Kosova do
ta fitojë një pavarësi me defekte e
mangësi të shumta, pavarësi e cila
do të jetë e kontrolluar dhe e mbikë-
qyrur. Vazalë e servilë gjen te çdo
popull. Në Kosovë duhet të jenë në
ballë udhëheqësit e vërtetë të këtij
populli”.

“SHQIPTARËVE NUK JU DUHEN
SHUMË PARTI”

Herën e tretë Adem Demaçin e
takova në Dibër më 25 qershor të vi-
tin 2011 në promovimin e librit të
Mahmud Hysës, dhe me këtë rast
ramë dakord që ta bëjmë edhe in-
tervistën e tretë të rradhës e cila u
botua në gazetën “Fakti” më 27 qer-
shor 2011 me titull “Shqiptarëve nuk
ju duhen shumë parti”. Po japim
edhe disa fjali për lexuesit tanë nga
kjo intervistë. “Ne jemi shtet i ri i sh-
pallur para 3 viteve si shtet i pavarur
por ende jemi larg nga një pavarësi
e vërtetë. Nuk e kemi ushtrinë e po-
licinë tonë që ta komandojmë vetë.
Kemi gjyqet dhe prokurorët
ndërkombëtarë siç kemi Euleksin”.
Serbia është e armatosur gjer në
dhëmbë, ndërsa ne jemi të çarmato-
sur, jemi shteti më i prapambetur i
Evropës me një papunësi enorme.
Kemi kushte e rrethana natyrore,
pasuri mbitokësore e nëntokësore,
kemi rininë, kemi fuqi dhe energji të
madhe e cila nuk po përdoret, se-
pse nuk ka kapital, ambicia e jonë
është që ta zëmë botën , sepse kemi
kapacitete, energji e dëshirë. Qeveria
e Kosovës nuk i ka të gjitha kompe-
tencat e prerogativat që të mund të
punojë sa duhet. I zhvillojmë bisedi-

met me Serbinë edhe kur ajo thotë
hapur se nuk e pranon Kosovën,
duke paraqitur kërkesa absurde. Ba-
shkësia Ndërkombëtare i ka intere-
sat e veta që ta tërheq Serbinë në
BE don që ta shkëpusë nga Rusia.
Serbia ende është një shtet nacio-
nalist, fundamentalist, çetnik, i cili
ende nuk e ka pranuar realitetin e
nuk e pranon Kosovën. Në krejt
hapësirat shqiptare partitë e shum-
ta janë të tepërta. Ne na duhen aqë
parti sa të mund të funksionojmë.
Duhet të jemi të bashkuar fortë që të
mund ti përballojmë të gjitha sfi-
dat. Me Projektin e Ahtisarit Kosova
nuk mund të bashkohet me askënd
as me Shqipërinë. Ky është një kurth
pa nevojë i qeverisë sonë oportuni-
ste por besoj se edhe këtë kurth do
ta shkatërojmë”, thotë në fund
Adem Demaçi”.

NUK KA SHQIPTAR TË NGJASHËM
SI ADEM DEMAÇI 

Shkrimi im i katërt për Adem
Demaçin me titull “Adem Demaçi
President” u botua po në gazetën
“Fakti” më datë 12 korrik 2011. Duke
e njohur nga afër Adem Demaçin
vendosa që me anë të këtij teksti të
trokas në ndërgjegjen e mbarë Ko-
sovës që këtij kolosi ti jepet mundë-
si institucionale për ti shprehur aftë-
sitë e tij në mënyrë praktike. 

Perëndia ia fali Kosovës Adem
Demaçin kaqë vital e mendjehollë,
shkrimtar, patriot e aktivist i shquar,
sypatrembur, i palodhshëm, i sin-
qertë dhe i pa kursyer me rrezatim
mbarëshqiptar. Mbresa profesiona-
le që më la si gazetar Adem Demaçi,
ishte pozicionimi i tij si bashkëbi-
sedues, përgjigjet e rrufeshme, të
sakta, përmbajtësore e të qëlluara
ndaj pyetjeve të lidhura gjithnjë me
çështjen kosovare e mbarëshqipta-

re në kontekst të aktualitetit të
brendshëm e të jashtëm të atyre që
ia duan e nuk ja duan të mirën Ko-
sovës. Ai ishte njohës i shkëlqyer i
gjendjes politike, shtetërore, diplo-
matike dhe ndërkombëtare i çë-
shtjes shqiptare. Nuk ka njohës më
të mirë të historisë e situatës koso-
vare e mbarëshqiptare, nuk ka pre-
zantues që me aqë lehtësi, urtësi e
saktësi ti paraqet problemet tona
që na ngulfatin me shekuj me
opsionet më konstruktive për
zgjidhjen e tyre. Nuk ka shqiptar të
ngjashëm si Adem Demaçi. Baca
Adem i kishte të gjitha nishanet për
të qenë, deputet, ministër, kryemi-
nistër apo President i Kosovës. Ai
ishte intelektual i përsosur perso-
nalitet që e donte lirinë e paqen për
të gjithë. Ai kishte vizion të qartë,
aftësi organizative dhe njohuri
mahnitëse për ta çuar Kosovën
para. Shkrimi im i pestë për Adem
Demaçin ishte kollumna me titull
“Më shumë kujdes për Adem De-
maçin”, e botuar më datë 23 mars
2018 në gazetën “Koha”.

Motivi për ta bërë këtë shkrim
ishin informatat që kisha se Baca
Adem ishte në gjendje jo të mirë
shëndetësore dhe sipas nevojës i je-
pej ndihma mjekësore në banesën e
tij. Ndërkohë që shumë funksionarë
kosovarë qoftë për një sëmundje gri-
pi shkonin për tu shëruar jashtë sh-
tetit. Adem Demaçi jetoi dhe veproi
në mesin tonë dhe shërbeu si idol
duke nxitur shumë gjenerata që të
jenë të guximshëm në kërkimin e
të drejtave të shqiptarëve. Ai do të
mbetet gjithnjë shembëlltyre e
ndritur patriotike. Adem Demaçi
ishte dhe mbetet ylli ndriçues dhe
dijamant i çmuar në mesin e shqip-
tarëve. Le të turpërohen të gjithë ata
që bënë mëkat ndaj Adem Demaçit. 

N
ga data 15 deri më 19 gu-
sht të këtij viti, poeti dhe
studiuesi ynë i shquar,
Agim Vinca, ishte  pjesë-

marrës në Festivalin Ndërkombë-
tar të Poezisë, i cili u mbajt në qy-
tetin Ramallah të Palestinës. Një
mbrëmje e këtij festivali u mbajt
në Jerusalem, në pjesën e vjetër
të qytetit. Agim Vinca ishte i vetmi
poet nga hapësira shqiptare i ftuar
në këtë festival, ku poetët i thanë
vargjet e tyre në origjinal, në
gjuhën amtare, kurse të njëjtat u
deklamuan të përkthyera në
gjuhën arabe nga aktorët vendës,
të shoqëruara edhe me muzikë.
Ky ishte kontakti i parë i gjallë i
poezisë shqipe me publikun e kë-
tij mjedisi. Por jo vetëm kaq. Nga
pena e potetit dhe studiuesit
Agim Vinca kësaj radhe vjen edhe
një udhëpërshkrim, i përm-
bledhur në formë mbresash e shë-
nimesh të cilat shprehin pasionin
e vëzhguesit të kujdesshëm për të

veçuar detaje nga jeta dhe pej-
sazhi i këtij mjedisi, kaq të tensio-
nuar nga konfliktet shumëvjeçare
të popujve që jetojnë aty.
Udhëpërshkrimi nga Palestina i
poetit Agim Vinca, shoqërohet
edhe me fotografi autentike, kur-

se lexuesit e KOH-ës do të kenë ra-
stin të njihen më nga afër me disa
pamje që sjell autori, siç janë var-
ri i Krishtit në Jerusalem,  xhamia
“Al-Aksa” në Jerusalem, muzeu
“Mahmud Dervish” në Ramallah,
dhe shumë detaje të tjera që vijnë

nga udhëpërshkruesi në një frymë
objektive dhe tepër mbresëlënese.

Në përmbyllje të udhëpërshk-
rimit, që fillon së shpejti në ga-
zetën KOHA, autori, ndër të tjera,
në notesin e tij kishte shënuar
edhe këto mbresa: 

”Në Ramallah dhe në kodrat
përreth ka shumë ullinj. Madje, si
në asnjë qytet tjetër në botë nga
ata që kam parë unë, drurët e ulli-
rit mekokrrat e tyre jeshile qën-
drojnë edhe në trotuar si të ishin
bimë dekorative. 

Çdo ditë, në mëngjes herët,
rreth orës pesë, dëgjohet zëri i
myezinit dhe thirrja “Allahu ek-
ber”, ndërsa fill pas saj kënga e gje-
lave si një melodi e lashtë, pagane.
“Kikiriku” i tyre depërton qartë në
dhomën ku fle, me dritare hapur,
dhe më zgjon mallin e vendlindjes
dhe të fëmijërisë. 

Në tokën ku lindën tre religjio-
net e mëdha: Krishterimi, Judaiz-
mi dhe Islamizmi; ku historia la
gjurmët e saj të pashlyera nga la-
shtësia e deri në kohët moderne,
nuk më hiqen nga sytë kokrrat e
gjelbra të ullinjve dhe nuk më
shlyhet nga veshët kënga e gjela-
ve, qëshpallin ditën e re. 

Mirëmbetsh Palestinë!”

Udhëpërshkrim nga Palestina i poetit Agim Vinca
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////



JA KUSH ËSHTË SPORTISTI MË I PAGUAR  
LeBron Xhejms është më i paguar në botë. Ai do të përfitojë
38.3 milion dollar për sezon.E përkthyer kjo në 467
mijë në ndeshje, 9700 dollarë në minut ose 162
për second.Në 4 vitet e ardhshme, Xhejms
do të përfitojë rreth 153 milionë dol-
larënga kontrata e tij e re me Los
Anxhelos Leikërs. Kalimi i tij nga Klive-
lend Kavaliers te leikërsat është nje lajm që
ka mbushur faqet e para të gazetave në SHBA. 

Arlind Ajeti do
t’i bashkohet
këtij klubi të
madh
Mbrojtësi shqiptar, Arlind Ajeti vazhdon
të mbetet i lirë pas shkëputjes së kon-
tratës me Torinon.Në vitin e fundit, Ajeti
ishte i huazuar tek skuadra tjetër italia-
ne Crotone dhe luajti shumicën e nde-
shjeve. Por Torino nuk llogariti në shër-
bimet e shqiptarit dhe e la të lirë të
largohet. Edhe përkundër disa ofertave,
llapjani nuk arriti të siguronte një kon-
tratë, shkruan Telegrafi. Por në ditët e
fundit në skenë për të ka dalë gjiganti
italian Napoli. Mbrojtësi rumun Vlad
Chiriches ka këputur ligamentet dhe do
të mungojë gjatë. Napoli nuk mund të
transferojë futbollistë dhe po shikon
opsionet e lojtarëve të lirë. Arlind Ajeti
është në listë dhe për të nënshkruar me
Napolin duhet ta fitojë betejën me Flo-
rentin Pogban, Diego Polentan, Seba-
stian Basong dhe Serdar Tasci.

Gjetan Keta është kampioni
i ri i botës për peshat e mesme
në kategorinë WBU. Në duelin e
zhvilluar në Dibër , boksieri sh-
qiptar mundi boshnjakun Sla-
dan Janjanin. Ishte një ndeshje
ku Gjeta ishte gjithë kohës supe-
rior ndaj rivalit të tij.

Agresiviteti i tij u vu re që në
raundet e para të sfidës duke
bërë që Janjanin të mos i rezi-
stojë shumë Gjetës duke u
tërhequr në raundin e pestë të
sfidës, ndërkohë që në raundet e
mëparshme ai ra dy herë në
Knock Down. Për Gjetën, që u
ngjit në ring pas një shkëputjeje
disa mujore, kjo ishte fitorja e
23 në karrierë.

Goditje fituese dhe të njëpa-

shme në fytyrën e kundërshtarit
ato të Gjetan Ketës i cili i përk-
rahur fuqishëm edhe nga pu-
bliku shqiptar nuk e vuri
asnjëherë në diskutim fitoren.

Në fund të sfidës së tran-
smetuar drejtpërdrejt në Super-
sport, Gjetan Keta u shfaq
shumë i lumtur që bëri krenarë
të gjithë shqiptarët duke fituar

edhe në vitin e heroit tonë
kombëtar Gjergj Kastriot Skën-
derbeu, ndërsa falenderoi fan-
sa por edhe Digitalb-in për mbë-
shtetjen që i kanë dhënë.

Federata e Futbollit e Ko-
sovës ka njoftuar për gjërat të
cilat nuk do të lejohen të futen
në stadiumin ”Adem Jashari” në

ndeshjen e sotme (e hënë) të Ko-
sovës kundër Ishujve Faroe.

Shishet e qelqit, shishet e
plastikës, pijet alkoolike, ushqi-

mi, ombrella, çantat e shpinës,
armë zjarri dhe çfarëdo arme
apo mjeti tjetër të rrezikshëm
janë gjërat që do të ndalen në

kontrollin e parë, njofton FFK,
përcjell Klan Kosova.

Në kontrollin e dytë në hyrje
të stadiumit nuk do të lejohen:
Shishet e plastikës, kanaqe, shi-
she qelqi. Gjithashtu do të bëhet
kontrolli i tupanëve dhe flamuj-
ve dhe gjërave tjera si armë,
thika, boksa të hekurt, pankarta
me mbishkrime ofenduese ose
raciste dhe gjëra që nuk janë te
lejuara, shkrepëset, mjete piro-
teknike, parfume apo deodo-
rant, gjëra tjera te ngurta, om-
brella. Kjo është ndeshja e parë
zyrtare e Kosovës në stadiumin e
rinovuar ”Fadil Vokrri”.

Skocia do të presë Shqipërinë të
hënën në mbrëmje në Glasgou për
ndeshjen parë të Ligës së Kombeve

(e dyta për Shqipërinë). Trajneri i
skocezëve është kritikuar për
humbjen në miqësore ndaj
Belgjikës me rezultat 4:0, ndonëse
ishte e qartë se kundërshtari ishte
ekipi që doli në vendin  e tretë në
Kampionatin Botëror të dy muajve

më parë. Gjithsesi Alex McLeish ka
një kërkesë të veçantë për këtë nde-
shje, ai kërkon mbështetjen e tifozë-
ve ndaj Shqipërisë.

“Ne e dimë se në Hampden loj-
tarët do të duhet të reagojnë dhe të
rrisin lojën e tyre. Nuk e dimë se sa

tifozë do të jenë në stadium, por do
të ishte e shkëlqyeshme për djemtë,
nëse do të kishim shumë tifozë për
të na mbështetur”-është shprehur
trajneri i Skocisë, duke vijuar: “E
dimë që nuk është aq tërheqëse sa
Belgjika, por kjo është një ndeshje
zyrtare. Në çdo triumf tonin në
Hampden kemi pasur të paktën 40
deri në 50000 mijë tifozë që na
kanë mbështetur”-shprehet Alex
McLeish.

Më tej trajneri skocez është sh-
prehur se skuadra e tij nuk do të
luajë e mbyllur në mbrojtje, duke
parkuar autobusin për 90 minuta.
“E vetmja gjë që duhet të ndryshojë
jemi ne. Të gjithë jemi dakord për
mënyrën se si duhet të luajmë. Nuk
duam të parkojmë autobusin në
portën tonë për 90 minuta. Gabi-
met individuale përsëri na prishën
punë të premten, duke kontribuar
në tre nga golat që pësuam”-shton
McLeish.

Në fund ai ka shtuar se Skocia
duhet të fitojë ndeshjen e së hënës.
“Nuk mund të ulem këtu dhe të
them se nuk kemi nevojë të fitojmë
dhe të themi që jemi akoma duke
eksperimentuar. Jo, sigurisht që
duam të fitojmë, dhe ne duhet të
fitojmë”-ka thënë trajneri i ekipit
kombëtar të Skocisë, Alex McLeish.

Ndërkohë , Kombëtarja e Sh-
qipërisë është nisur dje (e diel) për
në Skoci për ndeshjen që do të zhvil-
lojë atje e vlefshme për Ligën e
Kombeve. Ashtu siç u lajmërua
ditën e djeshme, futbollistët kanë
fluturuar nga terminali i udhëtarë-
ve dhe jo në pjesën VIP, kjo pasi siç
u bë e ditur salla nuk kishte kapaci-
tet të përballonte numër aq të
madh personash. Djemtë e Panuçit
do të zhvillojnë takimin e dytë të
vlefshëm për grupin C të Ligës së
Kombeve, pasi 2 ditë më parë fituan
me Izraelin në “Elbasan Arena” me
rezultatin 1-0

Trajneri i Skocisë deklarohet para ndeshjes me Shqipërinë?

Gjetan Keta, kampion bote në WBU

Kombëtarja e
Shqipërisë është nisur
dje (e diel) për në Skoci
për ndeshjen që do të
zhvillojë atje e vlefshme
për Ligën e Kombeve.
Ashtu siç u lajmërua
ditën e djeshme,
futbollistët kanë
fluturuar nga terminali i
udhëtarëve dhe jo në
pjesën VIP, kjo pasi siç u
bë e ditur salla nuk
kishte kapacitet të
përballonte numër aq të
madh personash.

Këto gjëra nuk do të lejohen të futen në stadiumin ”Fadil Vokrri”

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////



Rrëshqet
Mourinho,
rrëzohet në
mënyrën
më të keqe
Jose Mourinho kishte shpresuar
që të mos dështonte këtë javë.
Por, trajneri i Man Unitedi nuk
arriti ta ndihmonte veten pasi u
rrëzua në ”Wembley” para nde-
shjes, Angli – Spanjë në kuadër të
Ligës së Kombeve.
Mourinho ishte duke u futur në
stadium për ta zënë vendin e tij
në tribuna kur u rrëzua.
”I veqanti” rrëshqiti keq dhe naty-
risht se reagimi i tij ishte epik
pasi ky rast ndodhi para shumë
tifozëve.
Tifozët e futbollit reaguan shpejt
pas këtij incidenti në Twitter, de-
risa njëri e krahasoi atë me Arse-
ne Wenger, ish-trajnerin e Arse-
nalit.
Duke kujtuar rrëzimin e Wenge-
rit në një aeroport, tifozi në fjalë
shkroi: ”Mourinho është duke u
dukur dita ditës si Wenger”.

Sporti është pjesë e pandash-
me e njeriut dhe duke ditur këtë,
sporti është kthyer në një indu-
stri parash dhe fame.  Sipas disa të
dhënave nga “ESPN World Fame”

ndër njerzit më të famshëm në
plante bëjnë pjesë edhe sporti-
stët dhe ka renditur disa prej tyre
ku listën e kryeson portugezi Cri-
stiano Ronaldo. Pas tij vjen Le-

Bron James, që luan basketboll
dhe i treti në podium është Lionel
Messi. 

Ka përfunduar ndeshja në mes
të Anglisë dhe Spanjës në kuadër
të Ligës së Kombeve.

‘Furia e Kuqe’ ka arritur që t’i
mposht ‘Tre Luanët’ në stadiumin
e ‘Wembleyt’ me rezultat 1 me 2,
raporton ORAinfo.

Ishte Anglia, ajo që klaoi e para
në epërsi me anë të Marcus Ra-
shford në minutën e 11′, mirëpo
shifrat u barazuan pas dy minuta-
ve, pasi Saul shënoi në minutën e
13′.

Anglia u mundua që ta rikthej
epërsinë, mirëpo Spanja e përmby-
si rezultatin me anë të Rodrigo në
minutën e 32′.

Pjesa e dytë ishte me intensitet
më të lartë, mirëpo asnjëra nga
skuadrat nuk arriti që të shënonte
më gola, kështu spanjollët i fituan
tri pikët e para në Ligën e Kombe-
ve.

Lojtari i ndeshjes ishte Saul Ni-
guez që shënoi golin e barazimit,
duke marr notën 8.5.

Nga ana tjetër, dështimi i nde-
shjes ishte Henderson që mori
notën 5.6.

Trajneri i Spanjës, Luis Enrique,
e ka konsideruar David De Gean si

hero të fitores ndaj Anglisë
mbrëmë.

Enrique deklaroi që De Gea
është një nga portierët më tëmirë
në botë, përcjellë “Lajmi.net”.

“Jam shumë i lumtur me pa-
raqitjen e David”, deklaroi Enri-
que.

“Ai është një nga portierët më
të mirë në botë dhe këtë gjë e ka
vërtetuar në Premierligë javë pas
jave”.

“Nuk kam pasur asnjë dyshim.
Gabimet ndonjëherë të ndih-
mojnë të përmirësohesh dhe të rri-
tesh”, shtoi ai.

Anglia - Spanja, lojtari
dhe dështimi i ndeshjes

Harry Maguire ka rinovuar
kontratën e tij me Leicester City
deri më 2023. Ylli i përfaqësueses
angleze thuhet të ketë marrë një
rritje rroge të ndjeshme e cila
tani mund të jetë rreth 90,000
euro në javë.

Marrëveshja e re e Maguire
nuk do t’i pëlqejë aspak Jose

Mourinho-s, i cili kishte shpresa
ta transferonte te Manchester
United gjatë verës së kaluar.

Mourinho ka identifikuar
Maguire si një nga objektivat
kryesorë pas një Botërori mbre-
sëlënës, por Leceister nuk donte
të hiqte dorë nga qendërm-
brojtësi dhe kërkonte 80 mln
euro.

Pasi firmosi rinovimin, Ma-
guire shprehet për LFCTV: “Që
kur kam ardhur te ky klub, gjith-
monë kamë thënë se sa mirë
ndihem.

“Leicester më dha mundësinë
të luaj në Premier League dhe të
grumbullohem në kombëtare. I
falënderoj, dhe jam i lumtur që
do të vazhdoj të luaj këtu në të
ardhmen.”

Shaw flet për herë të parë pas dëmtimit të rëndë që e pësoi mbrëmë 

Luk Shaw pësoi një dëmtim horror në mbrëmjen e së
shtunës  kundër Spanjës, ku Anglia humbi me
rezultatin 1-2.   Takimi ishte i vlefshëm për Ligën e
Kombeve. Pas një përplasje me Carvahal u krijua
panik për gjendjen e tij dhe ai u largua me shpejtësi
me barela. Shaw është nga ata futbollistë pa fat, pasi
3 vite më parë ai theu këmbën dhe në një intervistë
zbuloi se mjeku i kishte treguar më vonë se mund t’i
prisnin këmbën. Vetë Shaw i ka qetësuar të gjithë. “Ju
falenderoj për dashurinë dhe mbështetjen, jam mirë,
në duar të sigurta. Jam një luftëtar dhe do të
rikthehem shpejt”, shkruajti Shaw në “Twitter”. 

Këta janë 10 sportistët më të famshëm në planet 
Renditja e dhjetë
sportistëve 
më të famshëm 
në tokë…
Cristiano Ronaldo (futboll)
LeBron James (basketboll)
Lionel Messi (futboll)
Neymar (futboll)
Roger Federer (tenis)
Tiger Woods (golf)
Kevin Durant (basketboll)
Rafael Nadal (tenis)
Stephen Curry (basketboll)
Phil Mickelson (golf)

ZYRTARE: Maguire
nënshkruan deri më 2023

Heroi i Kombëtares së Rusisë
në rrugëtimin e tyre drejt çerekfi-
naleve të Kupës së Botës, Denis
Cheryshev, është duke u hetuar
edhe nga një agjenci tjetër për do-
ping, pasi që babai i tij, në një in-

tervistë, kishte bërë të ditur se
Cheryshevi kishte marrë injeksio-
ne, për të përmirësuar performan-
cat e tij gjatë këtij turneu. Pas nde-
shjes së parë që Kombëtarja e
Rusisë luajti që nga turneu i Kupës

së Botës, Telegraph Sport raportoi
se Cheryshevi ishte duke u hetuar
nga një agjenci spanjolle për do-
ping, ndërsa më herët ishte hetuar
edhe një. Mesfushori, i cili muajin
e kaluar u transferua në Villareal,

ishte detyruar t’i mohojë këto aku-
za gjatë kësaj vere, veçanërisht pas
komenteve të babait të tij, Dmitrit,
përmes gazetës ruse Sport
Weekend.Unioni i Futbollit të Rusi-
së kishte bërë të ditur se trajtimi që
kishin marrë lojtarët e Kombëtares
së Rusisë gjatë Kupës së Botës ish-
te plotësisht i ligjshëm, si dhe ki-
shin thënë se gazetari i cili e kish-
te intervistuar babanë e
Cheryshevit i kishte keqinterpre-
tuar fjalët e këtij të fundit. Drejto-
resha sportive e përgjithshme i
Agjencisë Ruse Kundër Dopingut,
Margarita Pakhnotskaya, ka zbu-
luar se ata i kishin intervistuar
edhe Cheryshevin edhe babanë e
tij, pas Kupës së Botës, dhe ia kanë
dërguar një raport homologëve të
tyre në Spanjë. Tani, agjencia
spanjolle është duke i kërkuar
Cheryshevit t’i paraqesë dokumen-
tet që vërtetojnë se injeksionet që
ai kishte marrë gjatë turneut së
Kupës së Botës në Rusi janë të ligj-
shme.

Milan nis
spastrimet
Milan duket se dalë ngadalë po e
rimërr veten. Tashmë skuadra ka
vendosur të bëjë disa spastrime
nga skuadranë mënyrë që t’i
zvogëlojë shpenzimet e pagave.
Sipas mediave itliane "fshesa" e
Milanit ka prekur dyshen e Ricar-
do Montolivo dhe Cristian Zapa-
ta të cilët priten të largohenverën
e ardhshme. 
Këta dy lojtarë nuk bëjnë pjesë
në planet e trajnerit Gennaro Ga-
tussos dhe duke parë pagat e tyre
ku ish-mesfushori i Fiorentinës
ka një pagë prej 2.5 milionë euro-
ve për stinor, ndërsa qendërm-
brojtësi kolumbian merr 1.7 mi-
lionë euro është një shpenzim i
tepërt për Milanin.

Lojtarët
argjentinas
refuzojnë
fanellën me
numër 10, kjo
është arsyeja
Fanella me numër 10 te Kombë-
tarja e Argjentinës i përket vetëm
Lionel Messit. Kështu mendojmë
së paku lojtarët e kësaj kombëta-
re, që janë grumbulluar për dy
ndeshjet miqësore atë kundër
Guatemalës dhe Kolumbisë.Ylli i
Barcelonës është tërhequr
përkohësisht nga kombëtarja pas
eliminimit të turpshëm nga Kupa
e Botës në Rusi.Ai ende nuk ka
vendosur përfundimisht nëse do
të rikthehet në kombëtare, pas
dështimit të radhës për të reali-
zuar pengun e madh të jetës së
tij, fitimin e një kupe të botës. De-
risa Messi të marrë një vendim,
duket se as një lojtar te Argjenti-
na nuk e ka guximin të marrë atë
numër.

Ylli i Liverpoolit pati paraqitje
të përzier pas kthimit të tij në for-
macionin e Faraonëve. Salah, shë-
noi  dy herë dhe dhuroi dy asistime
në fitoren prej 6 me 0 që Egjipti e
realizoi përballë Nigerisë, tran-
smeton Klan Kosova. Në minutën e
10-të për Egjiptin  u akordua pe-
nallti dhe goditjen e Salah e priti
portieri i Nigerisë. Vetëm dy minu-
ta më vonë, sulmuesi asistoi për
bashkëkombësin e tij Marwan
Mohsen, ndërsa epërsinë në 2 me
0 e ngriti lojtari tjetër i Egjiptit, Ay-
man Ashraf. Sulmuesi i Liverpoolit
u gjend prapë në pikën e penallti-

së pas gjysmë ore lojë, por goditja
e tij u prit prapë nga portieri i Nige-
risë, ndërkaq pas kthimit të topit
përsëri te egjiptiani, ai realizoi për
3 me 0. E 26-vjeçari u bë protagoni-
st edhe i golit të katërt të Egjiptit,
por kësaj here duke asistuar për
autorin e golit të parë, Marwan
Mohsen, në minutën e 73-të. I no-
minuari për Topin e Artë realizoi
edhe për rezultatin 5 me 0 të
kombëtares së tij, katër minuta
para fundit, dhe rezultatin final
prej 6 me 0 e vendosi Mohamed
Elneny, në minutat shtesë të nde-
shjes.

Talentja 20-vjeçare Naomi Osaka ka ar-
ritur të fitojë US Open duke mundur
legjendën e tenisit, Serena Williams. Në
këtë mënyrë, ajo u bë japonezja e parë në
histori që fiton një titull Grand Slam. Nde-
shja filloi më së miri për Osakën, e cila nuk
e la amerikanen të merrte frymë në setin e
parë, duke e fituar 6 me 2, seti i dytë vazh-
doi 5-3 për Osakën. I gjithë seti u mbyll 6

me 4 për japonezen, dhe e gjithë ndeshja
zgjati rreth 1 orë e 20 minuta. Finalja nuk
kaloi pa polemika, ku Serena Williams ka
pasur disa debate me gjyqtarin e takimit, e
madje në një moment gjatë ndeshjes pri-
shi një nga raketat e saj. US Open do të ulë
siparin me finalen e meshkujve, ku do të
ndeshen Novak Djokovic dhe Juan Martin
Del Potro.

Real Madridi ka marrë një vendim të papritur për ta-
lentin Vinicius Junior. Ai do të largohet në formë
huazimi, përcjellë “Lajmi.net”. Julen Lopetegui dëshi-
ron që lojtari të marrë më shumë përvojë, pasi që te
Reali s’ka shumë hapësira. Të interesuara për lojta-
rin janë Leganes, Rayo dhe Getafe. Lëvizja pritet të
bëhet në janar.

Heroi i Rusisë në Kupën e
Botës nën hetime për doping

Dy gola, dy asistime dhe dy penallti të humbura për Salah 

Osaka në histori, japonezja triumfon në US Open

Vendim i papritur i Realit,
largon super-lojtarin

///////////////////////////////////////////////////////////////////////////////////////////////////////////////////////////////////////////////////////

Një nga lajmet më të
përfolura të javëve të fundit
ka qenë vendimi i Ronaldos
për të mos marrë pjesë në
ceremoninë e ndarjes së
çmimeve të organizuar nga
UEFA në Monako. Ai e
humbi çmimin për lojtarin
më të mirë, të cilin e fitoi
ish-bashkëlojtari i tij në
Real Madrid, Luka Modriq

Lajmi më i madh i kësaj vere
ishte transferimi i Cristiano Ronal-
dos në Juventus nga Real Madridi

për 112 milionë euro, por ai ende
vazhdon të jetë një ndër lojtarët
më të diskutuar në Spanjë, pasi që
gazetarët spanjollë e lidhin çdo
performancë të Real Madridit me
mungesën e Ronaldos.

Shumë gazetarë spanjollë
kanë shkruar se “Los Blancos” po
luajnë më mirë dhe po duken më
të bashkuar pa sulmuesin portu-
gez, dhe kjo gjë raportohet nga
Marca se e ka lënduar Ronaldon,
transmeton Gazeta Express.

Ai është i mërzitur nga kritikat
që ka marrë dhe ndien se ajo që ai
ka arritur me skuadrën e Real Ma-
dridit gjatë viteve që ka qenë aty,

është duke u nënvlerësuar. Pasi që
besonte se ai kishte marrëdhënie
miqësore me gazetarët spanjollë
të sportit, ai kishte pritur të merrte
një trajtim tjetër nga ky që është
duke marrë tani.

Një nga lajmet më të përfolura
të javëve të fundit ka qenë vendimi
i Ronaldos për të mos marrë pjesë
në ceremoninë e ndarjes së çmi-
meve të organizuar nga UEFA në
Monako. Ai e humbi çmimin për
lojtarin më të mirë, të cilin e fitoi
ish-bashkëlojtari i tij në Real Ma-
drid, Luka Modriq.

Sipas disa gazetave portugeze,
sulmuesi i Juventusit e kishte te-

lefonuar Modricin për ta përgëzuar
për suksesin e tij, edhe pse men-
don se ai e kishte merituar atë
çmim. Pasi që kërkoi falje për mo-
spjesëmarrje, tensionet mes tij
dhe ish-bashkëlojtarët e tij janë
ulur, dhe ai pritet të marrë pjesë
në ceremoninë e FIFA më 24 shta-
tor. Ndërsa, bordi drejtues i Juven-
tusit janë të kënaqur me lojtarin e
tij dhe ata mendojnë se vendimi
për të mos marrë pjesë në ceremo-
ninë e UEFA-s është një vendim
personal. Ata nuk kanë asnjë pro-
blem me mospjesëmarrjen e tij
dhe janë të kënaqur me profesio-
nalizmin e tij.

Simeone
trajner i
Interit
Është vetëm çështje kohe çë-
shtja e Diego Simeones që të
bëhet trajner i Interit, ka thënë
motra e tij.
Trajneri aktual i Atletico Madri-
dit, gjatë kohës sa ishte lojtar
aktiv e ka kaluar një pjesë të
madhe të karrierës së tij në Ita-
li, në Inter nga viti 1996 deri më
1999 dhe pastaj katër vite në
Lazio, transmeton Gazeta Ex-
press.
“Diego e ka thënë këtë po ash-
tu, ai do të përfundojë në Inter”,
ka thënë motra e tij, Natalia Si-
meone.
“Ai e do Interin, atmosferën dhe
jetën në Milano. Interi është një
skuadër, të cilën ai dëshiron
shumë që ta drejtojë”.
“Më duhet ta them se ai është i
lidhur me Lazion po ashtu”.
Simeone ishte afër largimit nga
Atleti në këtë verë, mirëpo ai
vendosi që ta vazhdojë kon-
tratën me klubin madrilen.
Argjentinas për shtatë vite si
trajner i Atletico Madridit ka ar-
ritur t’i fitojë 7 tituj të rëndësi-
shëm, po ashtu është ka fituar
çmimi si trajneri më i mirë në
botë dhe e ka dërguar klubin dy
herë në finale të Ligës së Kam-
pionëve, ku është mposhtur në
të dyja nga rivali i qytetit, Real
Madridi.

Legjenda e Manchester Unite-
dit, Eric Cantona, ka thënë se Jose
Mourinho nuk është trajneri i
duhur për pozitën e trajnerit te
“Djajtë e kuq”, dhe në vend të tij
duhet të jetë ose vetë ai, ose Pep
Guardiola. Manchester Unitedi
nuk e kanë filluar si duhet sezonin
e ri të Premierligës, pasi që i kanë
humbur gjashtë pikë nga katër
ndeshjet e para. Ata i humbën
ndeshjet kundër Tottenhamit dhe
Brightonit, ndërsa fituan kundër
Leicester Cityt dhe Burnleyt,
përcjell Gazeta Express.

Për këtë arsye, pozita e Mou-
rinhos në Manchester United është
vënë në dyshim, dhe është sugje-
ruar se në vend të tij do të emë-

rohej Zinedine Zidane. Megjithatë,
as klubi e as francezi nuk e kanë
konfirmuar këtë gjë.

Dhe Cantona beson se njeriu i
cili e ka drejtuar Manchester Cityt
drejt titullit të Premierligës gjatë
sezonit të kaluar, do të ishte shumë
më i përshtatshëm për pozitën e
trajnerit te “Djajtë e kuq” se Mou-
rinho, pasi që Cantonas nuk i pël-
qen stili i lojës që bën strategu por-
tugez. “Më pëlqen Mourinho. Ai ka
një personalitet të  mirë, por jo për
Manchester Unitedit. Ata duhet ta
kishin caktuar Pep Guardiolën në
pozitën e trajnerit. Ai duhej të ish-
te këtu, por është duke bërë  magji
në një klub tjetër, në një klub të ci-
lit nuk mundem t’ia them emrin”,

ka thënë Cantona.
“Është ende fillimi i sezonit,

shumë herët për të caktuar favori-
tin. Manchester Unitedi është një
klub i mrekullueshëm dhe gjith-
monë do të jetë i tillë. Ata do të fi-
tojnë gjëra, jam i sigurt për këtë
gjë”.

“Por, mënyra se si luajnë? Nuk
është e mirë. Trajneri po e organi-
zon lojën në mënyrë të gabuar për
tifozët. Nuk ka aspak kënaqësi,
aspak kreativitet”.

“Unë do të doja të isha trajner
dhe nëse ata do të më thërrisnin,
do të pranoja të shkoja. Do të më
pëlqente. Ata e dinë se ku jam unë.
Pastaj, do të luanim përsëri futboll
kreativ”.

“Do të ishte e mrekullueshme
për tifozët, ashtu siç ka qenë edhe
me Alex Fergusonin. Ai i lejonte
lojtarët të jenë kreativë dhe i traj-

tonte si individë. Të gjithë ndihe-
shin të pëlqyer. Ai gjithmonë i
lavdëronte lojtarët. Ishte një njeri i
mirë, një lider i mirë”.

Zinedine Zidane ka krijuar një
listë të objektivave të mundshëm
që do të dëshironte nëse do të
bëhej pasardhësi i Jose Mou-
rinho-s te Manchester United.

Mourinho ka muaj që është
nën presion për shkak të
marrëdhënies me drejtuesit dhe
lojtarët si dhe për rezultatet jo të
mira të skuadrës.

Sipas The Mirror, francezi ka
filluar që tani përgatitjet për

punën e re duke formuluar një li-
stë lojtarësh që do të kishte të dë-
shirë t’i kishte tek United.

Te lista përfshihen lojtarë si
Toni Kroos, Thiago Alcantara, Ja-
mes Rodriguez dhe Edison Cava-
ni.

Zidane i dha fund aventurës
së tij te Real Madrid pasi siguroi
Champions League të tretë radha-
zi dhe që prej atij momenti ka
qenë pa punë.

Kush duhet ta zëvendësojë Mourinhon?

Zidane bën gati listën e transferimeve

Ronaldo 
zhgënjehet 
tej mase me 
ish-bashkëlojtarët 
e tij tek Reali

Nr.  10-3301/16

               STRUGË 

 
SHPALLJE PUBLIKE 

 

Në bazë të Nenit 84 dhe 86 nga Ligji për procedurë të përgjithshme administrative (“G. zyrtare e RM-së” nr. 
38/2005, 110/2008, 51/2011 dhe 124/2015), 

 
       Kryetari i Komunës së Strugës duke vepruar sipas kërkesës së personit Talevski Klime nga Strugë, evidentuar me 
nr. 10-3301 të datës 23.06.2016, ka dhënë leje për ndërtim shtesë  të shtëpisë për banim familjar prej Pr+2e, me nr. 
10-3301 të datës 14.09.2016 dhe i miratuar Projekti themelor me nr. teh. 04-01, i punuar nga ana e SHPKNJP 
“Modulor ”  Strugë, në  PK. nr. 586,  KK Strugë. 
 
     Me që se personat Jakov Çakarevski  rr.”Mite Dimoski” nr. 9- Strugë, dy herë ishte kryer dorëzim i pasuksesshëm 
për shkak se të njëjtit nuk banon ne atë adresë gjendet jashtë vendit. 
 
THIRRET 
      Personat e emëruar ose përfaqësues të tyre në afat prej 10 ditëve nga dita e publikimit të shpalljes, në 
Informatorin zyrtar të Komunës së Strugës  dhe në  gazeta ditore të cilat distribuohen në tërë territorin e 
Republikës së Maqedonisë, gjatë dy ditëve të njëpasnjëshme, kurse shpallje të njëhershme në Informatorin zyrtar 
të Komunës së Strugës, të PARAQITET në hapësirat e Komunës së Strugës – Sektorin për Urbanizëm, me qëllim në 
pajtim me nenin 62-1 paragrafi 1 nga Ligji për ndërtim të kryej shqyrtim në projektin e theksuar themelor si pale e 
interesuar. 
 
        PARALAJMËROHET personat e theksuar ose përfaqësues i tyre se në pajtim me nenin 86 paragrafi 3 nga “Ligji 
për procedurë të përgjithshme Administrative” se kjo mënyrë e dorëzimit llogaritet për dorëzim të rregullt dhe 
nëse të njëjtit nuk e bëjnë këtë në afatin e paraparë, pasojat negative të cilët mund të ndodhin do ti bartin palët. 
Shtojcë: Fletëdorëzim nr. 10-3301 të datës 11.11.2016 dhe 17.10.2016. 
Lajmërim nr. 10-3301 të datës 17.10.2016. 

KOMUNA E STRUGËS 
Kryetar i komunës, 

Dr. Ramis Merko 

  
   www.ipardpa.gov.mk 

AGJENCIA PËR PËRKRAHJE FINANCIARE NË BUJQËSI DHE ZHVILLIM RURAL  

 
NDRYSHIM  

I THIRRJES PUBLIKE nr. 04/2018 
 

Për parashtrimin e kërkesave për pagesë të mjeteve nga Programi për përkrahje financiare 
në zhvillim rural për vitin 2018  

 
Agjencia për përkrahje financiare në bujqësi dhe zhvillim rural informon të gjitha subjektet e 
interesuara për parashtrim të kërkesave për pagesë të mjeteve nga Programi për përkrahje 
financiare në zhvillim rural për vitin 2018, se në Thirrjen publike 04/2018 pasusi i parë nga pjesa 
III Shuma e përkrahjes financiare ndryshon dhe është si në vijim: 

“Mjetet dedikohen për vreshta dhe pemë të ngritura shumëvjeçare, bimë shumëvjeçare aromatike dhe florë 
për bartje të mjaltit (facelia, evodia dhe bagrem) në sipërfaqe të reja, furnizim me bagëti për periudhë prej 
1 janarit 2018 deri më 30 shtator 2018.” 

 
Pjesët tjera të thirrjes publike 04/2018 të publikuar më datë 01.09.2018 mbeten të pandryshueshme 
dhe tërë përmbajtja e saj mund të gjendet në ueb faqen e Agjencisë www.ipardpa.gov.mk 
 

REPUBLIKA E MAQEDONISË 
KOMUNA E KUMANOVËS 

 
Sektori për urbanizëm, veprime komunale dhe mbrojtje të mjedisit jetësor dhe natyrës  

 
 

21-225 
06.09.2018 
 
Në bazë të nenit 35 paragrafi  3 i Ligjit për planifikim hapësinor dhe urbanistik (“Gazeta Zyrtare e RM” nr. 199/14, 44/15, 193/15 ,31/16, 163/16 dhe 

64/18), nenit 50 paragrafi 1 pika 4 e Ligjit për vetëqeverisje lokale (“Gazeta Zyrtare e RM” nr. 5/02) dhe nenit 25 paragrafi 1 pika 7 e Statutit të Komunës së 
Kumanovës (“Fleta Zyrtare e Komunës së Kumanovës” nr. 13/03, 13/07 dhe 8/15), Kryetari i Komunës së Kumanovës jep lajmërimin në vijim: 

LAJMËRIM 
Për organizim të Anketës publike dhe Prezantimit publik në lidhje me  

1. Projektin arkitektonik urbanistik në PK 1205 me qëllim G3 – shërbime, shërbime për makina transportuese banim, fshati Dobroshan KK Dobroshan – 
Komuna e Kumanovës, nr. teknik 49/017 i përpiluar nga “EDNA” SHPKNJP – Shkup. 

2. Projektin arkitektonik urbanistik të thek. p 13 si pjesë të (PK 16161/3, PK 16161/4, PK 16164/5 dhe PK 16164/6) nga PDU për pjesën nga Zona 
Industriale lokaliteti 3 për qëllim G3 shërbime KK Kumanovë – Komuna e Kumanovës, dokumentacioni teknik nr. 03-86-16 i përpiluar nga “MASTER 
PLAN” SHPKNJP – Kumanovë. 

Anketa publike dhe Prezantimi publik me Propozim PDU-ve do të realizohet me ekspozimin e Propozim PDU-ve në sirtaret e Komunës në Sheshin e qytetit, që 
gjenden te ish “Tutun” – Kumanovë. 
Anketa publike do të zgjasë 5 ditë pune duke filluar prej më 13.09.2018 deri më 19.09.2018. 
Për kohëzgjatjen e anketës publike subjektet e interesuara fizike dhe juridike informacione më të detajuara mund të marrin në Komunën e Kumanovës, Sektori 
për urbanizëm, veprimtari komunale dhe mbrojtje të mjedisit jetësor dhe natyrës.  
Gjatë anketës publike propozime ose vërejtje të tyre mund të parashtrojnë të gjithë subjetet e interesuara fizike dhe juridike në listat anketuese.  

PREZANTIMI PUBLIK  
Më datë 17.09.2018 në ora 12ºº, në sallën e takimeve në Komunën e Kumanovës organizohet Prezantim publik me prezantimin profesional të Projektit arkitektonik 
urbanistik në PK 1205 me qëllim G3 – shërbime, shërbime për makina transportuese banim, fshati Dobroshan KK Dobroshan – Komuna e Kumanovës, nr. teknik 
49/017 i përpiluar nga “EDNA” SHPKNJP – Shkup, Projektit arkitektonik urbanistik të thek. p 13 si pjesë të (PK 16161/3, PK 16161/4, PK 16164/5 dhe PK 16164/6) 
nga PDU për pjesën nga Zona Industriale lokaliteti 3 për qëllim G3 shërbime KK Kumanovë – Komuna e Kumanovës, dokumentacioni teknik nr. 03-86-16 i 
përpiluar nga “MASTER PLAN” SHPKNJP – Kumanovë 

 Kryetari i Komunës   
Maksim Dimitrievski  

U R G J E N T I S H T
Shitet shtëpi në lagjen Serava-Shkup në rr. “7 korriku” nr. 8 afër spitalit gjinekologjik,

shtëpia është e ndërtimit të ri me dokumentacion të kompletuar. Kontakt tel. 071 372 221

Prishtinë, 9 shtator - Si institucion i
zbatimit të ligjit, Policia e Kosovës
të gjitha veprimet e saj planifikue-
se dhe operacionale i ndërmerr
konform autorizimeve ligjore dhe
vendimit të institucioneve shtetë-
rore të RKS-së, në funksion të ga-
rantimit të sigurisë për të gjithë,
njofton Klan Kosova.

”Në lidhje me vizitën e lejuar të
Presidentit serb në vendin tonë,
Policia e Kosovës përmes planifiki-
meve operacionale ka ndërmarr
masat e nevojshme policore për
ruajtjen e rendit dhe sigurisë pu-
blike në vend, si dhe përcjelljes së
eskortës dhe ofrimit të sigurisë së
delegacionit.

Referuar kësaj vizite, sot në
orët e hershme të mëngjesit Poli-
cia e Kosovës ka pranuar disa infor-
macione për tubime të disa qyte-
tarëve dhe bllokim të rrugës në

rajonin e Drenicës, për të prote-
stuar kundër vizitës së presidentit
serb në këtë rajon. Policia e Ko-
sovës ka ndërmarr të gjitha vepri-
met operacionale për ruajtjen e
rendit dhe sigurisë së përgjithsh-
me, përderisa situata ka qenë e
qetë dhe nuk është raportuar për
ndonjë incident.

Ndërsa sa i përket disa raporti-
meve në mediat serbe, ku thuhet
se janë dëgjuar të shtëna armësh
në këtë rajon, Policia e Kosovës nuk
posedon ndonjë informacion për
të shtëna dhe aktualisht nuk mund

të konfirmoj lajmin si të tillë, i cili i
referohet këtij lokacioni dhe perso-
nit të apostrofuar në këto media si
të dyshuar. Policia e Kosovës do të
punoj me njësitet relevante polico-
re në verifikimin e këtij informa-
cioni. Referuar situatës dhe vendi-
mit të institucioneve shtetërore të
RKS-së lidhur me vizitën e presi-
dentit serb në rajonin e Drenicës,
Policia e Kosovës i ka ndërmarr të
gjitha masat e nevojshme për rea-
lizim dhe implementim të këtij
vendimi. Delegacioni me presiden-
tin serb është kthyer nga rajoni i

veriut të Mitrovicës drejt pikës ku-
fitare në Jarinje, dhe i njëjti ka lë-
shuar territorin e Republikës së Ko-
sovës rreth orës 13:50”, shkruan
tutje Policia e Kosovës në njofti-
min zyrtar, njofton Klan Kosova.

VESELI: ISHA KUNDËR VIZITËS
SË VUÇIQIT NË UJMAN

Kryetari i Kuvendit të Kosovës,
Kadri Veseli, njëherit kreu i Partisë
Demokratike të Kosovës, ka rea-
guar pas gjithë situatës së krijuar
me rastin e vizitës së presidentit të
Serbisë në Kosovë, Aleksandar
Vuçiq. Ai ka theksuar edhe njëherë
se qëndrimi i tij ishte kundër vi-
zitës së Vuciqit në Ujman, meqë
sipas tij një veprim i tillë nuk i kon-
tribuonte paqes dhe dialogut, njof-
ton Klan Kosova.

”Paqja dhe fqinjësia e mirë
kanë qenë dhe mbesin qëllime
themelore të shtetit të Kosovës.
Kosova beson se rruga e dialogut
dhe bashkëpunimit është alterna-
tiva e vetme e mundshme për të
tejkaluar mospajtimet nga e ka-
luara dhe për të ecur përpara në
rrugën euro-atlantike. Në frymën e
këtyre parimeve, ne kemi marrë

vendim që të lejojmë vizitën e Pre-
sidentit të Serbisë. Në bazë edhe të
traditës shtetërore, nuk kam da-
shur të deklarohem para përfundi-
mit të vizitës së tij në Kosovë. Dua
të theksoj se kam qenë kundër vi-
zitës së tij në Ujman, pasi kam kon-
sideruar se një veprim i tillë nuk i
kontribuon paqes dhe dialogut në
këtë kohë. Por, me insistimin e
partnerëve tanë ndërkombëtarë,
e lejuam. Konsideroj se demon-
strimi mbi pendën e Ujmanit ka
qenë demonstrim i pastër i logjikës
së hegjemonisë politike, por po
ashtu edhe kundër çdo rregulli të
sigurisë, pasi nuk ka asnjë lloj prak-
tike demokratike që garanton
masa të sigurisë për të mbajtur
konferencë shtypi mbi pendë”, ka
thënë Veseli.

DAÇIQ: VIZITA E VUÇIQIT NË
KOSOVË, FITORE DIPLOMATIKE E

SERBISË
Në lidhje me situatën e krijuar

në Kosovë, sa i përket moslejimit të
vizitës së Presidentit të Serbisë
Aleksandar Vuçiq në fshatin Banjë,
ka reaguar ministri i Jashtëm i Ser-
bisë, Ivica Daçiq. Ai ka thënë se të
gjitha këto ngjarje përfshirë dhe
vizitën e tij në Kosovë,  janë fitore e
madhe e Serbisë në aspektin di-
plomatik, njofton Klan Kosova.
Daçiq theksoi se çdo fjalë e folur
nga Presidenti i Serbisë ishte në
vijën e “asaj që thuhet në Bruksel,
Washington dhe Moskë”.

Policia konfirmon: Vuçiq është
larguar nga territori i Kosovës

Policia e Kosovës ka dalur
me një njoftim zyrtar
rreth mbarëvajtjes lidhur
me vizitat e
delegacioneve apo
personaliteteve
ndërkombëtare në
Kosovë, përfshirë edhe
vizitën dyditore të
presidentit serb,
Aleksandar Vuçiq

Publicitet

Është diçka e jashtëzakonshme,
që gjermanët paqedashës dhe anti-
bërthamorë, po luajnë sot me këto
ide. Për 70 vjet, aleanca e NATO-s, u
mbështet tek e fundit mbi besimin,
se në rrethana ekstreme, presiden-
ti amerikan do të ishte i gatshëm të
rrezikonte shkatërrimin e Çikagos
për të mbrojtur Berlinin.

Megjithatë, sulmi katastrofik i
Donald Trumpit këtë verë ndaj Eu-
ropës – kur ai u tha liderve të
aleancës, se nëse Europa nuk do t’i
bindej kërkesave të Uashingtonit,
SHBA-ja mund të “shohë punët e
veta” – e ka bërë një besim të tillë të
papërshtatshëm.

Ndërkohë, fushata e llogaritur e
agresionit ndaj Europës nga ana e
Vladimir Putinit, dhe shfaqjet e  tij
të përsëritura të gatishmërisë për
të përdorur të gjitha mjetet për
projektimin e fuqisë ruse, kanë ri-
pohuar nevojën  e Europën për një
pengesë të besueshme bërthamore
– si alternativa e vetme për prani-
min e një gjendjeje të kërcënimit
kronik.

Por kjo me një bombë gjerma-
ne? Askush nuk dëshiron këtë:jo

aleatët e Gjermanisë; jo bashkësia
ndërkombëtare, e cila kupton se
ruajtja e Traktatit për Mo-
spërhapjen e Armëve Bërthamore
(NPT), është në interesin e përba-
shkët të njerëzimit; dhe më e rëndë-
sishmja, as vetë gjermanët. Gjithse-
si, armët bërthamore të Francës dhe
Mbretërisë së Bashkuar, kanë aftë-
sinë teknike për të siguruar një om-
brellë parandaluese për Europën.

Ideja që forcat bërthamore të
Francës dhe Britanisë së Madhe,
mund të shndërrohen në një lloj
“pengese europiane” nuk është e re.
Parisi dhe Berlini, e diskutuan këtë
çështje nën zë, në disa momente
gjatë shekullit XX; Gjermania
madje e hodhi poshtë ratifikimin e
saj të vitit 1974 të NPT-së, me një
rezervë të qartë ndaj “krijimit të një
Bashkimi Europian, me aftësi të
përshtatshme”.

Natyrisht, është e vështirë të pa-

rashikohet një ofertë e besueshme
e një ombrellë bërthamore franko-
britanike për aleatët dhe partnerët
europianë, që janë ose do të pra-
nohen në të ardhmen e afërt. Tek e
fundit, Mbretëria e Bashkuar është
në largim e sipër nga një BE, që
mezi frymëzon besim; ndërkohë që
Franca as nuk i kryen detyrat e veta
bërthamore në NATO.

Përsa i përket përfituesve të
ardhshëm, shumicës së tyre nuk u
është dashur të mendojnë mbi çë-
shtjet bërthamore që nga përfundi-
mi i Luftës së Ftohtë, dhe do të pre-
feronin shumë që gjerat të
mbeteshin po kështu. Por me sigu-
ri nuk do të duhet shumë kohë që
Trump dhe Putin ta bëjnë të paqën-
drueshëm qasjen e “futjes së kokës
në rërë”, dhe për ta detyruar Eu-
ropën të përballet me atë që do të
kërkojë ambicija e saj e sapo-shpal-
lur e “autonomisë strategjike”.

Dhe përsa i përket dy fuqive
bërthamore, Britania mund t’ia dalë
të realizojë Brexit, dhe përmbushë
zotimin e saj, për të mos prekur “an-
gazhimin e saj të pakushtëzuar”
ndaj sigurisë së Europës. Ndërsa
Franca ka një president të ri, i cili e
ka mbrojtur konceptin e autonomi-
së strategjike, dhe nuk ka frikë nga
risitë e guximshme.

Për më tepër, të dyja vendet
kanë ndërmarrë hapa paraprakë
drejt garancive reciproke bërtha-
more:preambula e traktatit të tyre
të bashkëpunimit bërthamor ‘Lan-
caster House 2010’, konfirmon se
çdo kërcënim ndaj “interesave je-
tike” të njërit, do të rëndojë njëlloj
edhe tek pala tjetër.

Nëse dëshirojnë t’i ofrojnë Eu-
ropës një siguri të përbashkët
bërthamore, Britania dhe Franca
duhet vetëm të vazhdojnë të ecin
këtë rrugë – me thellimin e partne-

ritetit të tyre bërthamor (për shem-
bull, për shtrirjen bërthamore dhe
objektivat e përbashkëta), dhe duke
zhvilluar politikën e tyre të përba-
shkët deklaruese, për ta bërë të
qartë, se ato që i shohin si “interesa
jetike” të partnerëve eruopianë, janë
në fakt edhe interesat e veta.

Natyrisht, të krijosh besue-
shmëri aty ku ka vërtet rëndësi – në
sytë e agresorit të mundshëm – një
“pengesë të zgjeruar” – kërkon që
të dyja palët të angazhohen në një
marrëveshje, për t’i prodhuar dësh-
mi të qëndrueshme të besimit reci-
prok. Këtu, NATO ka krijuar mode-
lin përkatës. Garantuesit
bërthamorë, duhet të përfshijnë
përfituesit në të gjitha aspektet e
doktrinës bërthamore, zhvillimit të
politikave dhe planifikimit, duke
ndarë kështu rreziqet dhe barrën
përkatëse.

Në NATO, kjo ka për qëllim sigu-
rimin e bazave dhe avionëve për të
ofruar bomba bërthamore. Në kon-
tekstin e Europës, atje ku shumica e
aftësive bërthamore franceze dhe
britanike është e stacionuar, në nën-
detëse, ndarja e kostos mund të jetë
një alternativë e përshtatshme.

“Euro-pengesa” mund të mos
ndërtohet dot kurrë. Por Britania e
Madhe dhe Franca, duhet të përga-
titen për këtë skenar, duke e thelluar
partneritetin e tyre ekzistues
bërthamor, dhe duke përsëritur se
interesat jetike të Europës, janë
gjithnjë e më në harmoni me të ty-
ret.

Ndërkohë, europianët e tjerë
duhet të dalin nga rehatia e tyre,
dhe të rifillojnë një debat serioz
rreth përgjegjësive të tyre mbi si-
gurinë vetjake. Spekulimet popullo-
re rreth një bombe gjermane, nuk
mund të mbijetojnë përtej lajmeve
ditore të verës – e megjithatë ka
qenë një provokim i mirëpritur./
“European Council of Foreign Rela-
tion”

Me shkopinj dhe mjete të tjera rretha-
nore të rinj të grupeve ekstremiste të djath-
ta që mbajnë flamuj grekë, të dielen në Se-
lanik,  sulmojnë një prej policëve të forcave
speciale dhe e rrezojnë përtokë duke e qël-
luar derisa në ndihmë të tij vijnë policë të
tjerë. Për disa orë rresht ky ishte imazhi i
qendrës së Selanikut që është shndërruar
në arenë përleshjesh të ashpra mbrëmjen e
së shtunës. Por ndërsa protesta e sindikata-
ve të ndryshme kanë qenë paqësore, forca të
shumta policore kanë përdorur bomba me
gaz lotsjellës për të shpërndarë grupe të ek-
stremeve të djathta që merrnin pjesë në
mitingun kryesor të zhvilluar kundër marrë-
veshjes së Greqisë me Maqedoninë. Tubimi
është shpërndarë shumë shpejt pasi përle-
shjet kanë vazhduar për disa orë të shoqë-
ruara me thirrjet “Maqedonia është greke”
dhe parulla kundër qeverise Tsipras. Në të
njëjtën kohë kryeministri Aleksis Tsipras ka
inaguruar Panairin e 83-të Ndërkombëtar të
Selanikut dhe ka mbajtur një fjalim ku ka
shpallur masat e reja sociale të qeverisë dhe
shkurtime taksash, masa që sipas tij janë të

parat në favor të popullit grek pas 8 vitesh
krizë dhe paketash ndihme. Tsipras ka vizi-
tuar në mëngjesin e së shtunës pavionet
ndërkombëtare që marrin pjesë në Panair,
midis tyre edhe atë të SHBA që është vendi
i nderit sivjet, i shoqëruar nga ministri ame-
rikan i Tregtisë dhe ambasadori amerikan
në Athinë.

Pasditen e së dielës Tsipras do t’u
përgjigjet gazetarëve të mediave vendase
dhe të huaja në konferencën për shtyp që
mbahet çdo vit. (TCh)

Marrëveshja me Maqedoninë
shkakton dhunë në Selanik

A mund të bëhet Europa
një fuqi bërthamore?

“A kemi nevojë për
bombën bërthamore?”,
pyeste muajin e kaluar në
faqen e saj të parë “Ëelt
am Sonntag”, një nga
gazetat më të mëdha
gjermane. Në një ese,
politologu Kristian Hacke
u përgjigj “po”, duke
argumentuar se “për herë
të parë që nga viti 1949,
Republika Federale e
Gjermanisë, nuk është
më nën ombrellën
bërthamore të Shteteve
të Bashkuara”

//////////////////////////////////////////////////////////////////////////////////////////////////////////////////////////////////////////////////////
Publicitet

Shpallet konkurs për pjesëmarrje në festivalin e muzikës
zbavitëse shqipe "Boom Fest" 2018, edicioni i parë. 
Pjesëmarrësit e interesuar duhet të kenë këngën 

në WAV format, master ose demo incizim. 
Për informata më të hollësishme, na shkruani në 

e-mail adresën.
boomfestivali@hotmail.com 

ose në 
tel. +38970622059.

Konkursi është i hapur deri me 01.10.2018.

Në mes të ullinjve dhe pishave,
me verë të mirë, shkencëtari i ja-
shtëzakonshëm italian mund të ki-
shte bërë edhe një jetë më të qetë
në Toskanën e bukur. Por Galileu
nuk ishte dikush, që jetonte vetëm
për të shijuar jetën. Më vonë ai u
sëmur edhe nga artriti, që e
mbërtheu pas tavolinës së shkri-
mit. Galileu vinte nga një familje e
thjeshtë. Babai i tij ishte muzikant
me pasion për matematikën. Këtë
ia përçoi të birit. Kur Galile Galileu
vdiq në moshën 78 vjeçare, ai ishte
një astronom i famshëm, matema-
ticien, fizikan dhe filozof.

FËMIJË I RILINDJES
Që shumë herët Galile Galileu

është i vetëdijshëm për origjinën e
tij të thjeshtë. Por ai e konsideron
veten gjenial në matematikë, edhe
pse i ndërpreu studimet e mate-
matikës. Galileu është një fëmijë i
vërtetë i kohës së tij. Evropa po
emancipohej nga mendësia e Me-
sjetës dhe po e kthente vështrimin
nga arritjet dhe traditat e antikite-
tit. Humanistët përqendrohen te
njeriu dhe jo më te Zoti. Në vend
që të spekulojnë rreth së mbinatyr-
shmes, ata studiojnë natyrën.
Bëjnë matje, llogaritje, eksperi-
mente. Edhe Galileu infektohet
nga interesi për shkencat e natyrës
dhe ndikon ndaj tyre në mënyrë të
konsiderueshme. Ai jep mësim në
universitetet e Pizës dhe të Pa-
dovës, jep mësim privat, më vonë
edhe si matematicien në oborrin e
familjes Mediçi në Firence. Kjo e
favorizon karrierën e tij, sepse di-
nastia Mediçi pati influencë. Firen-
ce po kthehej në një qendër me
një koncept të ri për jetën.

ARISTOTELI ISHTE DJE
Galileo konsiderohej njeri i vë-

shtirë dhe imponues. “Ai rrallë u
shmangej grindjeve dhe në pre-
zantimet e tij në oborre nuk i kur-
sente lëvdatat për veten”, thotë
Wilhelm Schmidt-Biggemann,
profesor i historisë dhe filozofisë
në Berlin. Dhe Galileu kishte plane
të mëdha: “Ai dëshironte të
kundërshtonte filozofinë e Aristo-
telit dhe zhvilloi një filozofi meka-
nike mbi natyrën”, thotë Schmidt-
Biggemann në intervistë për
Deutsche Welle-n. Ndërsa Aristo-
teli e vështron lëvizjen si diçka or-
ganike, si diçka që vjen prej forca-
ve të brendshme, Galileu e
interpreton lëvizjen si një fenomen
mekanik. 

Konkluzioni tij: lëvizjet tokëso-
re dhe qiellore drejtohen nga të
njëjtat ligje dhe kështu që mund të
llogariten. Kur ai arrin të zhvillojë
më tej teleskopin e shpikur në Ho-
landë, bën vëzhgime të çuditsh-
me: Hëna ka një sipërfaqe të
vrazhdë, Dielli njolla, Saturni një
formë të parregullt, Jupiteri katër
hëna dhe Kashta e Kumtrit nuk
është mjegull, por një grumbull
yjesh të shumtë! Më në fund ai
shikon se Venusi tregon disa faza
dhe kështu ai mendon se mund të
vërtetojë se Venusi rrotullohet
rreth Diellit dhe jo Tokës.

LËNDIM I NJERËZIMIT 
DHE I VATIKANIT

Galileu këmbëngul në vërtetë-
sinë e sistemit heliocentrik, sipas të
cilit Dielli është në qendër të uni-
versit dhe vendbanimi i njeriut
është vetëm një ndër shumë pla-
netët, që rrotullohen rreth tij. Ideja
nuk është e re. Galileo bazohet në
konceptet e antikitetit, që përfa-
qësoheshin kryesisht nga pitago-

rianët. 
Në fillim të shekullit 16-të

është Nikola Koperniku, i cili e për-
qafon këtë ide. Megjithatë ai nuk
mund ta provojë teorinë e tij në
mënyrë empirike. Nuk është
pjekur ende koha për pikëpamje,
që relativizojë rolin e njeriut dhe të
Zotit, sepse kontrasti me përfytyri-
min kishtar dhe biblik për kozmo-
sin është shumë i madh. Psikoa-
nalisti Sigmund Freud i cilësoi më
vonë zbulime si ky, që e kthejnë
me kokë poshtë përfytyrimin e
njerëzimit për vetveten, “fyerje për
njerëzimin”. 

Sidomos Kisha e pushtetshme
katolike nuk është fort e kënaqur
me botëkuptimin e Galileut. Dy
herë ajo e thërret studiuesin para
gjyqit të inkuizicionit. Galileu
tërhiqet për shkak të kërcënimit
me tortura. Në fund Galileu dë-
nohet me arrest shtëpie, edhe për
këtë ndihmojnë kontaktet me fa-

miljen Mediçi, sepse ai nuk është
më dokushdo. Ai e kryen dënimin
në një vilë të bukur pranë Firen-
ces, ku vdes më 8 janar 1642. Kisha
Katolike e rehabilitoi atë në vitin
1992.

AKTUAL EDHE SOT
Çfarë mbetet nga Galile Gali-

leu? Pa dyshim që shumë prej pikë-
pamjeve të tij kanë triumfuar. “Më
e rëndësishmja është matemati-
zimi i tërë lëvizjes, shoqëruar me
vëzhgim, si përmes teleskopit. Kjo
ka të bëjë diçka me astronominë e
sotme”, shpjegon Schmidt-Bigge-
mann. Kozmosi përmes tij është
bërë objekt i shkencës. Por a
zgjidhet gjithçka me llogaritje dhe
teknikë? Idetë e Galileos janë edhe
sot më të diskutueshme, nga sa
mendohet.

GISHTI TREGON 
NË DREJTIM TË ROMËS

Kur u pyet në lidhje me inkuizi-
cionin, ai tha: “Shkrimi i Shenjtë
kishte qëllim t’i mësonte njerëzit si
të shkonin në parajsë, jo si shkon
parajsa”. Galileu mbeti një katolik
i devotshëm deri në vdekje, por
kurrë nuk u martua me mamanë e
tre fëmijëve të tij. Në vitin 1617, Ga-
lileu bleu një vilë në perëndim të
Florences, për të qëndruar pranë
manastirit të vajzave. Për shkak se
lindja e paligjshme e vajzave do ta
autorizonte shtetin t’i kërkonte
para, të cilat ai nuk dëshironte t’i
paguante, vajzat nuk kishin
zgjedhje tjetër, por të qëndronin
në manastir për gjithë jetën. Ajn-
shtajni ishte admiruesi më i madh
i Galileut. “Gjithë njohuria e reali-
tetit fillon nga eksperienca dhe
përfundon në të”, shkroi Ajnshtaj-
ni. “Supozimet që vijnë nga mje-
tet logjike janë krejtësisht boshe
në lidhje me realitetin. Për shkak
se Galileu e kuptoj këtë, ai është

babai i fizikës moderne dhe i
shkencës moderne së bashku. Si-
pas legjendës, Galileu filloi të stu-
dionte lavjerrësin ndërsa shihte
llambën që lëkundej në katedralen
e Pizës. Për shkak se i kreu eksperi-
mentet në ajër, ai besoi (gabimi-
sht) se perioda e pendulumit është
konstante. Galileu nuk arriti kurrë
të ndërtonte një orë lavjerrësi.

Galile Galileu, prifti që
vetëm prift nuk ishte!

Njeriu nuk 
është qendra e
universit. Ai
është vetëm
banor i një
planeti, që
rrotullohet rreth
Diellit. Me këto
teza Galile
Galileu shokoi
dikur kishën në
kohën e tij

Një qind vite pasi kishte
vdekur, kur trupi i tij u lëviz
për t’u rivarrosur, një
admirues i rrëmbeu gishtin e
mesit të dorës së djathtë si
kujtim. Gishti i Galileut tani
ndodhet në Muzeun e
Historisë së Shkencës në
Florence, Itali 

GISHTI I GALILEUT 

Galileu u dërgua në një
manastir jezuit për të
studiuar mjekësi. Por pas
katër vitesh ai njoftoi se
kishte gjetur thirrjen: donte
të bëhej një murg. Babai i tij
e tërhoqi, por jo para se
Galileu të bashkohej me
urdhrin fetar, duke u bërë
kështu një prift pa veladon
për gjithë jetën 

PRIFTI PA VELADON 

Nicolaus Copernicus kurrë nuk i shkroi teoritë e tij, nga frika
se do të vinte në rrezik pagën e ditës duke punuar për Kishën
Katolike. Për shkak se nxiti teorinë e Kopernikut, Galileu u
dënua me burg të përjetshëm, por më pas u reduktuar në
arrest shtëpie. 

TELESKOPI I KOPERNIKUT 

Lufta e Parë Botërore, e cila u
zhvillua mes viteve 1914 1918, është
cilësuar si lufta më shkatërrimtare
që njohu historia njerëzore, edhe
pse shumë dëshmi dhe fakte të saj
u zbehën nga shpërthimi i Luftës
së Dytë. Për asnjë luftë në historinë
e njerëzimit nuk ka patur kaq
shumë të panjohura dhe mite se
sa Lufta e Parë. Për ushtarët që luf-
tuan në të, ajo është konsideruar si
më e mirë në disa mënyra dhe më
e keqe në disa të tjera. 

- Ushtaraku i parë amerikan i
vrarë në tokën evropiane u vra nga
gjermanët (Norvegji 1940).

- Ushtaraku më i ri amerikan
ishte 12 vjeç dhe quhej Calvin
Graham. Ai u plagos gjatë luftime-

ve dhe më pas u shkarkua, pasi ki-
shte gënjyer për moshën e tij të vër-
tetë. (Përfitimet e tij ishin miratuar
më pas me një akt të Kongresit).

- Më së shumti, ushtarakët e
SHBA-së vdiqën në Korpusin e Ma-

rinës. Ndërsa i kërkohej të përfun-
donin me sukses 30 misione, shan-
si i tyre për t’u vrarë ishte 71% dhe
kjo jo për shkak se sulmusesit ishin
të pafuqishëm. U përdorën 4 tonë
bomba dhe 1.5 tonë municione mi-

traloz. Nga ana tjetër, forcat ajrore
të SHBA-së kanë qëlluar 6096
avionë luftarakë me 12700 të shtë-
na për secilin.

- Në përgjithësi, nuk kishte
asnjë pilot mesatar luftarak. Ato
ose ishin ekspert, ose ishin objektiv.
Për shembull, piloti japonez Hi-
royoshi Nishizawa kishte qëlluar
mbi 80 avionë.

- Kur ushtritë aleate arritën
Rhein, gjëja e parë që burrat bënë
ishte të urinonin në të. Ky veprim
ishte bërë edhe nga Winston Chur-
chill dhe gjenerali Patton, i cili
madje është fotografuar duke kryer
veprimin.

- Rusët shkatërruan mbi 500
avionë gjerman përmes ajrit,

madje ndonjëherë edhe duke pa-
struar fushat e minuara për të mar-
shuar mbi të. “Duhet një njeri i
guximshëm që të mos jetë hero në
Ushtrinë e Kuqe”, thoshte Joseph
Stalin.

- Kur ushtria amerikane zbarkoi
në Afrikën e Veriut, midis pajisjeve
të sjella në breg ishin edhe 3 bimë
prej të cilave krijohet Coca-Cola.

- “MISS ME” ishte një pajisje e
ngjashme me helikopterin, por në
gjendje të paarmatosur. Fillimisht
ishte ideuar nga gjermanët, por
pasi një pilot amerikan e pa, ame-
rikanët nuk ngurruan të ndërtonin
një helikopter të ngjashëm.

- Shumica e anëtarëve të Waf-
fen SS nuk ishin gjermanë.

Fakte të pabesueshme rreth Luftës së Dytë Botërore
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Për shkak të natyrës së ashpër
të territorit të tyre si dhe të karak-
terit të tyre gjysmë të egër shqip-
tarët nuk u janë nënshtruar në
masë të madhe turqve dhe presin
vetëm për një sinjal nga Perëndimi
për t'u ngritur kundër sundimit
turk - kështu shkruante në vitin
1672 Gottfried Wilhelm Leibniz
(Lajbnic) në një nga shkrimet e tij
të njohura në lidhje me popullsitë
e krishtera në Perandorinë Osma-
ne, transmeton DW. Interesi i en-
ciklopedistit dhe filozofit gjerman
nuk lidhej pra vetëm me gjuhën
shqipe, sikurse njihet Lajbnici krye-
sisht në historinë e albanologjisë,
por edhe me shqiptarët si popull
dhe trevat e tyre.

INTERESI PËR GJUHËN SHQIPE
Në disa letra në periudhën

1704-1715 Gotfrid Vilhelm Lajbni-
ci ka shprehur disa mendime rreth
diakronisë së gjuhës shqipe. Me
shënimet e tij për prejardhjen e
gjuhës shqipe, për përkimet dhe
marrëdhëniet e saj me gjuhë të
tjera indoeuropiane dhe njëkohë-
sisht për mëvetësinë e saj nga
gjuhët sllave apo greqishtja, ai
nxiti në radhët e studiuesve deba-
tin shkencor për origjinën e gjuhës
shqipe dhe vendin e saj në fa-
miljen e gjuhëve indoeuropiane.
Po ashtu ai është edhe nismëtari i

tezës së origjinës ilire të gjuhës
shqipe.

POPULLI DHE TREVAT E
SHQIPTARËVE

I pajisur me dije të mëdha en-
ciklopedike shënimet për shqip-
tarët dhe trojet e tyre gjenden që në
shkrimet relativisht të hershme të
Lajbnicit. Por më pas shqiptarët do
të zënë vend në shkrimet e tij poli-
tike me një synim të caktuar. Fjala
është për Perandorinë Osmane dhe
parandalimin e rrezikut prej turqve
për Evropën dhe për mundësinë e
përfshirjes së popullsive të krishte-
ra, ndër të tjera edhe të shqiptarëve
të krishterë, në luftë kundër Portës
së Lartë. Pas këtij shkrimi në vitin
1672, ai merret më intensivisht me
shqiptarët gjatë një qëndrimi në
Vjenë në periudhën 1688-1689.

RAST I FAVORSHËM PËR PORTËN
E HABSBURGËVE

Në një memorandum për kaize-
rin austro-hungarez Leopoldi I, në

shtator 1688, ai pasi përshkruan hi-
storinë e vendit dhe të shqiptarëve
nga antikiteti deri tek lufta e tyre
dhe e Skënderbeut kundër turqve,
ai thotë se tani është një rast i favor-
shëm për Portën Habsburgase që
ta përfshijnë këtë vend të mrekul-
lueshëm përgjatë Adriatikut në ter-
ritorin e perandorisë. Si arsye ai sjell
jo vetëm pozitën strategjiko-poli-
tike të këtij rajoni, që do t'i hapte
Perandorisë Austro-Hungareze
hapjen e një rruge të re tregtare de-
tare, por edhe tokat pjellore të rajo-

nit, leshin shqiptar që nuk është
aspak më pak i vlefshëm se ai
spanjoll dhe që mund të përdoret
për prodhimin e veshjeve dhe ush-
tarët që mund të rekrutohen në ato
zona, të cilët pasi të kenë mësuar të
respektojnë urdhrat dhe t'i binden
disiplinës sipas modelit perëndi-
mor, nuk do të mbeteshin pas të
tjerëve.

JO VETËM INTERESA SHKENCORE
Nga këndvështrimi i sotëm ky

memorandum ka orientim kolonia-

list apo imperialist, aq më tepër që
zhvillimet e mëvonshme politiko-
ushtarake në Ballkan dhe politika
e zgjerimit e Portës Habsburgase
përkojnë në shumë pika me idetë e
Lajbnicit. Duke përshkruar pozitën
e favorshme strategjike dhe përfiti-
met e mundshme tregtare për të
tërhequr vëmendjen e Habsburgë-
ve për Ballkanin Perëndimor, Lajb-
nici duket se synon jo vetëm çliri-
min e këtij rajoni prej osmanëve,
por edhe përfshirjen e tyre nën pro-
tektoratin e Portës Habsburgase. Ai
vetë duket se, si edhe ndonjë stu-
diues tjetër më vonë, ka dashur t'i
shfrytëzojë ambiciet politike të mo-
narkisë austro-hungareze për të
nxitur karrierën e tij dhe për të fi-
nancuar studime të mëtejshme.

Në periudhën kur përpiloi këtë
memorandum enciklopedisti dhe
filozofi Lajbnic synonte të tërhiqte
vëmendjen e Perandorit -kaizerit
Leopoldi I për të kapur ndonjë pozi-
cion të përshtatshëm në oborrin pe-
randorak të Austro-Hungarisë.

Karakteri gjysmë i egër
dhe trim i shqiptarit!
Interesi i enciklopedistit
dhe filozofit gjerman nuk
lidhej vetëm me gjuhën
shqipe, sikurse njihet
Lajbnici, por edhe me
shqiptarët si popull dhe
trevat e tyre

Fjala është për
Perandorinë Osmane dhe
parandalimin e rrezikut
prej turqve për Evropën
dhe për mundësinë e
përfshirjes së popullsive
të krishtera, ndër të tjera
edhe të shqiptarëve të
krishterë, në luftë kundër
Portës së Lartë. Pas këtij
shkrimi në vitin 1672, ai
merret më intensivisht
me shqiptarët gjatë një
qëndrimi në Vjenë në
periudhën 1688-1689

Quhet magnetoreception (re-
ceptor magnetik ) dhe i referohet
aftësisë për të perceptuar fushën
magnetike. Shumë kafshë e për-
dorin për të gjetur rrugën në di-
stanca të largëta duke u lidhur me
fushën magnetike të tokës. Bre-
shkat e ujit, bletët, delfinët, zogjtë
migrues etj të gjithë kanë një bu-
sullë magnetike që u lejon të për-
dorin informacionin e koduar në
fushën magnetike. 

Megjithatë, shkencëtarët nuk
dinë shumë rreth kësaj, si e përdo-
rin, si e ndjenjë dhe çfarë informa-
cioni marrin, të gjitha këto pyetje
janë ende pa një përgjigje konk-
rete dhe të vërtetuar shkencërisht.
Ajo që dihet është se të gjitha këto
fusha magnetike mund të përdo-
ren jo vetëm për të orientim për
disa specie. Sipas Joe Kirschvick,
gjeofizikanti nga Instituti Kalifor-
nian i Teknologjisë, i cili aktualisht

po teston njerëzit për shqisë ma-
gnetike, kjo e fundit është pjesë e
historisë tonë evolucionare. Sipas
tij, magnetorecepsioni mund të
jetë shqisa jonë primitive. Në një
studim të publikuar së fundmi në
revistën shkencore Nature Com-
munications, Kirschvick sugjeron
se një proteinë që ndodhet në re-

tinën e njeriut, kur vendoset tek
mizat e frutave ka aftësinë për të
detektuar fushë magnetike. 

Sipas tij, kjo shërben si një sen-
sor magnetik, megjithatë nuk
dihet nëse njerëzit e përdorin në
këtë mënyrë aktualisht. Duke fo-
lur për “LiveScience”, Steven Rep-
pert, nga Universiteti i Massachu-

setts tha se kjo shtron pyetjen që
ndoshta duhet ta rimendojmë çë-
shtjen e shqisës së gjashtë. Ajo be-
sohet se është shumë e rëndësish-
me për mënyrën sesi kafshët
migrojnë, ndoshta kjo proteinë
mund të jetë duke luajtur një funk-
sion të rëndësishëm për të ndjerë
fushën magnetike tek njerëzit.

Përdorimi i rregullt i lindjeve
me prerje cezariane po ndikon në
evolucionin njerëzor. Gjithmonë
e më shumë nëna tani e kanë të
nevojshme këtë procedurë për
shkak të ngushtimit të zonës së
tyre të legenit thonë shkencëtarët
austriakë dhe gjasat që ky trend të
vazhdojë janë në rritje. Rastet kur
për këtë arsye fëmija nuk mund
të ketë një lindje normale janë rri-
tur nga 30 në 1000 lindje që ishin
në vitet 60 në 36 në 1000 lindje që
regjistrohen sot. Genet përgjegjë-
se për këtë fenomen nuk do të ka-
loheshin dot nga nëna tek fëmija
thonë ekspertet, pasi në kushte të
tjera, të dy ata që do të vdisnin

gjatë lindjes.  
Për doktor Philipp Mitte-

roecker, kreu i departamentit të
teorisë së biologjisë në Universite-
tin e Vjenës, ekziston një pyetje e
koklavitur kur vjen tek të kuptua-

rit e evolucionit të njeriut. “Përse
është kaq i lartë numri i rasteve
kur fëmija nuk arrin të zbresë për
një lindje normale. Pa ndërhyrjet
moderne, probleme të tilla ishin
shpeshherë vdekjeprurëse dhe në

perspektivën e evolucionit, ky hyn
tek seleksionimi natyror. Gratë me
legen të ngushte nuk do t’i mbije-
tonin dot lindjes përpara 100
vjetëve. Por tani ato ia dalin dhe
gjenet e tyre ua përcjellin vajzave
të veta”, shprehet Philipp Mitte-
roecker. 

Koka e një bebeje njerëzore
është e madhe krahasuar me ato
të gjitarëve të tjerë, që do të thotë
se kafshë si shimpanzetë mund të
lindin relativisht me lehtësi. Feno-
meni sidoqoftë ka limitet e tij e si-
pas eksperteve, vështirë të ndodhë
që një ditë, metoda cezariane të
kthehet në domosdoshmëri për
shumicën e foshnjave.

Fëmijët e
duhanpirësve
rrezikohen nga
sëmundjet e
mushkërive
Fëmijët, prindërit e të cilëve pinë
duhan, rrezikohen më shumë
nga sëmundjet kronike të mu-
shkërive, paralajmërojnë
shkencëtarët. Ekspozimi ndaj ty-
mit të duhanit për dhjetë ose më
shumë orë në javë rrit rrezikun e
vdekjes nga sëmundja e zemrës
ishemike me 27 për qind. Rre-
ziku i goditjes është 23 për qind
më i lartë dhe 42 për qind i së-
mundjeve pulmonare obstrukti-
ve kronike, krahasuar me njerë-
zit që jetojnë me
jo-duhanpirësit. Pasoja e konsu-
mimit pasiv të cigareve në fë-
mijëri është vdekja e 7.000 deri
në 100.000 jo-duhanpirës të rri-
tur në vit. Ekspertët thonë se
ndërprerja e pirjes së duhanit
është mënyra më e mirë për të
mbrojtur një fëmijë nga efektet
e këqija të duhanit. Studimi
shkencor u krye në 70.900 jo-
duhanpirës të rritur, dhe rezulta-
tet u publikuan në “Journal of
American Medicine Preventive”.

Suedia çdo vit
ka nevojë për 64
mijë emigrantë
të rinj
Suedisë për çdo vit i duhen nga
64 mijë emigrantë të rinj në
mënyrë që të pengohet ndalimi
i rritës ekonomike shkaktuar
me mungesë të fuqisë profesio-
nale punëtore. Kështu njof-
tohet nga Enti i Suedisë për
Punësim. Raportohet se drejto-
ri i përgjithshëm i Entit Michael
Sjoberg ka thënë se mungesa e
fuqisë punëtore profesionale,
vitin që vjen mund ta dëmtojë
shumë Suedinë. Shtohet se
mungesa e numrit vendorë të
punëtorëve ekspertë, shton ne-
vojën e pasjes së punëtorëve të
huaj. Shkalla e natalitetit në
Suedi është shumë e ulët, ta-
shmë shumë kompani kanë
mungesë punëtorësh.

Higjiena e tepruar tek fëmijët në
vitin e parë të jetës, mund të
ndikojë në zhvillimin e sëmundje-
ve të rënda. Sipas studimeve të
fundit britanike, lufta e paepur
kundër mikrobeve mund të
shkaktojë dëme të rënda në orga-
nizmin e më të vegjëlve. Instituti i
Kërkimeve Kancerogjene në
Londër pas shumë studimesh kë-
shillon që duhet lejuar kontakti i
bebes me çdo gjë që e rrethon për
të stimuluar një zhvillim korrekt të

sistemit imunitar. Sipas statistika-
ve, 1 në 2000 fëmijë preket nga
leukemia dhe rezulton se një ndër
shkaqet kryesore, është pikërisht
higjiena e tepruar. Mjekët që kanë
kryer 30 vjet studime mbi fëmijët
e sëmurë me leucemi, shpjegojnë
se sëmundja ka origjinë në tre
faza që ndjekin njëra tjetrën. E
para është një modifikim apo ga-
bim në ADN, që mund të jetë
krijuar që në barkun e nënës, më
pas është higjiena e tepruar dhe së

fundi një infeksion qoftë edhe i
thjeshtë, që shkakton shpërthimin
e sëmundjes, veçanërisht në ra-
stet akute. Pra bebet duhet të
prekin edhe mikrobe, të bëhen pis,

sepse kështu do të forcohet siste-
mi i tyre imunitar e do të jenë më
të shëndetshëm, pasi njeriu ka lin-
dur në natyre dhe duhet të vazh-
dojë të qëndrojë pranë saj.

Lërini bebet të bëhen pis!

Lindjet cezariane po ndikojnë në evolucion njerëzor!

Njerëzit kanë një
shqisë të gjashtë…

Në një studim të
publikuar së fundmi në
revistën shkencore
Nature
Communications,
Kirschvick sugjeron se
një proteinë që
ndodhet në retinën e
njeriut, kur vendoset
tek mizat e frutave ka
aftësinë për të
detektuar fushë
magnetike



Alberto Pellai, babai i 4 fëmijë-
ve, psikoterapist dhe mjek si edhe
njëkohësisht autor i botimit “Ba-
ciare, dire, fare. Cose che ai maschi
nessuno dice”, shprehet se në
rritjen e fëmijëve djem prindërit
duhet të ndjekin të paktën 5 rre-
gullat e mëposhtme për t’i bërë ata
të aftë për të zgjedhur në jetë, të
aftë për të dashur mbi të gjitha ve-

ten e tyre, të aftë për të gjetur me
lehtësi rrugën e drejtë e kështu me
radhë. Ja çfarë sugjeron ai:

- Mos i thoni vetëm se është i
fortë. Ai ka nevojë edhe të mësojë
të qajë, ka nevojë edhe të mësohet
të kërkojë ndihmë. Ju nuk duhet
ta privoni nga shprehja dhe përje-
timi i të gjitha emocioneve që i
përkasin njeriut.

- I jepni mundësinë të përje-
tojë emocionet negative. Ju duhet
ta lejoni fëmijën tuaj të ndiejë
edhe emocione të tilla si frika dhe
melankolia, të ndihesh i trishtuar
nuk është vetëm ndjesi e vajzave.
Në këtë mënyrë ju i mësoni djalit
tuaj të shprehë në mënyrë jo të
dhunshme emocionet e tij negati-
ve.

- Mos bisedoni vetëm për
makina dhe futboll. Ju duhet të bi-
sedoni me fëmijën në lidhje me
argumente që do të ngjallin inte-
res tek ai. Edhe pse ata zakonisht
parapëlqejnë tema që kanë lidhje
me sportin dhe makinat, ju duhet
të flisni edhe në lidhje me tema të
tilla si: gjeografia, bota e kafshëve,
personazhet e librave etj.

- I flisni në lidhje me puberte-
tin. Fëmija duhet të dijë si do të
jetë zhvillimi i tij fizik, duhet të dijë
diçka rreth seksit. Mbi të gjitha ai
duhet të mësojë nga ju se
marrëdhëniet seksuale duhet të
kryhen në mënyrë të mbrojtur jo
vetëm për të evituar një shtatzëni
të mundshme, por edhe për të evi-
tuar një sëmundje. Ai duhet të më-
sojë nga ju se marrëdhëniet sek-
suale kryhen vetëm me dëshirën
e të dy personave.

- Mos e lini fëmijën pa kontroll
në botën virtuale. Pornografia
është tepër e rrezikshme për zh-
villimin dhe edukimin seksual të
fëmijës, për këtë arsye ai duhet të
navigojë në mënyrë të kontrolluar.
Fëmija juaj duhet të mësojë nga
ju se figura femërore respektohet
dhe nuk luan një rol dytësor në
jetën seksuale.

Përdorimi i biberonit gjatë muaj-
ve të parë të jetës të një foshnjeje
është thuajse i paevitueshëm. Kjo
ndodh pasi bebet lindin me refleksin
e thithjes. Me siguri disa prej jush
mund të kenë pasur fatin të shohin
ekografi ku shfaqet një fetus me gisht
në gojë.  Biberoni i ndihmon fëmijët
të flenë, të qetësohen kur janë në kul-
min e qarjeve apo të mos ndihen
vetëm kur nuk kanë mamanë pranë.
Por sado miqësor të jetë ky aksesor, fë-
mijët nuk hezitojnë që ta hedhin
përdhe. Është praktikë shumë e

zakonshme që një nënë ta pastrojë
fillimisht në gojën e saj dhe më pas
t’ia japë të voglit. Ky veprim që ndosh-
ta dikujt nuk i duket higjenik, ka
shumë rëndësi për shëndetin e fo-
shnjës. Sipas një studimi shkencor të
publikuar në revistën “Pediatrics”, nga
goja e nënës del një bakter i shëndet-
shëm që mbron foshnjat nga alergjitë
e ndryshme dhe forcon sistemin e tyre
imunitar. K12 parandalon zhvillimin e
mikrobeve në florën orale të fëmijëve,
duke ngritur një mur mbrojtës për të
gjithë bakteret e ambientit.  Në këtë

studim morë pjesë 184 fëmijë të mo-
shës 4-24 muajsh. Ata duhet të për-
dornin biberonin gjatë dy muajve të
studimit, ndërkohë që nënat e tyre
duhet t’i pastronin me ujë të rrjedh-
shëm ose në gojën e tyre. Në fund u
vu re që foshnjat e nënave të cilat ki-
shin pastruar në gojë biberonët ishin
më pak të rrezikuar të prekeshin nga
ekzema, intoleranca ushqimore dhe
astma. Bakteri i dobishëm K12, që
gjendet në pështymën e nënës, ndih-
mon po ashtu në dhimbjet e fytit dhe
infeksionet e veshit.

Beteja e prindërve sot është
dëshira e fëmijëve për të pasur
një telefon celular. Një studim i
ri ka zbuluar se një në tetë fëmijë
në Mbretërinë e Bashkuar kanë
një telefon deri në kohën që ata
mbushin tetë vjeç. Ndërsa mosha
më e zakonshme kur fëmijës i je-
pet telefoni i parë është
njëmbëdhjetë vjeç. Shumica e
prindërve përmendin sigurinë si
arsye më të zakonshme për dhë-
nien e një telefoni fëmijës, por
23% e prindërve pranojnë dhë-
nien thjesht sepse shokët e fë-
mijës së tyre kanë një të tillë.

- I pyesni pse ata kanë nevojë
për një telefon. Për shumë fëmijë,
të cilët u bëjnë presion prindërve
për një celular, motivimi kryesor
është se të gjithë në shkollë kanë
një të tillë. Pra, pyesni fëmijën
tuaj pse ata e duan atë, përtej
përpjekjes për t’u përshtatur me
turmën. Në qoftë se ata tashmë
kanë një tabletë, i pyesni se çfarë
funksionaliteti ka telefoni, që ta-
bleti i tyre nuk ka.

- Shpjegojini koston. Një
smartphone nuk është aspak një
investim të lirë. I shpjegoni fë-
mijës koston dhe zhvilloni një
plan, për mënyrën sesi ata mund
ta përfitojnë atë.

- Afrojini telefonin tuaj. Pra,
për të shpëtuar veten nga kostot,
i lejoni që të përdorin telefonin
tuaj në një afat të caktuar kohor.

- Bindini. Shpjegojuni atyre
kur mendoni se është e përshtat-
shme që ata të kenë një telefon.

- Zgjidhni një ditëlindje për
t’ia dhuruar. Fëmija do ta mirë-
presë këtë zgjidhje dhe ju do të fi-
toni kohë.

Si të bindni
fëmijët që mos
t’iu përdorin
telefonin

Bakteret e pështymës së nënës ndihmojnë problemet e foshnjave

Kultivimi i domateve për qëllime ko-
merciale në dekadat e fundit ka çuar në
humbjen graduale të shijes së saj të
veçantë, ndërsa shkencëtarët kanë konfir-
muar tashmë se kjo nuk ka ndodhur rastë-
sisht. Një ekip ndërkombëtarë i ekspertëve
ka studiuar rreth 400 lloje të domates, nga
modernet deri te më të vjetrat, për të për-
caktuar se çfarë po ndodhë me zarzavaten
më të njohur në botë. Ata gjetën se dekadat
e tëra të kultivimit të domates sa më të
madhe dhe më rezistente çoi në humbjen e
13 kimikateve që ndikojnë në shijen e saj të
veçantë. Shkencëtarët kanë gjetur ndryshi-

me specifike gjenetike që çuan në të. Ek-
spertët thonë se prodhuesit e farërave lehtë
mund të vijnë te gjendja e mëparshme ash-
tu që domatet në supermarkete të jenë për-
sëri të shijshme me aplikimin e teknikës të
kryqëzimit të sorteve. Procesi do të jetë i
ngjashëm me pllenimin natyrorë, vetëm se
do të kryhej në laboratorë. Shkencëtarët do
të përzienin varietetet modern të domate-
ve me varietetet e vjetra dhe të ndajnë
bimët që janë më të afërta me atë që dëshi-
rojnë. Pas disa brezave, rezultati do të ishte
një domate më me shije, e bërë pa
ndërhyrjen e diskutueshme në gjene.

Pse domatet e kanë humbur shijen?

Pesë gjëra që duhet t’i
flisni me djalin tuaj

Mos e lini
fëmijën pa
kontroll në 
botën virtuale.
Pornografia
është tepër e
rrezikshme për
zhvillimin dhe
edukimin
seksual të
fëmijës, për këtë
arsye ai duhet të
navigojë në
mënyrë të
kontrolluar

I pavdekshëm
dhe hyjnor
kujtimi ndaj
babait tonë
Trashëgiminë personale e lë
çdo mendje e kohërave. Disa
lënë vepra, e të tjerëve ju kuj-
tohen vetëm thëniet. Të paktë
janë ata që lënë të dyja bashkë,
vepra dhe thënie të mira, e ne
patëm fatin që shtyllën e fa-
miljes ta kishim "të bekuar" me
virtytet më të larta njerëzore.
Mes brezit të përvuajtur të inte-
lektualëve dibranë, me meritë
qëndron emri i Nazmi Kolarit, i
cili u lind në një familje dibrane
me tradita dhe kulturë, në vitin
1924.  Shkollimi i zbuloi
mendjemprehtësinë dhe ambi-
ciet e kërkimit të diturisë. Jeta e
njohu me shumë "fate" të rezer-
vuara për brezin e tij, të cilat
mbase ia zgjeruan horizontin e
njohjes së historisë të vendit.
Leximi dhe ndjekja e vazhdue-
shme e shtypit, ishin "ushqimi" i
kalitjes së intelektit të tij, të re-
flektuar pastaj në shoqërinë që
e rrethonte. Të dalluar mes mi-
qsh e bëri, pastërtia dhe elegan-
ca, moslejimi i gabimeve, matja
e fjalëve dhe mendimeve, idetë
emancipuese e përparimtare,
veçanërisht momentet e
ndarjes së drejtësisë ndershmë-
risht. Duke u bazuar në vlerat e
tij, disa miq veçojnë se "gjithë
shpirtrat e njerëzve janë të pav-
dekshëm, por Nazmiu do jetë i
pavdekshëm dhe hyjnor". 
Pavarësisht rrethanave speci-
fike-ekonomike të kohës, ai ar-
riti që të shkollojë pasardhësit e
tij në profesione të ndryshme,
të cilët i shërbejnë Dibrës e më
gjerë me përkushtim, duke gë-
zuar respektin e të gjithëve.
Kulturën e traditat e vendit i
promovoi nëpër manifestime të
ndryshme, veçmas luajtja e val-
les dyshe dibrane, për të cilën u
bë mjeshtër i vërtetë popullor,
duke u radhitur në plejadën e
artistëve popullorë dibran. Këtë
9 shtator, përkujtohet në 20 vje-
torin e ndarjes nga kjo jetë, si
personalitet i shquar nga gjithë
ata që e njohën, veçanërisht
nga ne, pasardhësit e tij, si një
falënderim për imazhin dhe re-
spektin që la si trashëgim e kre-
nari. (Arsim Kolari)

Udhëtimi i vajzës nga Shkupi
drejt Indisë nuk ishte i lehtë. Një
nga ndalesat ishte Zagrebi, ku ajo
qëndroi në familjen katolike sh-
qiptare , mike të Kolë Bojaxhiut (i
ati). Ashtu siç kujtojnë shumë
njerëz që kanë jetuar në atë kohë,
sipas biografit të Nënë Terezës
Dom Lush Gjergji, Drania, Agia
dhe Gonxhja ishin të rrethuara me
miq. Shumë miq dhe të afërm vi-
nin për t’i vizituar dhe ato vetë dil-
nin në qytet për të vizituar kishat,
katedralen, muzeun, teatrin. Por,
mbi të gjitha, ato luteshin dhe
llafoseshin me njëra tjetrën, sepse
e njenin se koha për ti thënë lam-
tumirë njëra tjetrës po afrohej.

Koha po kalonte dhe ato kishin
aq shumë gjëra për të thënë, për të
bërë, dëshirën për të mbetur ba-
shkë përjetë. Drania dhe Agia
pritën po ashtu edhe ditën e 13 te-
torit 1928, nisjen nga Zagrebi për
në Dublin me tren. Drania ishte
shumë e gëzuar kur arriti Betina
Kajn, një vajzë sllovene. Ajo do të
nisej me Gonxhen për misione në
Indi. Udhëtimi i parë nga Shkupi
në Zagreb ishte më pak i lodh-
shëm, si për shkak se e ëma dhe e
motra ishte me të, e po ashtu edhe
nga që udhëtimi ishte brenda Ju-
gosllavisë, prandaj edhe jo aq i
gjatë si ai nga Zagrebi në Dublin.
Tani udhëtimi ishte vërtetë i gjatë
dhe i rëndë, në kushte shumë
jokonforte dhe jo shumë të sigur-
ta. Ato duhet të kalonin Austrinë,
Zvicrën, Francën dhe pastaj Kana-
lin anglez në një anije të vjetër, për
në Londër e pastaj të vazhdonin
për në Dublin.

Agia dhe Drania u kishin
rrëfyer më vonë të afërmeve të tyre
lidhur me nisjen nga Zagrebi për
në Dublin. “Ditët në Zagreb kalo-
nin me nxitim. Unë nuk ia shkoqja
kurrë sytë, natë e ditë duke u p-
përpjekur të vëreja çfarëdo ndry-
shimi në të. Gonxhja dukej mjaft e
qetë, e lumtur, ndonëse

nganjëherë paska e ngarkuar ,
mbase për shkak se duhej të nisej
në këtë udhëtim të gjatë. Herë
herë i jepja ndonjë këshillë, kurse
ajo ma kthente me buzëqeshje, siç
bënte gjithmonë. Të premtoj Nëna
Loke se unë do të japë çdo gjë nga
vetja. Do ta kujtoj gjithnjë këshil-
lën tendë, por mbi të gjitha mirë-
sinë dhe dashurinë tënde…”

Në stacionin e Zagrebit nuk ki-
shte turmë njerëzish si ajo në
Shkup. Aty gjendeshin vetëm nënë
Drane dhe motra e saj Age, disa
miq të afërm, të cilët as nuk qanin
dhe as brohorisnin si ata në Shkup,
por shoqëronin Gonxhen në he-
shtje. Dëgjohej vetëm zëri i hapa-
ve, pastaj vërshëllima e trenit, që
ua bënte me dije udhëtarëve se
treni do të nisej së shpejti dhe se
ata duhet të shpejtonin. E ëma e
përqafoi për së afërmi dhe një
herë, i dha një puthje të gjatë, e

fundit në jetën e saj, dhe porsi një
profete që paralajmëron të ardh-
men, ajo iu qas së bijës me guxim
dhe duke i folur nga thellësia e
zemrës, me një zë që i dridhej nga
emocionet , i tha së bijës:”Shko,
Gonxhe Gjyli, më e dashura ime,
dhe Zoti që të ka thirr, qoftë
gjithnjë me ty. Na kujto gjithmonë
në lutjet e tua dhe ne gjithmonë
do të lutemi për ty”.

Agia nuk mundi të nxirrte
asnjë fjalë, ajo vetëm qante dhe
përqafonte dhe puthte të motrën
me dashuri dhe më në fund, pas
përpjekjesh të mëdha , arriti ti tho-
shte. “Të qoftë udha e mbarë motra
ime, dhe na shkruaj!” Treni u nis
me nxitim, duke lëshuar zhurmë e
avull. Duart që u zgjatën drejt qiel-
lit , të valëvitura drejt Gonxhes dhe
për të ndjellë bekimin e qiellit, që
u ndalën gjatë në atë mënyrë,
thuajse u ngrinë nga pikëllimi i
madh.

Agia e mbajti për dore të
ëmën, duke ia shtrënguar atë dhe
duke i thënë: “Mos u brengos nënë,
Zoti do të na ndihmojë”. Ata u
kthyen në shtëpi, Drania dhe Agia
mbetën edhe disa ditë në Zagreb,
para se të ktheheshin në Shkup.
Kthimi i tyre pa Gonxhen ishte
diçka e trishtuar. Drania do ti tho-
shte më vonë Lorenc Antonit:”Sa
herë ndjej një dëshirë të madhe të
shoh Gonxhen, e marr fotografinë
e saj. E shikoj, e puth, pastaj marr

rruzaren dhe lutem. Sa herë lutem,
më duket se e kam afër , se po e
ndihmoj atë dhe veten”. Gjatë
udhëtimit ajo kujtonte gjithnjë kë-
shillën e nënës: “Gonxhe e dashur,
nëse bën diçka, ndonjë punë, ose
bëjë mirë dhe me dashuri, ose mos
e bëj fare!”. Kjo do ta bënte vajzën
të udhëhiqej drejt misioneve, duke
harruar vetveten, familjen e saj,
për të ndjekur thirrjen e kishës. Në
stacionin e Dublinit e priti dy mo-
tra të Rendit të Motrave të Loretos.
Vetëm tani Gonxhja po e shihte se
sa e madhe ishte bota.

Tri pjesët e udhëtimit për në
Indi, Shkup-Zagreb, Zagreb-Du-
blin, Dublin-Kalkutë janë tre
rrathë sipas biografit të saj që për-
caktojnë në një farë mënyre jetën
që ndoqi. Ajo ndenji në Rath-
farnharm afër Dublinit për gati tre
muaj për të mësuar anglishten dhe
po ashtu për tu njohur me jetën
rregulltare në Kuvend. Rendi i Mo-
trave të Loretës, që kishin misio-
net e veta në Indi, ende e kanë aty
shtëpinë amë. Ajo filloi periudhën
e përgatitjes, periudhën e kandi-
dimit për tu bërë murgeshë. Në atë
kohë ishte praktikë që i ndryshohej
emri i vajzave në shenjë kjo për
ndryshimin rrënjësor në jetën e
tyre. Gonxhes iu dha emri i Maria
Terezës së Jezusit fëmijë, kurse
mikes së saj - ai i Maria Magda-
lenës.

Emri “Tereza” është me origjinë
greke, që do të thotë gjuaj, “Gjueta-
re” e së keqes në botë. Ishte ende
periudha e dominimit britanik në
Indi, me shumë pasiguri dhe ten-
dosje, që ndihej në çdo kënd e që e
bënte gjendjen më të rëndë.
Madje, dhe Gonxhja dhe Betilka
mikja e saj hasën vështirësi në si-
gurimin e dokumenteve të nevoj-
shme nga autoritetet britanike për
udhëtim. Më në fund çdo gjë ishte
e gatshme për nisje. Kjo ndodhi
pikërisht me një dhjetor 1928, kur
anija “Marcha” ngriti velat në
udhën e vet të gjatë drejt cakut aq
të dëshiruar e të pritur…

Nënë Tereza, historia e një
udhëtimi që i ndryshoi jetën
Tri pjesët e udhëtimit për
në Indi, Shkup-Zagreb,
Zagreb-Dublin, Dublin-
Kalkutë janë tre rrathë
sipas biografit të saj që
përcaktojnë në një farë
mënyre jetën që ndoqi.
Ajo ndenji në
Rathfarnharm afër
Dublinit për gati tre muaj
për të mësuar anglishten
dhe po ashtu për tu
njohur me jetën
rregulltare në Kuvend

ZGJIDHJET: LALUSHI, EDUKON, VAFA, D, N, T, TE, INATET, KADHAT, OVERAT, H, LLAPË, 
APATIKE, ARA, ALLAXHA, ATH, JO QEVERITARE, E, ARATIM, NET, VF, ËR, MULLINJ, LILA, IB, 
ROTIÇ, ÇUNI, ATAMANI, IDEALET, BAK, UDO, UEM, PE, A, SEVASTOPOLIT.

Mensur
Mamuti

TOLSTOJ
(FOTO)

UJDHESË
(TUR.)

VEPËR E 
TOLSTOJIT

HEROI 
I BJESHKËVE 
TË NEMUNA

NOBELISTI 
IRLANDEZ, 
BERNAR

LIDHJET 
E QELIZAVE 

TË NJËLLOJTA

NJERI I
 DASHUR 
E I AFËRT

JEP 
EDUKATË

DIPLOMATI I 
AZERBAJXHANIT, 

GULIZADE

GJERMANI
-----------------------

SHKRONJË
GREKE

AZOT
TEMPO

------------------------
QYTET NË 
TEKSAS

TETOVË
----------------------

PESHA E MBËSHT-
JELLJES SË 
NJË MALLI

KRYENEÇËSITË

KMESAT BËN
SHAKA

ISH FUTBOLLISTI 
GJERMAN, 
VOLFGANG

VEPËR E 
TOLSTOJIT

------------------------
RREGULL 

THEMELOR
H AUTORI BRI-

TANEZ, VUD
(DOKTOR HU)

IMPULS
VEPËR E 

TOLSTOJIT,
ANA ...

ZJARRMI
(SH.)

PJESA 
E JASHTME 
E VESHIT

E PLOGËT, E 
RËNË NË APATI
------------------------

KALLIRI 
I MISRIT

LLOJ
PAPAGALLI

PËLHURË 
MËNDAFSHI

------------------------
AROMË

MPIJ, ATHËTOJ
--------------------------

XHAZISTE 
AMERIKANE

(O’DAY)

QË NUK VAREN 
NGA QEVERIA

SPANJË
PUNIM 

I TOKËS
------------------------

E LËNGËT

PJESA E ERRËT 
E DITËS (SH.)

-----------------------
LYM, LLUM

VODAFONE
------------------------

FUTBOLL. I KOM-
BËTARES, ANDI

Ë. R.
-----------------------

POLITIKANI MAQ. 
STOJAN

MAKINË BLUARJE-
JE DRITHI (SH.)

-------------------------
PJESË TEATRALE 

ME MUZIKË

VAJZAT,
ÇUPAT

L
ILIR BERISHA

------------------------
INTERNET
EXPLORER

VRAPUESI 
KENIAN, LABAN
------------------------
PATRIOTI STRU-
GAN, IBRAHIM

DJALOSHI
PRIJËSI I 

KOZAKËVE
-----------------------

AUSTRALI

KOHA
QËLLIMET 
E LARTA

----------------------
UNITED
STATES

SHKRIMT. AMERI-
KANE PERL

-----------------------
POHIM

ISH FUTBOLLISTI 
GJERMAN, 

LLATEK

ISH GRUP MUZ. 
ANGLEZ (XHORXH 

MAJKËLL)
------------------------

ANGSTREM

PEJË
----------------------
PORTUGALI

AUSTRI
----------------------

ITALI

VEPËR E 
TOLSTOJIT,

TREGIMET E ...

TOLSTOJ

DASHI 21. mars - 20. prill
Harroni problemet e së shkuarës me partnerin/en.

Nëse shihni rrotull vetes do gjeni diçka më premtuese se ajo
që ju është ofruar deri tani. Beqarët do jenë të qartë në kërke-
sat e tyre dhe nuk do hedhin hapa të nxituar. Financat mjaft
problematike.

DEMI 21. prill - 21. maj
Jo fort e mirë kjo ditë. Një zënkë me njeriun e

zemrës po ju shqetëson shumë. Mundohuni ta sqaroni sa më
parë nëse doni që të çoni deri në fund atë që keni nisur dhe
mos e shtyni për nesër. Beqarët nuk duhet të hedhin hapa të
pamenduar. Kujdes me shpenzimet.

BINJAKET 22. maj - 21. qershor
Një ditë jo fort e mrië. Ju do jeni të shqetësuar për të gje-

tur kohën që të qëndroni me miqtë tuaj dhe kohën për të qëndruar
me personin e zemrës. Mundohuni të mos jeni të prerë në vendime,
pasi njëra palë mund të lëndohet. Beqarët do realizojnë një takim
të veçantë, i cili mund t’i sjellë ndryshime. Financat do jenë të qën-
drueshme.

GAFORRJA 22. qershor - 22. korrik
Një ditë me humor të mirë dhe me dëshirë për in-

timitet sot ju të dashuruarit. Në fushën profesionale nuk do
të jepni maksimumin, por kolegët tuaj do ju ndihmojnë. Be-
qarët duhet të tregohen të kujdesshëm në takime dhe ven-
dimet që do marrin. Financat duken të ekuilibruara.

LUANI 23. korrik - 22. gusht
KJoe sotmja do jetë ditë e mirë për të lindurit e kësaj

shenje që do ta marrin gjithçka me alegri si në punë ashtu edhe në
problemet familjare. Mos nënvlerësoni një propozim shumë të
rëndësishëm nga partneri/ja sepse nuk ju ofrohet gjithmonë. Be-
qarët do kenë plot takime interesante, por nuk do vendosin dot
për më shumë. Kujdes financat.

VIRGJERESHA                  23. gusht - 23. shtator
Sot do të zgjidhni një problem që kishte lindur prej

kohësh me partnerin. Pas kësaj ju pret një mbrëmje e kënd-
shme në shoqërinë e personit të zemrës. Beqarët më në fund
mund të ndryshojnë statusin, pasi do ju rrahë zemra fort për
një person. Ditë e keqe për financat.

PESHORJA 24. shtator - 23. tetor
Një ditë ku juve do të arrini të vlerësoheni për fantazinë

dhe idetë tuaja. Në jetën afektive nuk duhet të kapeni pas një fja-
le të thënë nga partneri/ja pa ndonjë qëllim, por duhet të jeni më
tolerant. Beqarët edhe pse do e pëlqejnë një person, nuk do jenë
në gjendje t’i shprehin ndjenjat. Mbani nën kontroll shpenzimet.

AKREPI 24. tetor - 22. nëntor
Dita e sotme nuk është dita e duhur për të bërë

hapa përpara në marrëdhënien në çift. Një dashuri e vjetër
do kujtohet për ju, duhet ti thoni atë që mendoni për të në sy.
Beqarët pavarësisht takime interesante nuk do e gjejnë dot
personin që po kërkojnë. Financat do jenët ë ekuilibruara.

SHIGJETARI 23. nëntor - 21. dhjetor
Disa veprime tuaja sot do të sjellin pakënaqësi

tek partneri/ja, por ju do të dini të dilni nga kjo situatë me
kokën lart. Beqarët edhe sot nuk do arrijnë ta ndryshojnë
statusin, por pritet që më vonë t’i paraqiten mjaft mundë-
si të mira. Kujdes me shpenzimet.

BRICJAPI 22. dhjetor - 20. janar
Një ditë e mirë kjo e sotmja, e mbushur me simpati

dhe entuziazëm ju të dashuruarit. Me këto cilësi do ta keni të
lehtë t’i shpëtoni kritikave që do t’iu bëhen nga partneri/ja. Be-
qarët do refuzojnë takimet, nuk ndjehen ende gati për ndry-
shime. Në planin financiar situata do vijë duke u përmirësuar.

UJORI 21. janar - 19. shkurt
Do të keni disa keqkuptime sidomos në jetën në

çift, por do të mundoheni të vini humorin në plan të parë.
Nuk duhet të kapeni pas çdo fjale që thonë të tjerët. Beqarët
do kenë takime mbresëlënëse dhe shumë shpejt mund të
nisin edhe lidhje afatgjatë. Financat në vështirësi.

PESHQIT 20. shkurt - 20. mars
Një ditë jo fort e mirë për të lindurit e kësaj shenje kjo

e diel. Humori nuk do jetë i mirë dhe ju sot për gjithçka do thoni
“jo”. Por, do pendoheni nga refuzimi i partneres/it. Ajo që këshil-
lohet është që juve të mos keni frikë të shprehni ndjenjat. Be-
qarët duhet të tregohen të vëmendshëm në takime. Asnjë pro-
blem me financat.

PËRKUJTIM

IBRAHIM IBRAHIMI
03.04.1943 - 28.08.2018

Përkushtimi yt për familjen, arsimin,
miqtë dhe të gjithë që të njohën do të
bëjë të paharruar përjetësisht.
Gjithmonë do të mbetesh në zemrat tona
si një bashkëshort, baba dhe mësues i
pashoq.

Të kujtojnë bashkëshortja, 
vajzat dhe mbarë familja Ibrahimi!

SUDOKU



24 MOZAIK
Koha, e hënë, 10 shtator 2018 

1297 – Beteja në Stirling Bridge – Re-
beli skocez William Wallace mund an-
glezët.

1390 – Fillon Lufta Civile në Lituani
(1389-1392).

1541 – Shkatërrohet kryeqyteti i Kilit,
Santiago nga luftëtarët vendas të
udhëhequr nga Michimalonko.

1697 – Beteja e Zentës: Princi Eugen
van Savoye mund superfuqinë turke.

1714 – Trupat franceze dhe spanjol-
le nën Dukën e Bervikit okupojnë Bar-
celonën.

1802 – Franca përvetëson Mbretë-
rinë e Piedmontit.

1895 – Vidhet FA Kupa në Birmin-
gem.

1912 – Formohet Komiteti Olimpik
holandez.

1916 – Gjermanët okupojnë Kaval-
lën në Greqi.

1919 – Marinsat amerikan pushtojnë
Hondurasin.

1926 – Spanja largohet nga Lidhja e
Kombeve për shkak të inkuadrimit të
Gjermanisë.

2001 – Rrëmbehen dy aeroplanë pa-
sagjerësh nga terroristë të cilët pastaj
sulmojnë dhe shkatërrojnë Kullat
binjake në Nju Jork duke shkaktuar
vdekjen e 2,752. Të njëjtën ditë, nga
disa terroristë të tjerë rrëmbehet një
aeroplan tjetër pasagjerësh dhe e
përmbysin mbi Pentagon duke shkak-
tuar vdekjen e 125 personave. 

2007 – Rusia teston armën më të
madhe konvencionale, kryesoren e të
gjitha bombave.

PLAS SHERRI!
Ishin dy shokë dhe po shihnin një
film…
Shoku i thotë shokut mbasi mbaron
filmi un e kam parë këtë film..
Dhe aty plas sherri!
Kur u kthyen nga shkolla,shikuan që
dikush ishte në shtëpi.
I thot shoku-shokut i ke pi ilaqet?
Ata jetuan të lumtur, që nga ajo ditë
kërkohen nga policia…

Varfëria nuk është një aksident. Ajo
është sikurse skllavëria dhe apar-

teidi, një prodhim i njeriut dhe
mund të zhduket nga veprimet e

qenieve njerëzore.
NELSON MANDELA

Në Skoci lindin
më shumë
flokëkuq se sa
në krejt pjesën
tjetër të botës

Krokodili 
nuk e nxjerr 
dot jashtë

gjuhën e vet

Është e 
pamundur të
fundosesh në
Detin e Vdekur
pa ndihmën e
pajisjeve

Ushqimi i pashëndetshëm në
lëkurën tuaj mund të shkaktojë skuqje,
pore të zgjeruara, puçrra dhe qërim të
lëkurës. Ekzistojnë katër tipa të lëkurës së
ndjeshme ndaj alkoolit, glutenit dhe pro-
dukteve të qumështit.

1. Fytyrë vere
Simptoma tipike janë të theksuar në

rrudhat midis vetullave, skuqje rreth
syve, kapakë të lëshuar, pore të zgjerua-
ra, lëkurë e dehidruar, faqe dhe hundë të

skuqur si edhe linja të thella midis
hundës në drejtim të buzëve.

Shkaktar është konsumimi i tepërt i
alkoolit. Alkooli dehidron lëkurën, gjë
që përkeqëson pamjen e rrudhave, ndër-
sa sheqeri në alkool shkatërron kolagje-
nin e lëkurës.

2. Fytyrë gluteni
Simptoma tipike janë faqet e ënjtura

dhe të skuqura, akne të cilat shfaqen në
skaje të nofullave, si edhe njolla pigmen-
ti rreth mjekrës. Supozohet që rreth 15

për qind e njerëzve janë të ndjeshëm
ndaj glutenit.

3. Fytyrë qumështi
Simptoma tipike janë dëmtim i ka-

pakëve të syve dhe të zonës nën sy me
gropa të syve të errëta të theksuara. Sh-
pesh shfaqen edhe puçrra të imta nëpër
fytyrë, posaçërisht në pjesët përreth
mjekrës.

Këto mund të jenë shenja që orga-
nizmi nuk e toleron laktozën për shkak të
humbjes së enzimave të caktuara. Disa
nga shkaktarët mund të jenë edhe hor-
monet të cilat sot shpesh gjenden në
qumësht dhe në produktet e qumështit.

4. Fytyrë sheqeri
Tek individët të cilët janë të ndje-

shëm ndaj sheqerit, simptomat më të
shpeshta janë rrudhat dhe vijat në ballë,
ënjtja e zonave nën sy, si edhe lëkura e
thatë dhe e hollë. Gjithashtu, të shpesh-
ta janë lungat nën lëkurë të cilat mund të
shfaqen në cilëndo zonë të fytyrës.

Sheqeri është iniciator i procesit në të
cilin molekulat e glukozës lidhen për ko-
lagjenin, për shkak të të cilit ai bëhet i
vrazhdë, ndërkaq lëkura humb elasticite-
tin.

Në bazë të dukjes së fytyrës suaj mund të shihni
a ju bën dëm alkooli, gluteni apo qumështi

Kinë, gjendet 
fosili i një
dinozauri
Agjencia e lajmeve Xinhua njofton se
shkencëtarët e këtij vendi, në Lijialong të
provincës Hebei hasën në fosil të kockave të
legenit të dinozaurëve që ka jetuar para 130
milionë vitesh. Hulumtimet e zhvilluara në
fosilin e copëtuar tregojnë se dinozauri ka
qenë me madhësi prej 7 deri në 10 metra.
Drejtuesit lokalë lejuan gërmimin në këtë
rajon, ku edhe më herët ka patur mbetje fo-
silesh.

Ngasja e automobilit në katër rrotë
është e këndshme, por disenjatorët kanë
menduar të prodhonin edhe diçka tjetër
të jashtëzakonshme – automobilin me
gjashtë rrotë. Pavarësisht formës apo
funksionit të një automobili të tillë, ata
kanë tërhequr vëmendjen kur janë pre-
zantuar. “Autocar” ka përzgjedhur opsio-
net më të mira të automobilave me tri
akse të së kaluarës dhe së tashmes.

“PANTHER 6”
“Ekstravagant” është fjala që e për-

shkruan më së miri modelin “Panther 6”.

Gjithçka rreth këtij automobili ishte e ja-
shtëzakonshme, me përjashtim të num-
rit të prodhimit, pasi u kompletuan
vetëm dy edhe pse pati 15 porosi në vitin

1977 gjatë lansimit. Ky përlindësh pati
motor “Cadillac” 8.2-litërsh V8. Fuqia
lidhej me aksin e fundit me 600 kuajfu-
qi. Çmimi i tij ishte rreth 40 mijë funte.

Shumica prej nesh, kemi një ko-
leksion mbresëlënës të pajisjeve të
teknologjisë së lartë, në duart e tona.
E ky fakt, bën që të mos qëndrosh në
kontakt as me familjen tënde, sepse
tërë mbështetjen e shohim në këto
pajisje. Pedagogu i Universitetin të
Derby, dr. Zaheer Hussain, tregon di-
savantazhet e përdorimit të telefo-
nave. “Njerëzit i kontrollojnë
smartfonët e tyre mesatarisht 41 herë
në ditë, ku me ç’rast varësia ndaj te-
lefonave përfshinë simptomat e
ankthit dhe depresionit”. Edhe pse
statistikat e fundit, tregojnë që mesa-

tarja britanike shpenzon gjashtë orë
duke shikuar në ekran çdo ditë, është
një studim i ri ai i cili sugjeron që ky
realitet mund të ndryshojë. Gjigandi
i blerjeve online, eBay, ka zbuluar se
shitjet e pajisjeve të teknologjisë,
kanë rënë. Duke u zëvendësuar me
gjëra më tradicionale si, peshkimi,
librat, etj. Disa prindër e përdorin
shumë teknologjinë, por kjo nuk
është aspak gjë e mirë në aspektin e
të qenurit model për fëmijët e tyre.
Ndryshe, një iniciativë tjetër sugjeron
që njerëzit të marrin pushim prej 30
ditësh nga mediat sociale.

Nganjëherë është mirë të
distancohemi nga telefoni

Sensacionet me gjashtë rrota

